
Ágrip 

Í ritgerðinni er fjallað um hinar ýmsu hliðar útbreiðslustarfsemi og kosningastarf 

Sjálfstæðisflokksins frá stofnun hans árið 1929 til 1971. Í fyrri meginkafla ritgerðar er rakin saga 

„kosningavélar“ Sjálfstæðisflokksins þ.e. aðferðirnar sem Sjálfstæðisflokkurinn notaði til þess að 

afla sér upplýsinga um kjósendur sem þeir töldu líklegir sjálfstæðismenn og hvernig þessum 

kjósendum var síðar „smalað“ á kjörstað. Fyrstu tíu starfsárin gegndi foringjaráð Varðar 

lykilhlutverki í innra starfi en síðan tók við fulltrúaráð sjálfstæðisfélaganna í Reykjavík. Fjallað er 

um hvernig foringjar Varðar og seinna umdæmisfulltrúar fulltrúaráðs sjálfstæðisfélaganna 

fylgdust með og skráðu flokkaafstöðu fólks og hvernig þessar upplýsingar voru notaðar í 

kosningum og reynt að meta að hvaða leyti þessar merkingar voru áreiðanlegar. Fjallað er um 

tilraunir vinstri stjórnarinnar fyrstu 1956–1959 til að brjóta á bak aftur kosningavél 

Sjálfstæðisflokksins. Þá er fjallað um kostnaðinn sem fylgdi kosningavélinni, fyrst með því að 

skoða ársreikning Varðar frá árinu 1934 og síðan skýrslu um rekstur Sjálfstæðisflokksins frá 1970. 

Skoðuð er framvinda kosningabaráttunnar fyrir sveitarstjórnarkosningarnar 1966 og þeirri vinnu 

sem fylgdi henni. Í lok fyrri meginkaflans er síðan sagt frá í stuttu máli endalokum 

kjörskrármerkinga og hinni hefðbundnu „kosningasmölun.“ Í seinni meginkafla ritgerðar er fjallað 

um útbreiðslustarfsemi og skipulag Sjálfstæðisflokksins utan Reykjavíkur. Fyrst er 

trúnaðarmannakerfi flokksins skoðað og að hvaða leyti kjörskrármerkingar voru stundaðar utan 

Reykjavíkur. Fjallað er sérstaklega um flokksmerkta íbúaskrá frá Gullbringu- og Kjósarsýslu frá 

1942 og hún borin saman við úrslit kosninga. Síðan er rakin saga og fjallað um erindrekstur á 

vegum Sjálfstæðisflokksins sem stundaður var með skipulögðum hætti 1937–1971 og að lokum er 

fjallað um hvort ofangreindar aðferðir Sjálfstæðisflokksins hafi verið „persónunjósnir“ eins og 

stundum hefur verið haldið fram. 

Inngangur 
Í DV 10. desember 2010 birtist grein undir fyrirsögninni „Útsendarar flokksins skráðu skoðanir 

fólks“.1 Nokkrum dögum seinna urðu umræður á Alþingi og sökuðu þingmenn Vinstri grænna, 

Samfylkingarinnar og Borgarahreyfingin Sjálfstæðisflokkinn um að hafa stundað persónunjósnir í 

kalda stríðinu.2 Tilefni greinarinnar í DV og umræðnanna á Alþingi, var nýútgefin ævisaga 

Gunnars Thoroddsen, eftir Guðna Th. Jóhannesson sagnfræðing. Í ævisögunni er meðal annars 

fjallað um kosningavél Sjálfstæðisflokksins í Reykjavík þegar Sjálfstæðisflokkurinn var í 

stjórnarandstöðu á árunum 1956–1959. Bjarni Benediktsson, sem var þá varaformaður flokksins, 

rak harðvítuga stjórnarandstöðu og þóttu aðferðirnar sem hann beitti umdeildar bæði meðal 

andstæðinga og stuðningsmanna hans.3 Bjarni Benediktsson ásamt Baldvini Tryggvasyni og Birgi 

Kjaran, stórefldu kosningakerfi Sjálfstæðisflokksins á þessum árum og naut flokkurinn góðs af því 

í borgarstjórnarkosningunum 1958 náði hann hreinum meirihluta í borginni og 57% atkvæða.  

Ritgerð þessi fjallar um athyglisverðan þátt í stjórnmálasögu Íslands sem lítið hefur verið 

skrifað um í fræðilegu samhengi, nefnilega hvernig íslenskir stjórnmálaflokkar fylgdust náið með 

stjórnmálaskoðunum almennings og nýttu sér þessar upplýsingar í útbreiðslustarfi og kosningum. 

Í marga áratugi var það alsiða meðal íslenskra stjórnmálaflokka að skrásetja pólitískar skoðanir 

almennings og færa þær til bókar í merktar kjörskrár, sem síðan voru notaðar til þess að smala 

kjósendum á kjörstað. Kastljósinu er einkum beint að Sjálfstæðisflokknum frá stofnun hans árið 

1929 til ársins 1971, en hann var stærsti stjórnmálaflokkurinn og stundaði öflugra eftirlits- og 

útbreiðslustarf en aðrir flokkar. Leitast verður að skýra hvernig sjálfstæðismenn undirbjuggu sig 

fyrir kosningar og hvaða aðferðum þeir beittu til þess að smala kjósendum fyrir og á kjördegi.  

Ritgerðinni er skipt í tvo meginkafla, annar þeirra fjallar um útbreiðslustarfsemi og 

kosningavél flokksins í Reykjavík á meðan í hinum er fjallað um útbreiðslustarfsemi flokksins 

utan Reykjavíkur. Með útbreiðslustarfsemi er átt við þær leiðir sem flokkar nota til þess að breiða 

út sína stefnu og afla sér fylgis meðal kjósenda og með kosningavél er átt við aðferðir sem notaðar 

eru til þess að afla upplýsinga um kjósendur í þeim tilgangi að nota þær á kjördegi og skila 

kjósendum flokksins á kjörstað. Fyrst verður fjallað um foringjaráð Varðar og starfaðferðir þess í 

Reykjavík á árunum 1929–1938. Fjallað verður um áreiðanleika kjörskrármerkinga og um 

 
1 „Útsendarar flokksins skráðu skoðanir fólks,“ 10. desember 2010, 14.  
2 „Stórfellt njósnaprógramm,“ 15. desember 2010, 2. 
3 Indriði G. Pálsson. Skýrt og skorinort, 97. Hannes Hólmsteinn Gissurarson. Stétt með stétt, 38–40.   

kostnaðinn við að reka umrædda kosningavél. Næst er fjallað um fulltrúaráð Sjálfstæðisfélaganna 

í Reykjavík, um stofnun þess, reglur, starfshætti og aðferðir og um tilraunir vinstri stjórnarinnar 

fyrstu til þess að brjóta á bak aftur þessa starfsemi á árunum 1956–1959. Fjallað verður um 

kosningaundirbúning fyrir borgarstjórnarkosningarnar 1966 og kostnaðinn sem tengdist þeim og 

að lokum verður fjallað um endalok kjörskrármerkinga og þeirra aðferða sem eru hér til 

umfjöllunar. Í síðari hluta verður fjallað fyrst um hlutverk flokkssamtaka Sjálfstæðisflokksins utan 

Reykjavíkur og þátt þeirra í útbreiðslustarfsemi flokksins. Næst er fjallað nánar um skipulag 

flokksins á landsbyggðinni með umfjöllun um kjörskrármerkingar og trúnaðarmannakerfi hans. 

Síðan verður fjallað um erindrekstur á vegum Sjálfstæðisflokksins sem var stundaður með 

skipulögðum hætti frá árinu 1937–1971 þá einkum með tilliti til erindrekaskýrslna frá árunum 

1957–1958 þegar Sjálfstæðisflokkurinn var í stjórnarandstöðu. Að lokum verður þeirri spurningu 

varpað fram um hvort að hægt sé að halda því fram að Sjálfstæðisflokkurinn hafi stundað 

persónunjósnir eins og stundum er haldið fram. Leitast verður við að svara ýmsum spurningum 

varðandi kosningavélina. Um uppruna hennar og hvernig þróaðist hún í breyttu samfélagi. hvernig 

trúnaðarmenn söfnuðu flokksins upplýsingum um fólk? Að hvaða leyti upplýsingarnar voru 

áreiðanlegar og með hvaða hætti sjálfstæðismenn notfærðu sér þessar upplýsingar? Voru aðrir 

flokkar með svipaðar kosningavélar? Í ritgerðinni verður reynt að kosta kapps um að svara þessum 

spurningum. Þó ekki sé unnt að svara þeim með alveg fullnægjandi hætti. Miðað er við tímabilið 

1929–1971, þ.e. frá stofnun Sjálfstæðisflokksins og þar til skipulögðum erindrekstri var hætt á 

vegum hans. 

Tiltölulegar fáar heimildir um kosningavél Sjálfstæðisflokksins hafa ratað í opinber 

skjalasöfn og þær frumheimildir sem liggja fyrir eru frekar brotakenndar. Rannsókninni eru því 

ákveðin takmörk sett vegna ónógra heimilda, en hún gefur engu að síður góða innsýn í starfshætti 

flokksins á ákveðnum tímabilum í sögu hans.  Sjálfstæðisflokkurinn, ólíkt Framsóknarflokknum, 

Alþýðuflokknum og Alþýðubandalaginu, hefur ekki afhent skjalasafn sitt opinberum skjalasöfnum 

og því aðgengilegar frumheimildir um starfsemi hans helst að finna í einkaskjalasöfnum í ýmsum 

skjalavörslustofnunum. En hér ber einkum að nefna, að finna í einkaskjalasöfn leiðtoga 

Sjálfstæðisflokksins, þeirra Bjarna Benediktssonar, Geirs Hallgrímssonar, Gunnars Thoroddsen 

og Ólafs Thors. Auk þessara frumheimilda er leitað fanga  um kosningaaðferðir flokksins í ýmsum 

afmælisritum ólíkra félagssamtaka Sjálfstæðisflokksins, eins og Varðar, Heimdallar, Hvatar og 

Sjálfstæðisflokksins sjálfs. Einnig er á stöku stað í málgögnum flokksins fjallað um 

kosningaaðferðir hans. Þá má nefna ýmsan fróðleik sem er að finna í  ævisögum Sjálfstæðismanna, 

eins og í ævisögum Gunnars Thoroddsen, Sverris Hermannsonar, Ellerts Schram o.fl.. Höfundur 

tók einnig viðtöl við Ellert Schram og Kjartan Gunnarsson fyrrum framkvæmdastjóra 

Sjálfstæðisflokksins og hefur auk þess í sínum fórum nokkrar skýrslur frá Sjálfstæðisflokknum 

sem varpa ljósi á starfsemi flokksins. Nokkur fræðirit hafa verið skrifuð um Sjálfstæðisflokkinn. 

Hallgrímur Guðmundsson gaf út bók um uppruna Sjálfstæðisflokksins árið 1978, þar sem 

aðdragandi stofnunar Sjálfstæðisflokksins er rakinn. Sá sem mest hefur skrifað um 

Sjálfstæðisflokkinn er Svanur Kristjánsson, hann hefur skrifað allnokkur stjórnmálafræðirit um 

flokkinn.4 Í þessum ritum er fjallað um almennt skipulag Sjálfstæðisflokksins og hvernig það 

þróaðist á fyrstu áratugum hans. Hins vegar er lítið sem ekkert fjallað um kosningaðferðir eins og 

kjörskrármerkingar og útbreiðslustarfsemi. Einnig er sá galli við þessi rit að þau eru aðallega byggð 

á eftirheimildum, enda höfðu þessir fræðimenn ekki aðgang að skjölum Sjálfstæðisflokksins. Til 

dæmis má nefna það að í grein um Sjálfstæðisflokkinn og Reykjavíkurborg sem birtist í tímaritinu 

Þjóðlífi árið 1986, fjallar Svanur Kristjánsson í stuttu máli um kjörskrármerkingar. En frásögnin 

er nánast einvörðungu byggð á afmælisritinu Vörður  25 ára sem kom út árið 1951.5 Við þetta má 

bæta að Hannes H. Gissurarson skrifaði cand.mag. ritgerð í sagnfræði um stofnun 

Sjálfstæðisflokksins skipulag og starfsemi, en hún er eins og stendur ekki aðgengileg. Þegar yfir 

heildina er litið þá eru fræðileg rit um Sjálfstæðisflokkinn mörg orðin gömul og er því tímabært í 

ljósi nýrra heimilda, eins og þeirra sem eru í áðurnefndum einkaskjalasöfnum, að taka upp þráðinn 

og fjalla ítarlegar um kosningavél Sjálfstæðisflokksins. 

 

 

 

 

 

 

 

 
4 Sjá meðal annars: Svanur Kristjánsson. Sjálfstæðisflokkurinn – Klassíska tímabilið. Svanur Kristjánsson. Frá 

flokksræði til persónustjórnmála, 33–56, 117–133. Svanur Kristjánsson. „Valdið og borgin: Sjálfstæðisflokkurinn 

og Reykjavíkurborg.“  
5 Svanur Kristjánsson. „Valdið og borgin: Sjálfstæðisflokkurinn og Reykjavíkurborg,“ 26. Landsmálafélagið Vörður 

25 ára – Afmælisrit, 44–46.   

1. Útbreiðslustarf og kosningavél Sjálfstæðisflokksins í Reykjavík  

1.1 Uppbygging og útbreiðslustarfsemi íslenskra stjórnmálaflokka 

Fyrir 1930 voru flestir íslenskir stjórnmálaflokkar svokallaðir „kjarnaflokkar.“ Þeir voru ekki 

eiginlegir stjórnmálaflokkar í nútímalegum skilningi, heldur einungis bandalag þingmanna. Þá 

skorti bæði skipulagsreglur og formlegar félagaskrár. Útbreiðslustarfsemin var því mestu leyti 

bundin við þingmenn og trúnaðarmenn þeirra. 6 Andstaðan við „kjarnaflokka“ eru fjöldaflokkar, 

sem einkennast af föstu skipulagi og formlegri félagaskrá. Alþýðuflokkurinn sem var stofnaður 

árið 1916 var líklega fyrstur slíkra flokka, en hann hafði frá upphafi skipulagsreglur. Árið 1919 

byrjaði Alþýðuflokkurinn að gefa út Alþýðublaðið, sem var helsta málgagn flokksins í Reykjavík. 

Á fyrstu árum flokksins var útbreiðslustarfsemi flokksins lítil og helst bundin við hin ýmsu 

verkalýðsfélög og flokksfélög á landinu. Fyrsta flokksfélagið var eldra en flokkurinn sjálfur og var 

það stofnað á Akureyri árið 1914.7 Sömu sögu er að segja af Framsóknarflokknum, en hann var 

stofnaður 1916 og var helsta starfsemi hans utan þings útgáfa Tímans sem hóf göngu sína 1917 

sem vikublað.8 Fyrsta flokkfélagið var stofnað í Reykjavík árið 1924 og bættust nokkur fleiri við 

á næstu árum.9 Framsóknarflokknum voru ekki settar fastar skipulagsreglur fyrr en 1934. 

Flokksfélögin voru grunneiningar Framsóknarflokksins og því mikilvæg í útbreiðslustarfsemi 

flokksins.10 Kommúnistaflokkurinn og Sósíalistaflokkurinn voru frá upphafi meira skipulagðir. 

Við stofnun hans árið 1930 var honum settar skipulagsreglur og voru flokksfélög stofnuð víðs 

vegar á landinu skömmu seinna. Þjóðviljinn var helsta málgagn flokksins og lykilliður í 

útbreiðslustarfi hans og hóf hann göngu sína árið 1936, en á undan Þjóðviljanum gaf 

Kommúnistaflokkurinn út Verklýðsblaðið í sex ár.11  

Þegar íslenskir stjórnmálaflokkar urðu fjöldaflokkar varð útbreiðslustarfsemin tengdari 

hinum almenna flokksmanni að meira leyti en áður. Flokkarnir voru ekki einungis bundnir við 

þingmenn og vandamenn þeirra, heldur gátu allir flokksmenn tekið þátt í starfsemi flokkanna. Flest 

allt sem tilheyrði starfsemi stjórnmálaflokkanna varð að einhverju leyti útbreiðslustarfsemi. Þegar 

starfsemi stjórnmálaflokka var sem umfangsmest kringum 1945–1970 stóðu þeir fyrir ýmiss konar 

 
6 Svanur Kristjánsson. Sjálfstæðisflokkurinn, 9–10, 52.  
7 Guðjón Friðriksson. Úr fjötrum. Saga Alþýðuflokksins, 16, 32–33, 54–57.  
8 Gunnar Karlsson. „Hvers konar fjölmiðlar voru á Íslandi 1918.“ 
9 „Fagnaður á 50 ára afmæli Framsóknarfélags Árnesinga,“ 12. júní 1982, 8–9.   
10 Sigurður Líndal, „Íslenzkir stjórnmálaflokkar. Fyrsta grein,“ 54–55. 
11 „Miðstjórn Kommúnistaflokksins ávarpar lesendur Þjóðviljans,“ 31. október 1936, 1.  

félagsstarfsemi auk pólitískra funda í því skyni að breiða út stefnu flokksins. Má til dæmis nefna 

spilakvöld, kvikmyndakvöld, ferðalög almennra flokksmanna á ýmsa staði á landinu, landsfundi, 

happdrætti og jafn vel utanlandsferðir. Flokkarnir gáfu út fjölbreytt áróðursefni allt frá sjálfum 

málgögnum flokkanna til áróðursbæklinga og tímarita. Annar mikilvægur þáttur 

útbreiðslustarfseminnar var upplýsingasöfnun um stjórnmálaafstöðu kjósenda í þeim tilgangi að 

gera útbreiðslustarfsemina markvissari og ná fleiri kjósendum á sitt band. Það er þessi starfsemi 

flokkanna sem sérstaklega verður til umfjöllunar í þessari ritgerð. 

1.2 Uppruni kosningavélarinnar – Foringjaráð Varðar 

Sjálfstæðisflokkurinn var stofnaður vorið 1929 þegar þingmenn Íhaldsflokksins og 

Frjálslyndaflokksins sameinuðu krafta sína á Alþingi. Fyrst um sinn var Sjálfstæðisflokkurinn lítt 

skipulagður og einungis bandalag þingmanna frekar en eiginlegur stjórnmálaflokkur.12 Eina fasta 

skipulagið var sjö manna miðstjórn sem átti að sinna málefnum flokksins á milli þinga. Innan 

miðstjórnar sat líka þriggja manna framkvæmdastjórn sem átti að sinna erindum sem bárust 

flokknum.13 Flokknum voru fyrst settar fastar skipulagsreglur þremur árum eftir stofnun hans árið 

1932, en ekki árið 1936 eins og stundum hefur verið nefnt.14 Áður en föstum skipulagsreglum var 

komið á Sjálfstæðisflokkinn, kom það í hlut aðildarfélaga flokksins að skipuleggja kosningabaráttu 

hans. 15 Sum þessara félaga, eins og Vörður og Heimdallur voru eldri en flokkurinn sjálfur, en þau 

voru stuðningsmannafélög Íhaldsflokksins, fremur en formleg flokksfélög. Vörður var stofnaður 

árið 1926 og Heimdallur ári síðar.16 Vörður sá um kosningastarfið í Reykjavík á fyrstu árum 

flokksins.  

Guðmundur Jóhannsson sem var annar formaður Varðar, á árunum 1929–1931 lagði 

grunninn að því kosningaskipulagi sem Sjálfstæðisflokkurinn í Reykjavík nýtti sér til frambúðar. 

Guðmundur sendi bréf til helstu stjórnmálaflokka í Danmörku, Þýskalandi, Bretlandi og í 

Bandaríkjunum, í þeim tilgangi að afla sér upplýsinga um kosningaskipulag þessara flokka. 

Samkvæmt Hallgrími Guðmundssyni var skipulagið að mestu leyti tekið upp af þýskri fyrirmynd, 

 
12 Svanur Kristjánsson. Sjálfstæðisflokkurinn – Klassíska tímabilið, 8–9.  
13 Hallgrímur Guðmundsson. Uppruni Sjálfstæðisflokksins, 121–122.  
14 Svanur Kristjánsson. Sjálfstæðisflokkurinn – Klassíska tímabilið, 11. Sigurður Líndal. „Íslenzkir 

stjórnmálaflokkar. Önnur grein,“ 48. BR. Einkaskjalasafn Bjarna Benediktssonar. Askja 2-40, örk 3, Reglur um 

skipulag Sjálfstæðisflokksins. Settar af Miðstjórn flokksins í des. 1932 með hliðsjón af ályktunum landsfundar 1932. 
15 Hallgrímur Guðmundsson. Uppruni Sjálfstæðisflokksins, 105–107. 
16 Landsmálafélagið Vörður 25 ára – Afmælisrit, 15.   

þá einkum hverfaskiptingin.17 Hverfaskiptingin í Reykjavík var einnig byggð á starfsaðferðum 

annarra íslenskra flokka úti á landi, en flokkarnir voru iðulega með einn fulltrúa í hverjum hreppi 

sem annaðist útbreiðslustarfsemi fyrir flokkana.18 Hús var keypt undir starfsemina við 

Kalkofnsveg í Reykjavík árið 1928 og hlaut það nafnið „Varðarhúsið“. Í húsinu voru fundir 

félagsins haldnir og þar var lengi skrifstofa Sjálfstæðisflokksins. Þegar gengið var til kosninga 

gegndi húsið hlutverki kosningamiðstöðvar Sjálfstæðisflokksins. Varðarhúsið var að lokum selt 

árið 1940 og annað húsnæði tekið í notkun árið 1946 við Austurvöll, fékk það nafnið 

„Sjálfstæðishúsið.“19 

Þann 12. febrúar 1929 var „Foringjaráð“ Varðar stofnað. Foringjaráðinu og foringjunum 

sem unnu fyrir það var ætlað að undirbúa flokkinn fyrir kosningar og afla honum fylgis. Reykjavík 

var því næst skipt upp af foringjaráðinu í umdæmi eftir hverfum og áttu að vera 2-3 foringjar í 

hverju umdæmi. Á fyrstu árum foringjaráðsins voru foringjarnir 15 talsins, 20 en þeim fjölgaði með 

hverjum kosningum, árið 1931 voru þeir orðnir 26 talsins og svo 80 árið 1935.21 Með hverjum 

foringja störfuðu undirmenn sem skiptu götum á milli sín í þeim tilgangi að létta foringjunum 

verkið í öflun upplýsinga um kjósendur.22 Hvorki liggja fyrir beinar heimildir um með hvaða hætti 

Reykjavík var skipt, né upplýsingar um hversu mörg umdæmin voru á hverjum tíma. Þó er vitað 

að umdæmin voru  40 talsins þegar sjálfstæðiskonur ákváðu að stofna sitt eigið foringjaráð, 

skömmu eftir stofnun Sjálfstæðiskvennafélagsins Hvatar árið 1937. Í kvenforingjaráðinu sátu 40 

konur, ein í hverju umdæmi.23 Foringjaráðið var lagt niður árið 1938 og í stað þess var starfsemi 

þess falið hinu nýstofnaða fulltrúaráði Sjálfstæðisfélaganna í Reykjavík, en í því áttu sæti fulltrúar 

úr öllum sjálfstæðisfélögum í Reykjavík, sem þá voru orðin fjögur talsins, Málfundafélagið Óðinn, 

Sjálfstæðiskvennafélagið Hvöt, Heimdallur og Landsmálafélagið Vörður. Markmiðið með þessu 

nýja ráði var að samhæfa útbreiðslu- og kosningastarfsemi flokkssamtaka Sjálfstæðisflokksins í 

Reykjavík, en líka til að binda enda á ágreining á milli þeirra um uppstillingar á frambjóðendum 

og um völd innan Sjálfstæðisflokksins almennt. 24 

 
17 Hallgrímur Guðmundsson. Uppruni Sjálfstæðisflokksins, 106. 
18 Landsmálafélagið Vörður 25 ára – Afmælisrit, 44.   
19 „Brot úr sögu Sjálfstæðishúsa,“ 10. júlí 1973, 3.  
20 Hallgrímur Guðmundsson. Uppruni Sjálfstæðisflokksins, 106. 
21 Landsmálafélagið Vörður 25 ára – Afmælisrit, 55.   
22 Svanur Kristjánsson. „Valdið og borgin,“ 26. 
23 Frjáls hugsun – Frelsi þjóðar. Hvöt 45 ára, 36. 
24 Landsmálafélagið Vörður 25 ára – Afmælisrit, 36. Vörður 50 ára, 50. 

Bjarni Benediktsson gekk í Vörð í nóvember 1932 og komst fljótt til metorða þar, en hann 

var formaður félagsins á árunum 1945–1946.25 Í alþingis- og sveitarstjórnarkosningunum árið 

1934 var hann einn þessara foringja Varðar. Bjarni ásamt Jóhanni Ármanni Jónssyni úrsmið og 

Sturlaugi Jónssyni stórkaupmanni voru foringjar í 21. umdæmi, það er Skólavörðustígur, 

Bjarnarstígur og Kárastígur.26 Í einkaskjalasafni Bjarna Benediktssonar er að finna bæði 

starfsreglur foringjanna, leiðbeiningar um hvernig foringjum ber að haga sér á kjördegi og 20 

blaðsíðna skýrsla með íbúaskrá Skólavörðustígs, Kárastígs og Bjarnarstígs, þar búið er að merkja 

við hvaða flokk foringjarnir telja atkvæðisbæra íbúa umdæmisins styðja. Þetta eru afar merkilegar 

heimildir sem veita innsýn í starf Varðarforingjanna við kosningar.  

Starfsreglur foringjanna frá árinu 1934 eru aðeins ein blaðsíða að lengd. Í þeim segir að í 

hverju umdæmi skuli vera tveir foringjar, en stundum þrír. Svo virðist sem að í flestum tilfellum 

hafi foringjarnir verið tveir, því eins og komið hefur fram, voru foringjar Varðarfélagsins orðnir 

80 talsins árið 1935 og umdæmin árið 1937 voru 40. Foringjarnir voru hins vegar þrír í 21. 

umdæmi, þegar Bjarni Benediktsson var foringi þar. Foringjarnir skiptu á milli sín verkum, bæði 

fyrir kjördag og á kjördegi. Þegar gengið var til kosninga giltu sérstakar reglur um starf og hlutverk 

foringjanna fyrir og á kjördag voru þær leiðbeiningar talsvert ítarlegri en hinar almennu 

starfsreglur Varðarforingja. Í einkaskjalasafni Bjarna Benediktssonar má finna slíkar starfsreglur 

fyrir alþingiskosningarnar 1934 og má því gera ráð fyrir að slíkar leiðbeiningar hafi verið samdar 

fyrir hverjar kosningar með einhverjum breytingum. 

Í reglunum segir að fyrsta verk foringjanna sé að útvega sér aðstoðarmenn til þess að annast 

starfið á kjördegi, skrá nöfn aðstoðarmannanna og koma upplýsingum um þá áleiðis á skrifstofu 

Varðar. Ekki er getið um fjölda þeirra aðstoðarmanna sem foringjunum var ætlað að útvega sér, 

en það er þó sérstaklega tekið fram, að minnsta kosti tveir aðstoðarmannanna ættu að vera 

kvenmenn. Foringjarnir áttu síðan að ákveða sín á milli hvernig þeir myndu skipta verkefnum eða 

fá leiðbeiningar frá skrifstofunni um verkefnaskiptingu. Foringjarnir fengu svokallaða 

umdæmisskrá afhenta af flokksskrifstofunni, en í henni mátti finna nöfn, símanúmer, heimilisfang 

allra atkvæðisbærra manna í umdæminu. Foringjunum var ætlað að skrá niður „flokksmerkingu“ 

þeirra kjósenda í umdæmisskránni, sem ekki var þegar búið að merkja við í henni.27 Foringjarnir 

 
25 Landsmálafélagið Vörður 25 ára – Afmælisrit, 23, 120. 
26 BR. Einkaskjalasafn Bjarna Benediktssonar. Askja 2-4, örk 1, bréf dags. 16. júní 1934.  
27 BR. Einkaskjalasafn Bjarna Benediktssonar. Askja 2-4, örk 1, bréf dags. 16. júní 1934. 

áttu auk þess að kom upplýsingum áleiðis á skrifstofuna um þá kjósendur sem höfðu ekki kosið 

áður eða ekki var vitað hvern þeir hygðust kjósa. Á kjördegi átti svo að nýta þessar upplýsingar til 

þess að „gera þegar ráðstafanir, eftir því sem við á í hverju tilfelli.“28 Því er ekki ólíklegt að 

Sjálfstæðisflokkurinn hafi þegar verið búinn að skrá niður stjórnmálaskoðanir margs fólks þegar 

um það leyti er Bjarni Benediktsson tók við starfi Varðarforingja. Ekki er tekið fram í reglunum 

hvernig foringjar áttu að komast að því hvaða flokk kjósendur höfðu í hyggju að kjósa. Í 45 ára 

afmælisriti Hvatar eru athyglisverðar upplýsingar um hvernig að upplýsingaöfluninni var staðið 

en þar segir í stuttri frásögn um starfshætti fyrstu kvenforingjanna:  

„gengu fulltrúarnir í hús, tóku menn tali úti við og á vinnustöðum, boðuðu 

Sjálfstæðisstefnuna og vöruðu við rauðu hættunni frá Moskva og „utanbæjarmönnum“, þ.e. 

framsóknarmönnum.“29 

Af þessari frásögn að dæma virðist aðferðin einfaldlega hafa verið sú að spyrja menn hvar 

þeir stæðu í pólitíkinni. Þessi aðferð að ganga á milli húsa og spyrjast fyrir um skoðanir fólks og 

dreifa boðskapi flokks, eru þekktar víðs vegar í heiminum og eru stundaðar meðal annars í 

Bandaríkjunum og Bretlandi, þar er það þekkt sem „canvassing.“30 En einnig má hugsa sér að 

foringjar Varðar og annarra sjálfstæðisfélaga, hafi spurt sína flokksmenn hvaða flokki þeir teldu 

að nágrannar eða vinnufélagar þeirra styddu.31 Má af því leiða, að trúnaðarmannakerfið sem seinna 

átti eftir að verða grunnstoð kosningaaðferða Sjálfstæðisflokksins, eigi rætur sínar að rekja til 

þessara aðferða. Auk þessara aðferða hefur spjaldskrá flokksins verið notuð, en að takmörkuðu 

leyti því skráðir félagar Varðar voru einungis 761 árið 1934, eða rétt rúm 10% kjósenda 

Sjálfstæðisflokksins í Reykjavík í alþingiskosningunum árið 1934.32 Annars staðar var hlutfallið 

hærra, eins og í Keflavík, þar sem 248 gerðust meðlimir Sjálfstæðisfélags Keflavíkur við stofnun 

þess árið 1937, en þá voru kjósendur í Keflavík 710 talsins.33  

Þegar nær dró kjördegi áttu foringjarnir að útvega sér upplýsingar um þá flokksmenn sem 

ekki væru í bænum á kjördag og sjá sérstaklega til þess að þeir skiluðu utankjörfundaratkvæðum í 

 
28 BR. Einkaskjalasafn Bjarna Benediktssonar. Askja 2-4, örk 1, Starfsreglur foringja. Án dagsetningar. 
29 Frjáls hugsun – Frelsi þjóðar. Hvöt 45 ára, 36. 
30 „What is door knocking?“  
31 Einnig má velta því fyrir sér hvort menn hafi ekki almennt verið opinskárri í sínum pólitísku skoðunum hér áður. 

Sjá til dæmis Björn Jón Bragason og Ellert B. Schram. Ellert, 117–118.  
32 BR. Einkaskjalasafn Bjarna Benediktssonar. Askja 2-4, örk 1, Reikningar Landsmálafélagsins Varðar. 1934. Sama 

talan og í ritinu Landsmálafélagið Vörður 25 ára – Afmælisrit, 52. Kosningaskýrslur 1874–1946, 353. 
33Sjálfstæðisfjelag Keflavíkur 10 ára,“ 28. nóvember 1948, 12. Kosningaskýrslur 1871–1946, 396. 

tæka tíð. Foringjarnir áttu líka að skrásetja sérstaklega þá kjósendur sem væru orðnir gamlir eða 

lasburða og sjá til þess að þeim tækist að kjósa annað hvort fyrir kjördag eða á. Foringjunum bárust 

einnig sérstakir listar frá flokknum yfir líklega kjósendur Sjálfstæðisflokksins sem ekki höfðu 

kosið við síðustu kosningar og áttu foringjarnir og undirmenn þeirra að brýna fyrir þessum tilteknu 

kjósendum nauðsyn þess að kjósa flokkinn, fyrir eða á tímanlega á kjördegi. Foringjarnir áttu 

einnig að skrá niður símanúmer allra kjósenda flokksins sem höfðu síma tiltækan, ef ekki var búið 

að því. Á kjördegi útveguðu Varðarmenn sérstaka síma til afnota til þess að hringja í sína kjósendur 

og smala þeim á kjörstað. Þessir símar voru geymdir á efri hæð Varðarhússins í herbergi 

Heimdallar. Foringjarnir áttu að mæta stundvíslega klukkan 9:00 fyrir hádegi á kjördag.34 Á 

kjördegi, var annar foringjanna á Varðarskrifstofunni og hinn úti í umdæminu og átti að fylgjast 

með því, ásamt undirmönnum, hverjir hefðu kosið og hverjir ekki.35  

1.3 Áreiðanleiki kjörskrármerkinga 

Að hvaða leyti voru flokksmerkingar í kjörskránum áreiðanlegar? Ekki er hægt að svara þeirri 

spurningu með fullnægjandi hætti, enda eru kosningar á Íslandi leynilegar og ekki hægt að rekja 

atkvæði eins né neins. Hins vegar taldi Sjálfstæðisflokkurinn það vera þess virði að halda utan um 

flokksmerktar kjörskrár um eins marga og unnt var og koma þeim á kjörstað sem taldir voru hollir 

flokknum. Eins og gefur að skilja eru þær skrár sem varðveist hafa ekki aðgengilegar, en höfundur 

hefur þó fundið tvær slíkar, aðra í einkaskjalsafni Bjarna Benediktssonar og hina í einkaskjalasafni 

Ólafs Thors um kjósendur í Gullbringu- og Kjósarsýslu.36 Um hina síðari verður fjallað í kafla 2.3.  

Eins og fram hefur komið var Bjarni foringi í 21. umdæmi Varðar í Reykjavík, sem náði 

yfir Skólavörðustíg, Kárastíg og Bjarnarstíg í miðbæ Reykjavíkur. Flokksmerkta skráin er 20 

blaðsíður að lengd og er þar finna nöfn allra atkvæðisbærra íbúa þessara gatna, starfstitil, 

heimilisfang, fæðingardag og í flestum tilfellum, flokksmerkingu. Á skránni eru 570 manns og 

hefur flokksmerking verið skráð hjá 372 manns. Á kjörskrá í Reykjavík fyrir alþingiskosningarnar 

árið 1934 voru 18.357 manns, nær því skráin yfir 3,1% reykvískra kjósenda.37 Notaðir voru 

bókstafir til þess að tákna hvern og einn flokk. S fyrir Sjálfstæðisflokkinn, J fyrir Alþýðuflokkinn, 

 
34 BR. Einkaskjalasafn Bjarna Benediktssonar. Askja 2-4, örk 1, bréf dags. 16. júní 1934. 
35 BR. Einkaskjalasafn Bjarna Benediktssonar. Askja 2-4, örk 1, Starfsreglur foringja. Án dagsetningar. 
36 BR. Einkaskjalasafn Bjarna Benediktssonar. Askja 2-4, örk 1, Skýrslueyðublað og skýrslur í umdæmi 21: 

Skólavörðustígur, Bjarnarstígur og Kárastígur, 1934. BR. Einkaskjalasafn Ólafs Thors. Askja 57-2, Skýrsla um 

kjósendur í Gullbringu- og Kjósarsýslu, 1942. 
37 Kosningaskýrslur 1874–1946, 358. 

K fyrir Kommúnistaflokkinn, F fyrir Framsóknarflokkinn, B fyrir Bændaflokkinn og Þj. fyrir 

Þjóðernishreyfinguna. Fylgi flokkanna í 21. umdæmi skiptist með þessum hætti samkvæmt 

skránni; 242 íbúar kjósa Sjálfstæðisflokkinn, 22 Framsóknarflokkinn, 2 Bændaflokkinn, 81 

Alþýðuflokkinn, 19 Kommúnistaflokkinn og 6 Þjóðernishreyfinguna. 38   

Út frá þessum tölum er þó lítið hægt að fullyrða um áreiðanleika þeirra. Þó eru nokkur 

áhugaverð dæmi úr þessari skýrslu sem vert er að geta. Á Skólavörðustíg 12 er Einar Olgeirsson 

skráður til heimilis og við hans nafn er merkt „K“ og mun sú skráning vera rétt. Á Skólavörðustíg 

12–13 eru þrír einstaklingar skráðir með bókstöfunum Þj. Einn þeirra, Snorri Ólafsson, var á lista 

Þjóðernishreyfingarinnar í borgarstjórnarkosningunum árið 1934.39 Framsóknarmenn í 21. 

umdæmi munu ekki hafa verið margir, aðeins 22. Tveir þessara 22 kjósenda Framsóknarflokksins 

voru samkvæmt umdæmisskránni, hjónin Elín Bergs og Helgi Bergs forstjóri Sláturfélags 

Suðurlands í áratugi.40 Sonur þeirra, sem hét einnig Helgi Bergs var þingmaður 

Framsóknarflokksins í Suðurlandskjördæmi árin 1963–1967.41  

Ekki er hægt að dæma um áreiðanleika þessara skýrslna almennt út frá fáeinum þekktum 

einstaklingum. Yfir höfuð er ekki hægt að meta áreiðanleika þessara skýrslna því, eins og að ofan 

greinir, er ekki hægt að rekja atkvæði einstakra manna, né liggja fyrir nógu margar umdæmisskrár 

frá mismunandi kosningum til þess. Nokkrar heimildir gefa til kynna að þessar flokksmerkingar 

hafi ekki alltaf verið taldar áreiðanlegar af flokknum sjálfum. Bjarni Sigurðsson skrifstofustjóri 

Varðar frá 1930 til 1957 getur þess, að erfitt hafi verið rannsaka fylgi flokkanna í Reykjavík. Nefnir 

hann nokkrar ástæður fyrir því. Í fyrsta lagi væru flokksmerkingarnar byggðar á frásögnum annarra 

manna sem ekki alltaf voru áreiðanlegar. Í öðru lagi væru sumir kjósendur væru ekki nægilega 

pólitískir til þess að halda sig við einn flokk og flökkuðu því á milli flokka. Þeir kusu flokk eftir 

því sem „hagsmuna-vindurinn blæs“ eins og hann orðaði það. Í þriðja lagi taldi Bjarni að 

„[f]rændsemi, vinskapur, uppeldi og heimilishagir ráða einnig miklu og hafa mikil pólitísk áhrif. 

Merkingar verða því oft áætlanir sem geta brugðist.“ Engu að síður taldi hann þessa aðferð 

árangursríka við að auka fylgi flokksins, þó hann teldi hana ekki fullkomna.42  

 
38 BR. Einkaskjalasafn Bjarna Benediktssonar. Askja 2-4, örk 1, Skýrslueyðublað og skýrslur í umdæmi 21: 

Skólavörðustígur, Bjarnarstígur og Kárastígur, 1934. 
39 „Listi Nazista og ungra íhaldsmanna,“ 2. janúar 1934, 1.   
40 „Helgi Bergs forstjóri – minning,“ 6. febrúar 1957, 6.  
41 „Helgi Bergs.“ 
42 „Bjarni Sigurðsson skrifstofustjóri – minning,“ 3. nóvember 1957, 10. Landsmálafélagið Vörður 25 ára – 

Afmælisrit, 45–46.  

Árið 1942 voru haldnar þrennar kosningar með stuttu millibili, sveitastjórnarkosningar á 

fyrri hluta árs og alþingiskosningarnar í júlí og svo aftur í október. Í handskrifuðu minnisblaði í 

nóvember 1941 lagði Bjarni Sigurðsson mat á fylgi flokkanna í Reykjavík í nóvember 1941 sem 

sýna að einhverju leyti hve áreiðanlegar „fylgisrannsóknir“ Varðar voru á þessum árum. Á töflunni 

fyrir neðan er mat Bjarna sýnt og til samanburðar eru úrslit tveggja kosninga á árinu 1942, 

borgarstjórnarkosninganna og alþingiskosninganna fyrri.  

Tafla 1.1. Áætlað fylgi flokkanna í Reykjavík nóvember 1941 

Flokkur Fylgi skv.  

minnisblaði í nóv. 

1941 

Borgarstjórnarkosningar 

1942 

Alþingskosningar júlí 1942 

Sjálfstæðisflokkur        13.003 (55,5%)                   9.334 (48,7%)                         8.801 (46,2%)          

Alþýðuflokkur          4.060 (17,3%)           4.212 (22%)                  3.319 (17,4%) 

Sósíalistaflokkur          2.342 (10%)           4.558 (23,8%)                  5.335 (28%) 

Framsóknarflokkur          1.591 (6,8%)           1.074 (5,6%)                     905 (4,8%) 

Þjóðernissinar               95 (0,4%)                  0 (0%)                          0 (0,%) 

Bændaflokkur                50 (0,2%)                  0 (0%) (Þv.fl.)          677 (3,6%)                  

Flokksleysingjar           2.265 (9,6%)                        

Samtals 23.406 19.178 19.037 

Skýring: Fylgi flokkanna í Reykjavík í nóvember 1941, er eftir áætlun Bjarna Sigurðssonar skrifstofustjóra 

Varðar. Heimild: BR. Einkaskjalasafn Bjarna Benediktssonar. Askja 2-8, örk 3, Flokkstaðan í Reykjavík 19.11.41.   

Kosningaskýrslur 1874–1946, 424–425, 439.) 

Eins og má sjá á töflunni er talsvert misræmi á milli minnisblaðsins og kosningaúrslita. 

Hvað útskýrir þennan mismun á milli mats Bjarna á fylgi Sjálfstæðisflokksins í nóvember 1941 

og fylgi flokksins í kosningunum tveimur 1942? Hér verða einungis getgátur hafðar uppi en í fyrsta 

lagi er hugsanlegt að mat Bjarna byggi að einhverju leyti á úrslitum fyrri kosninga í Reykjavík, 

einkum alþingiskosninganna 1937 þegar Sjálfstæðisflokkurinn fékk 55% í Reykjavík. Því er 

greinilegt að sumir kjósenda Sjálfstæðisflokksins hafi kosið Sósíalistaflokkinn árið 1942 eða setið 

hjá í kosningunum. Annar möguleiki er sá að þeir sem Bjarni telur vera „flokksleysingja“ hafi 

kosið Sósíalistaflokkinn í mun meira mæli en þeir höfðu kosið Kommúnistaflokkinn í 

alþingiskosningunum 1937. Þriðja ástæðan er sú að erfitt hefur verið fyrir Bjarna að sjá fyrir þær 

miklu breytingar sem urðu á fylgi flokkanna í kosningunum árið 1942 og áttu rót að rekja til átaka 

á vinnumarkaði og vaxandi óvinsælda þjóðstjórnarinnar 1941–1942. Fylgið streymdi til vinstri og 

sér í lagi til Sósíalistaflokks en fylgi Sjálfstæðisflokks dalaði talsvert.  Þessar tölur sýna hve erfitt 

það gat verið að meta fylgi flokkanna fyrir tíma vísindalegra skoðanakannanna.  

Í byrjun þessa undirkafla var þeirri spurningu varpað fram, hvort flokksmerkingarnar hafi 

verið áreiðanlegar. Samkvæmt þeim fáu heimildum sem til eru um þessar flokksmerkingar frá 

þessum árum, hafði Bjarni Sigurðsson, skrifstofustjóri Varðar, líklegast rétt fyrir sér að 

flokksmerkingarnar væru nokkuð áreiðanlegar, en þó með þeim fyrirvörum sem hann getur um 

hér að ofan, m.a. hafði nokkurt flakk milli flokka eitthvað að segja, þótt það hafi verið minna á 

árum áður en tíðkast nú ádögum. Þrátt fyrir allt taldi Sjálfstæðisflokkurinn þessa upplýsingasöfnun 

dýrmæta í kosningaundirbúningum að hún varð lykilþáttur í starfsemi kosningavélar flokksins 

langt fram á 20. öld. 43   

1.4 Kostnaður við kosningarnar 1934 

Hvað kostaði á þessum árum að reka kosningabaráttu? Upplýsingar liggja ekki fyrir um allar 

kosningar sem Sjálfstæðisflokkurinn tók þátt í á tímum foringjaráðsins 1929–1938, en í 

einkaskjalasafni Bjarna Benediktssonar, er að finna ársreikning Varðar fyrir árið 1934, sem gefur 

hugmynd um kostnað af kosningum það árið. Tvennar kosningar voru haldnar með skömmu 

millibili þetta árið, bæði sveitarstjórnarkosningar og alþingiskosningar. Vörður hélt utan um 

sérstakan kosningasjóð sem notaður var til þess að reka kosningavélina. Á töflunum hér fyrir neðan 

má sjá í bæði útgjöld Varðar og tekjur hans út frá ársreikningnum.  

Tafla 1.2. Útgjöld Varðar 1934 

Útgjöld – tölur í krónum  

Laun Bjarna Sigurðssonar 

-þar af ógreitt 

13.395 kr.  

Innheimtulaun v/fjáröflunar 2.733  

Húsaleiga 1.268  

Ritföng, pappír og prentun 2.091  

Síma- og póstkostnaður 2.010  

Kjörskrár 1.000  

Bílakostnaður 6.000 

Matur fyrir sjálfboðaliða 2.247  

Útgjöld v/ fánaliðs 630  

Félag sjálfstæðra drengja 288  

Útgáfustarfsemi 1.399  

Annað 3.414  

Samtals 36.475 kr. 
Heimild: BR. Einkaskjalasafn Bjarna Benediktssonar. Askja 2-4, örk 1, Reikningar Landsmálafélagsins Varðar. 1934. 

 
43 Guðni Th. Jóhannesson. Gunnar Thoroddsen, 463. „D-listinn merkir einn við kjósendur,“ 24. apríl 1987, 5. 

Útgjöld Varðarfélagsins árið 1934 námu 36.475 krónur eða u.þ.b. 10,9 miljónir að núvirði. 

Tekjur voru 36.824 krónur eða 11 miljónir að núvirði. Rekstrarafgangur félagsins voru við árslok 

1934 því einungis 348 krónur. Stærstu útgjaldaliðir félagsins voru laun Bjarna Sigurðarsonar, sem 

áður hefur verið nefndur og útgjöld tengd kosningunum tveimur. Bjarni Sigurðarson vann í fullu 

starfi fyrir Vörð sem skrifstofustjóri og fékk alls 12.869 krónur útborgaðar og átti aðrar 525 krónur 

inni hjá félaginu við árslok 1934. Laun Bjarna eru heldur há og má til samanburðar benda á það 

að laun ráðherra á þessum árum voru að meðaltali rúmlega 11.000 krónur á ári.44 Beinn kostnaður 

við kosningarnar er ekki gefinn upp í reikningnum. Má þó leiða að útgjöld við kosningarnar hafi 

verið rúmar 12.000 krónur beint eða óbeint.  Stærsti útgjaldaliðurinn var bifreiðakostnaður sem 

nam um 6.000 krónur. 2.491 króna í borgarstjórnarkosningunum og 3.396 krónur í 

alþingiskosningunum og 112 krónur í öðrum bílakostnaði. Aðrir útgjaldaliðir voru veitingar fyrir 

sjálfboðaliða, innheimtulaun vegna fjársafnananna og hefting kjörskrár, símakostnaður, 

frímerkjakostnaður og útgáfukostnaður.45  

Tafla 1.3. Tekjur Varðar 1934 

Tekjur – tölur í krónum  

Fjársafnanir 31.140 kr. 

Félagsgjöld 2.119  

Annað 97  

Peningar í sjóði 3.469  

Samtals 36.825 kr. 
Heimild: BR. Einkaskjalasafn Bjarna Benediktssonar. Askja 2-4, örk 1, Reikningar Landsmálafélagsins Varðar. 1934. 

Hvaðan komu fjármunirnir sem að Vörður varði í kosningabaráttuna? Tekjulindir félagsins 

voru tvær, annars vegar félagsgjöld og hins vegar fjáröflun. 761 félagi var í Verði árið 1934 og 

námu félagsgjöld þeirra 2.978 krónur eða 4 krónur á hvern félaga. Dagvinnutímakaup var þá að 

meðaltali 1,36 krónur fyrir karla og 80 aurar fyrir konur.46 Félagsgjöldin voru því tiltölulega lágt 

hlutfall tekna Varðar. Hins vegar höfðu eingöngu 440 félagar greitt félagsgjöld á árinu eða 2.017 

krónur, á meðan 321 höfðu ekki greitt félagsgjöld uppá 961 krónu. Þar að auki greiddu 33 félagar 

102 krónur vegna vangoldins árgjalds fyrir árið 1933. Aðaltekjulind Varðar og þar af leiðandi 

Sjálfstæðisflokksins var fjáröflun hjá einstaklingum. Á árinu 1934 var efnt til fjögurra 

fjáröflunarherferða á vegum Varðar og miðstjórnar Sjálfstæðisflokksins. Í fyrstu fjáröflununni 

 
44 „Fjármálastjórn utan ríkisbúskaparins,“ 48–49.  
45 BR. Einkaskjalasafn Bjarna Benediktssonar. Askja 2-4, örk 1, Reikningar Landsmálafélagsins Varðar. 1934. 
46 Hagskinna, 610. 

gáfu 176 stuðningsmenn flokksins 6.045 krónur eða 34 krónur að meðaltali. Í annarri fjáröflunin 

fyrir sveitarstjórnarkosningarnar í janúarmánuði 1934, gáfu 82 stuðningsmenn 12.035 krónur eða 

146 krónur að meðaltali. Þriðja fjársöfnunin var haldin vegna alþingiskosninganna og gáfu 54 

sjálfstæðismenn 9.820 krónur eða 182 krónur að meðaltali. Fjórða fjársöfnunin var á vegum 

miðstjórnar flokksins og Varðar og var afrakstur þeirrar söfnunar 3.240 krónur, en ekki er getið 

hve margir tóku þátt í henni.47 Þessar tölur sýna hve kosningastarf Varðar var dýrt í rekstri og 

einnig hve háð félagið var örlyndi stuðningsmanna sinna. Auk þess má af þessum tölum leiða að 

fjárhagslegur bakjarl flokksins á þessum árum hafi verið fjáðir menn, því ekki voru magrir á 

þessum árum sem gátu látið í té slíka fjármuni.  

1.5 Nýjar skipulagsreglur og Fulltrúaráð sjálfstæðisfélaganna  

Á landsfundi Sjálfstæðisflokksins 1936 voru samþykktar nýjar skipulagsreglur sem leystu 

reglurnar frá 1932 af hólmi. Nokkrar breytingar voru gerðar og reglurnar urðu ítarlegri en áður. 

Ein stærsta breyting var stofnun sérstaks flokksráðs sem í sátu fulltrúar frá öllum kjördæmum 

landsins, einn frá hverju einmenningskjördæmi, tveir frá hverju tvímenningskjördæmi og sex fyrir 

Reykjavík. Kjósendur flokksins í öllum kjördæmum landsins tilnefndu menn í flokksráð og sátu 

þeir fjögur ár í senn.  Flokkráðinu var ætlað að funda hálfsmánaðarlega og skyldi það taka allar 

meiriháttar ákvarðanir á meðan Alþingi var að störfum, en þessum verkefnum hafði miðstjórn 

flokksins áður verið falin. Formaður og varaformaður voru kosnir af flokksráðinu. Miðstjórninni 

var breytt með nýju reglunum úr æðsta valdi flokksins utan landsfundar, í framkvæmdastjórn 

flokksins. Miðstjórnarmönnum var fjölgað úr 5 - 9 manns í 10. Formaður flokksráðs varð sjálfkrafa 

formaður miðstjórnar og formaður S.U.S. sat líka með honum sjálfkrafa í miðstjórn. Hinir átta 

miðstjórnarmennirnir voru kosnir af landsfundi og af flokkráði, fjórir í senn.48  

Í nýju skipulagsreglunum var ekkert kveðið á um hvernig ætti að haga starfsemi 

Sjálfstæðisflokksins í Reykjavík, en ítarlegar var gert grein fyrir og reglur sérstaklega settar um 

starfsemi Sjálfstæðisflokksins annars staðar á landinu. Eins og fram hefur komið annaðist Vörður 

starfsemi Sjálfstæðisflokksins í Reykjavík á meðan staðbundin sjálfstæðisfélög sáu um starfið vítt 

og breitt um landið. Með stofnun tveggja nýrra sjálfstæðisfélaga í Reykjavík, Hvatar 1937 og 

Óðins 1938, voru sjálfstæðisfélögin í Reykjavík orðin fjögur talsins. Það þótti því nauðsynleg að 

 
47 BR. Einkaskjalasafn Bjarna Benediktssonar. Askja 2-4, örk 1, Reikningar Landsmálafélagsins Varðar. 1934. 
48 BR. Einkaskjalasafn Bjarna Benediktssonar. Askja 2-40, örk 3, Skipun og starfsreglur Sjálfstæðisflokksins. 

Samþykktar á landsfundi flokksins 1936.  

stofna sérstök „regnhlífarsamtök“ þar sem öll sjálfstæðisfélög í Reykjavík fengju jafn marga 

fulltrúa til að koma í veg fyrir ágreining, þá sérstaklega varðandi uppstillingu á framboðslista 

flokksins í Reykjavík. Guðmundur Benediktsson, formaður Varðar, átti hugmyndina að þessari 

úrlausn.49 Þann 19. desember árið 1938 var fulltrúaráð Sjálfstæðisfélaganna í Reykjavík stofnað 

og varð Guðmundur Benediktsson fyrsti formaður þess og gegndi hann því embætti til 1943, er 

Jóhann Hafstein tók við af honum.50 Stofnun fulltrúaráðsins virðist ekki hafa sætt miklum tíðindum 

á sínum tíma, því hvergi er minnst á stofnun þess í málgögnum flokksins.  

 Fulltrúaráðið starfaði eftir sérstakri reglugerð sem var samþykkt skömmu eftir stofnun 

þess. 51 Í reglugerðinni er skýrt frá starfsemi fulltrúaráðsins í nokkrum almennum atriðum og greint 

er frá því hverjir eiga rétt á sæti í fulltrúaráðinu. Átta mismunandi hópar áttu rétt á setu í því. Fyrst 

og fremst voru það sérstakir fulltrúar sem voru fengnir til þess að starfa í umdæmum ráðsins, eins 

og hafði tíðkast á tímum foringjaráðsins. Þessir fulltrúar voru yfirleitt kallaðir umdæmisfulltrúar 

eða trúnaðarmenn. Í öðru lagi voru fulltrúar skipaðir af sjálfstæðisfélögunum í Reykjavík og áttu 

formenn þeirra að sitja í ráðinu, auk formanna landssambanda Sjálfstæðisflokksins, eins og 

formaður S.U.S. og formaður Landssambands Sjálfstæðiskvenna. Í þriðja lagi áttu kjörnir fulltrúar 

og starfsmenn Sjálfstæðisflokksins í Reykjavík sæti í fulltrúaráðinu. Í stjórn fulltrúaráðsins sátu 

formenn sjálfstæðisfélaganna í Reykjavík auk þriggja manna sem kosnir voru af fulltrúaráðinu 

sjálfu. Ekki er sérstaklega kveðið á um tölu umdæmisfulltrúa eða umdæma og einungis tekið fram 

að umdæmisfulltrúar skuli vera jafn margir og „þurfa þykir.“ 52 Því liggja ekki fyrir tölur um hve 

margir sátu í fulltrúaráði flokksins á hverjum tíma, en greinilegt er að fulltrúum fjölgaði stöðugt 

eftir því sem fór að líða á kalda stríðið. Árið 1953 voru skráðir umdæmisfulltrúar að minnsta kosti 

367 og fulltrúar alls að minnsta kosti 475.53 Árið 1957 voru umdæmisfulltrúar 654 talsins í 120 

umdæmum,54 en upp undir 1970 voru fulltrúar alls orðnir 1100 að tölu.55 Sett í samhengi við fjölda 

kjósenda í Reykjavík sést auðsýnilega hve umfangsmikil kosningavél Sjálfstæðisflokksins var í 

fyrri hluta kalda stríðsins. Árið 1953 var einn umdæmisfulltrúi fyrir hverja 97 kjósendur56 og árið 

 
49 Vörður 50 ára, 50. 
50 Hannes Hólmsteinn Gissurarson. Sjálfstæðisflokkurinn í 60 ár, 28–29. 
51 „Fulltrúaráðsfundur,“ 19. mars 1940, 6.  
52 BR. Einkaskjalasafn Bjarna Benediktssonar. Askja 2-40, örk 4, Reglugjörð fyrir Fulltrúaráð Sjálfstæðisfélaganna í 

Reykjavík. Nóvember 1958. 
53 BR. Einkaskjalasafn Bjarna Benediktssonar. Askja 2-11, örk 4, 3 fulltrúaráðsfundir frá 12/9 – 18/9 ’52. 
54 Guðni Th. Jóhannesson. Gunnar Thoroddsen, 260–261.  
55 Sigurður Líndal. „Íslenzkir stjórnmálaflokkar. Önnur grein,“ 50. 
56 Kosningaskýrslur 1949 –1987, 619. 

1957 var einn umdæmisfulltrúi fyrir hverja 57 kjósendur.57 Fyrir árið 1970 gefur Sigurður Líndal 

ekki upp tölu á umdæmisfulltrúum sérstaklega, en fyrir hvern fulltrúa í fulltrúaráði 

Sjálfstæðisfélaganna í Reykjavík, voru 45 kjósendur.58 Stjórn fulltrúaráðsins skipaði líka sérstakar 

hverfastjórnir. Í þeim sátu 3 – 5  stjórnarmenn og var samin sérstök reglugerð um starfsemi þessara 

hverfisstjórna, en hana hefur höfundur ekki  fundið.59 Hverfastjórnirnar voru 9 talsins árið 1958 

og skiptust hverfin með eftirfarandi hætti; Vesturbæjarhverfi, Nes- og Melahverfi, 

Miðbæjarhverfi, Austurbæjarhverfi, Norðurmýrahverfi, Hlíða- og Holtahverfi, Laugarneshverfi, 

Voga- og Langholtshverfi og Smáíbúðahverfi.60 11 árum síðar voru stofnuð sérstök 

„hverfasamtök“ sjálfstæðismanna í Reykjavík og voru þau fyrst 9 talsins61 og má af því leiða að 

hverfasamtökin hafi að hluta til átt rætur sínar að rekja til ofangreindrar hverfaskiptingar og 

hverfastjórna.  

Stjórnfulltrúaráðsins, ásamt 10 mönnum sem kosnir voru af fulltrúaráðinu, ákvörðuðu hver 

yrði skipaður umdæmisfulltrúi. Umdæmisfulltrúarnir voru skipaðir til langs tíma og ekki var gert 

ráð fyrir því að skipta þurfti þeim út, nema ef þeir gerðust sekir um að rjúfa trúnað eða aðrar brjóta 

aðrar reglur fulltrúaráðsins. Sértaklega er tekið fram að við skipun umdæmisfulltrúa eigi ekki að 

taka mið af „félagasjónarmiðum“ og að þeir séu valdir einvörðungu með tilliti til „hversu líklegir 

þeir eru til þess að vinna störfin með trúmennsku og dugnaði.“62 Áhugavert er að sérstaklega sé 

tekið fram í reglugerðinni að ekki eigi hygla vinum sínum við skipun umdæmisfulltrúa, þá einkum 

vegna þess hve altumlykjandi fyrirgreiðslupólitík var á þessum árum.  

Starf fulltrúanna í þágu flokksins var sexþætt samkvæmt reglugerðinni. Í fyrsta lagi var 

verkefni fulltrúanna „að afla upplýsinga um flokkstöðu kjósenda í umdæmum þeirra.“ Ekki er 

tekið fram hvernig þeir áttu að afla slíkra upplýsinga, en það má þó gera ráð fyrir að sömu aðferðum 

hafi verið beitt og á tímum foringjaráðs Varðar ásamt öðrum. Í öðru lagi áttu fulltrúarnir að fylgjast 

búferlaflutningum kjósenda og uppfæra skrár flokksins í samræmi við þá. Í þriðja lagi var 

fulltrúunum skylt að sjá til þess að kjósendur flokksins í umdæminu kysu á kjördag eða utan 

 
57 Kosningaskýrslur 1949–1987, 661. 
58 Kosningaskýrslur 1949–1987, 850. 
59 BR. Einkaskjalasafn Bjarna Benediktssonar. Askja 2-40, örk 4, Reglugjörð fyrir Fulltrúaráð Sjálfstæðisfélaganna í 

Reykjavík. Nóvember 1958. 
60 BR. Einkaskjalasafn Bjarna Benediktssonar. Askja 2-40, örk 4, Fulltrúar í hverfastjórnum 1958. 
61 „Mikil breyting á skipulagi Sjálfstæðisflokksins í Reykjavík,“ 11. júní 1969, 23–24, „Stofnfundir hverfasamtaka 

Sjálfstæðisflokksins í Reykjavík,“ 28. október 1969, 15. 
62 BR. Einkaskjalasafn Bjarna Benediktssonar. Askja 2-40, örk 4, Reglugjörð fyrir Fulltrúaráð Sjálfstæðisfélaganna í 

Reykjavík. Nóvember 1958. 

kjörfundar ef þess var þörf. Í fjórða lagi áttu fulltrúarnir að efla sjálfstæðisfélögin í Reykjavík og 

reyna að fá sem flesta til þess að ganga í félögin. Í fimmta lagi, áttu þeir „að vinna önnur þau störf, 

er stjórn Fulltrúaráðs leggur fyrir þá“ og í sjötta og síðasta lagi „að vinna á skrifstofum flokksins 

um kosningar og stuðla … að sigri Sjálfstæðisflokksins og útbreiða stefnu hans meðal kjósenda.“ 

Fulltrúarnir áttu þar að auki að upplýsa stjórn fulltrúaráðsins um störfin sem þeir unnu fyrir ráðið. 

Yfir starfsemi fulltrúanna og félaganna átti að ríkja alger trúnaður samkvæmt reglugerðinni og 

varðaði brot á trúnaði brottvísun úr fulltrúaráðinu.63  

Starfsemi fulltrúanna við kosningarnar var að mörgu leyti óbreytt frá tímum foringjaráðs 

Varðar. Í bréfi frá fulltrúaráðinu til umdæmisfulltrúa fyrir sveitarstjórnarkosningarnar 1954, er 

skýrt nánar frá því hverju umdæmisfulltrúarnir þyrftu að huga að fyrir kosningarnar. 

Umdæmisfulltrúar fengu senda sérstaka „umdæmisskrá“ sem var unnin upp úr kjörskrá og í þessu 

tilviki, kjörskrá frá október 1952. Upplýsingarnar um kjósendur voru unnar úr eldri 

umdæmisskrám og var mikil vinna lögð í að hafa upplýsingarnar réttar og uppfærðar. Sett var í 

sviga ný heimilisföng kjósenda og áttu umdæmisfulltrúar að sjá til þess að heimilisföngin væru 

rétt skráð og tilkynna skrifstofunni fyrir kjördag ef rangar heimiliskrár væru í umdæmisskránni. Í 

skránum var einnig að finna upplýsingar um flokksafstöðu sumra kjósenda og var merkt 

sérstaklega við hvort viðkomandi kjósandi væri í einhverju sjálfstæðisfélagi V fyrir Vörð, Hd fyrir 

Heimdall, Hv fyrir Hvöt og Óð fyrir Óðinn. Stjórn fulltrúaráðsins hvatti umdæmisfulltrúana til að 

hafa samband við félaga þessara sjálfstæðisfélaga til þess að afla sér frekari upplýsinga um aðra 

kjósendur. Þetta var nauðsynlegt vegna þess að fram kemur í bréfinu, að það vantaði upplýsingar 

um flokksafstöðu margra kjósenda, þá sérstaklega annarra flokka. Rétt fyrir kosningar áttu 

umdæmisfulltrúar í sama umdæmi að samhæfa skrár sínar og senda aukaeintak af þeim til 

skrifstofu fulltrúaráðsins.64 Í minnisblaði um starf umdæmisfulltrúana fyrir prófkosningar í 

Reykjavík árið 1958, er umdæmisfulltrúum sagt að fylgjast með því ef einhverjir Sjálfstæðismenn 

hefðu lýst því yfir að þeir hygðust ekki kjósa  flokkinn, að þeir reyni að komast að ástæðu þessarar 

óánægju. Þeir eigi síðan að tilkynna ástæðuna til skrifstofu fulltrúaráðsins og reyna að fá 

kjósandann aftur á band flokksins.65 Umdæmisfulltrúarnir voru auk þess beiðnir um að fylgjast 

 
63 BR. Einkaskjalasafn Bjarna Benediktssonar. Askja 2-40, örk 4, Reglugjörð fyrir Fulltrúaráð Sjálfstæðisfélaganna í 

Reykjavík. Nóvember 1958. 
64 ÞÍ. Einkaskjalasafn Geirs Hallgrímssonar, Askja C/1-2, bréf, Ábendingar til fulltrúanna, janúar 1954. 
65 BR. Einkaskjalasafn Bjarna Benediktssonar. Askja 2-40, örk 4, Nokkur atriði, sem minnast þarf á í viðtölum við 

meðlimi Fulltrúaráðsins. Án dagsetningar.  



 

18 

 

með og grennslast fyrir um, hvaða kjósendur Sjálfstæðisflokksins væru ekki heima á kjördegi og 

fá þá til að kjósa utan kjörfundar. Fulltrúunum var líka falið það verkefni að skipuleggja akstur á 

kjörstað og var þar sérsök áhersla lögð á að koma eldri og veikari sjálfstæðismönnum á kjörstað. 

Að lokum var tekið fram í bréfinu að „… starf umdæmisfulltrúanna er algjört trúnaðarstarf í þágu 

Sjálfstæðisflokksins, og að framakoma þeirra og viðmót gagnvart kjósendum verður að mótast af 

því.“66   

1.6 Vinstri stjórnin og kosningalögin 1957 

Árið 1956 gerðu Framsóknarflokkurinn og Alþýðuflokkur með sér kosningabandalag sem þeir 

kölluðu „umbótabandalagið,“ en andstæðingar þess kölluðu iðulega „hræðslubandalagið.“ 

Markmiðið með þessu bandalagi var að nýta kjördæmaskipanina bandalagsflokkunum tveimur í 

hag og ná hreinum meirihluta þingsæta með því að bjóða ekki á móti hvor öðrum í kjördæmum 

þar sem annar flokkurinn þótti sigursælli en hinn. Flokkunum varð þó ekki kápan úr því klæðinu 

og hlutu einungis 25 af 60 þingsætum. Til að halda Sjálfstæðisflokknum utan stjórnar þurfti því að 

leita til Sósíalistaflokksins, sem samþykkti að mynda ríkisstjórn með „hræðslubandalaginu.“67  

Síðla árs 1957 var lagt fram stjórnarfrumvarp um breytingar á kosningalögum þar 

sem lagðar voru til takmarkanir á eftirliti flokkanna í kjördeildum af kjósendum. Umboðsmönnum 

flokkanna var bannað að skrá hjá sér hverjir hefðu kosið og hverjir ekki og ekki mátti lengur vera 

með kjörskrá eða álíka skrár inni kjördeildum. Umboðsmönnunum flokkanna var þó ekki bannað 

að vera í kjördeildum. Að auki var bannað að leggja í té upplýsingar með munnlegum eða 

skriflegum hætti hvort að annar maður væri búinn að kjósa og gat sá sem sekur var að deila slíkum 

upplýsingum fengið allt að 4.000 króna sekt, eða 140.000 krónur í dag.68 Sett var bann við því að 

flokkarnir gætu fengið afrit af kjörskránni úr kjördeildum til þess að grennslast fyrir um hverjir 

hefðu kosið og hverjir ekki að lokinni kosningu. Áttu þá kjörstjórnir að sjá til þess að lögunum 

yrði framfylgt.69 

 Eysteinn Jónsson þáverandi fjáramálaráðherra sagði í framsöguræðu sinni á þingi í 

sambandi við frumvarpið, að markmið ríkisstjórnarinnar væri með þessum lögum að friða 

kjördaginn og draga úr „smalamennsku“ flokkanna.70 Þingmenn Sjálfstæðisflokksins gagnrýndu 

 
66 ÞÍ. Einkaskjalasafn Geirs Hallgrímssonar. Askja C/1-2, bréf, Ábendingar til fulltrúanna, janúar 1954. 
67 Matthías Johannessen. Ólafur Thors, 2: 264–266. 
68 Verðlagsreiknivél Hagstofunnar, Hagstofa.is.  
69 Lög um breyting á lögum nr. 80 7. Sept. 1942 um kosningar til Alþingis, Stjórnartíðindi 1957, 366–368.    
70 Alþingistíðindi 1957 B, d. 90.  

frumvarpið harðlega. Gunnar Thoroddsen sagði í ræðu sinni á þingi um frumvarpið að það væri 

illa unnið og myndi ekki stuðla að því að friða kjördaginn. Fremur myndi það valda því að 

flokkarnir yrðu ágengari í „smalamennskunni“ ef þeir mættu ekki fylgjast með því hverjir væru 

búnir að neyta atkvæðisréttar síns. Að auki væri erfitt að framfylgja sumum ákvæðum 

frumvarpsins og fjársektin væri auk þess allt of há.71 Sumir þingmenn Sjálfstæðisflokksins, eins 

og Jón Kjartansson og Jóhann Jósefsson, gengu svo langt að kalla þetta frumvarp skref í átt að 

einræði og innleiðingu kommúnismans.72 Bjarni Benediktsson taldi þetta frumvarp einungis aðför 

að Sjálfstæðisflokknum og að frumvarpið myndi helst bitna á flokkum sem nýtu mests fylgis í 

þéttbýlinu. Það væri mun erfiðara að fylgjast með því hverjir hefðu kosið þar en í dreifbýlinu, 

einmitt þar sem Framsóknarflokkurinn var sterkastur. Í smærri kjördæmum væri nánast útilokað 

að halda því leyndu hverjir hefðu skilað atkvæði og hverjir ekki, þar væri einnig hægt að gera ráð 

fyrir með nokkurri vissu, að mati Bjarna, hvaða flokk sérhver maður kaus. Auk þess ásakaði Bjarni 

Framsóknarflokkinn um að beita kúgunarvaldi úti á landsbyggðinni í kosningum.73 Þrátt fyrir 

harða andstöðu Sjálfstæðisflokksins var frumvarpið samþykkt með minniháttar breytingum og tók 

það gildi í byrjun árs 1958.74  

Gunnar Thoroddsen reyndist vera sannspár, erfitt var að framfylgja þessum nýju 

lögum. Fulltrúar flokkanna fengu ekki lengur að vera í kjördeildum með kjörskrár eða 

sambærilegar skrár, en þegar gengið var til sveitarstjórnakosninga árið 1958, tók 

Sjálfstæðisflokkurinn það til þess ráðs að vera með menn í bílum fyrir utan kjörstaði og í 

fjölbýlishúsum til að merkja við hverjir hefðu nýtt kosningarétinn sinn.75 Sjálfstæðisflokknum 

gekk afar vel í téðum kosningum í Reykjavík hlaut hann 57% atkvæða og 10 af 15 borgarfulltrúum. 

Má segja að þetta bann hafi því misheppnast stórkostlega og var banninu aflétt með lögum á 

sumarþingi árið 1959 og fluttu Einar Olgeirsson, formaður Alþýðubandalagsins og Steindór 

Steindórsson frá Alþýðuflokknum frumvarp um það efni.76 Sú venja festist því í sessi að flokkarnir 

væru með fulltrúa í kjördeildum og merktu við hverjir hefðu kosið og komu þeim upplýsingum 

 
71 Alþingistíðindi 1957 B, d. 92.  
72 Alþingistíðindi 1957 B, d. 97, 105.  
73 Alþingistíðindi 1957 B, d 135, 145.  
74 Lög um breyting á lögum nr. 80 7. Sept. 1942 um kosningar til Alþingis, Stjórnartíðindi 1957, 366–368.    
75 Hannes Hólmsteinn Gissurarson. Sjálfstæðisflokkurinn í 60 ár, 68. 
76 „Hafnarfjörður: Alþýðuflokkur stundaði „persónunjósnir“,“ 24. júní 1978, 2.  

áleiðis á kosningaskrifstofur sínar. Það liðu 20 ár þar til aftur var reynt að banna þessar 

kjörskráamerkingar.77 Vikið verður að þeirri tilraun og endalokum slíkra starfsaðferða í kafla 1.9.  

1.7 Kosningaundirbúningur 1966 

Sveitarstjórnarkosningar voru haldnar 22. maí 1966. Fyrir kosningarnar var lagt í mikla 

undirbúningsvinnu í Reykjavík sem hér verður skoðuð frá upphafi og fram að kjördegi. Í 

einkaskjalasafni Bjarna Benediktssonar er að finna skjal sem veitir skilmerkilega yfirsýn yfir 

kosningabaráttuna í sveitarstjórnarkosningunum í Reykjavík og þá undirbúningsvinnu sem fór í að 

skipuleggja hana. Að ýmsu þurfti að huga að í kosningabaráttunni og verður því hér farið yfir 

helstu atriði svo sem, starfsmanna- og húsnæðismál, áróðursmál, fundhöld og kjörskráamerkingar. 

Þann 6. janúar eða rúmlega fimm og hálfum mánuði fyrir kjördag, var haldinn þriggja 

manna skipulagsfundur þar sem ýmis skipulagsatriði voru tekin til athugunar. Á fundinum sátu 

Baldvin Tryggvason, sem hafði gegnt ýmsum trúnaðarstörfum fyrir flokkinn, Ragnar Kjartansson 

framkvæmdastjóri fulltrúaráðs Sjálfstæðisfélaganna78 og Höskuldur Ólafsson. Fimm dögum 

seinna var fundur haldinn til að athuga þörfina á nýjum skrám frá Hagstofunni, þ.e. íbúaskrám, 

kjörskrám. 14. janúar var haft samband við hverfastjórnir fulltrúaráðsins í Reykjavík í því skyni 

að kanna hvar húsnæði fengist fyrir hverfaskrifstofur og til að undirbúa ráðningu sjálfboðaliða á 

skrifstofurnar. 79  Sérstakar hverfaskrifstofur voru settar á laggirnar í hvert sinn sem haldnar voru 

kosningar í Reykjavík, hvort sem um var að ræða borgarstjórnarkosningar eða alþingiskosningar. 

Hverfaskrifstofur voru fyrst notaðar í alþingiskosningunum 1956 og voru þær þá þrjár auk þriggja 

annarra skrifstofa flokksins.80 Hverfaskrifstofur voru mismargar frá einum kosningum til annarra, 

til dæmis voru þær níu talsins í alþingiskosningunum tveimur 1959, en sjö í 

borgarstjórnarkosningunum 1966.81 Tilgangur hverfaskrifstofanna var að veita kjósendum 

upplýsingar um kosingarnar og að aðstoða flokksmenn við að kæra sig inn á kjörskrá ef þeir þyrftu 

þess, en að auki voru þær notaðar sem kosningarmiðstöðvar flokkanna þegar nær dró að kjördegi. 

Sambærilegt fyrirkomulag var hjá öðrum flokkum í borginni.82 Þann 24. janúar var haldinn fundur 

 
77 Benedikt Gröndal. „Leyniskrár flokkanna um skoðanir kjósenda,“ 12. júní 1978, 12–13.   
78 „Andlát, Baldvin Tryggvason,“ 31. júlí 2019. „Ragnar Kjartansson,“ 18.júlí 2008, 32–33. 
79 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
80 „Kosningaskrifstofur Sjálfstæðisflokksins í Reykjavík,“ 14. júní 1956, 24. 
81 „Frá Fulltrúaráði Sjálfstæðisfélaganna,“ 20. apríl 1966, 31. 
82 „Kosningasmalarnir byrjaðir að hóa,“ 19. maí 1971, 9.  

í fulltrúaráðinu þar sem kosið var í uppstillinganefnd og fundur haldinn daginn eftir hjá kjörnefnd 

þar sem gengið var frá gögnum uppstillingarnefndar. 

Fundahöld með kjósendum voru lykilþáttur í útbreiðslustarfsemi flokkanna fyrir 

kosningar og hélt Sjálfstæðisflokkurinn fyrir borgarstjórnarkosningarnar 1966 fjöldann allan af 

slíkum fundum. Auk kjósendafunda voru haldnir margir fundir með umdæmisfulltrúum og öðrum 

stuðningsmönnum flokksins til þess að hvetja þá til dáða og miðla upplýsingum um hvernig skyldi 

haga kosningabaráttunni. Sérstakir hverfafundir með umdæmisfulltrúum fulltrúaráðsins voru 

haldnir dagana 28. mars – 31. mars. Fundirnir voru vel sóttir og mættu á þá samtals 470 

umdæmisfulltrúar úr öllum hverfum borgarinnar. Má af skjalinu leiða að fundirnir með 

umdæmisfulltrúunum hafi verið haldnir til þess að skipuleggja svokallaða hverfafundi 

borgarstjóra. Hverfafundir borgarstjóra voru haldnir 24. apríl – 29. apríl og voru vel sóttir, 

fundargestir voru samkvæmt yfirlitinu u.þ.b. 2700 á sex fundum.83 Þessir fundir voru samkvæmt 

Morgunblaðinu nýmæli í kosningabaráttunni, því á fundunum gafst kjósendum tækifæri í á að 

beina spurningum að borgarstjóra.84 Auk þessara funda héldu sjálfstæðisfélögin í Reykjavík fundi 

með sínum markhópum, Heimdallur með yngri kjósendum og Hvöt með konum. Einnig voru 

haldnir fundir með einstaka stéttum eins og atvinnurekendum, kaupsýslumönnum, 

iðnaðarmönnum, opinberum starfsmönnum og fleirum. Á lokaspretti kosningabaráttunnar þann 

20. maí tveimur dögum fyrir kosningar héldu sjálfstæðismenn svokallaðan „lokafund“ í 

Háskólabíói og sóttu 1800–1900 manns fundinn. Umtalsverð skipulagning var á bakvið fundinn 

og var flokksbundnum smalað á fundinn með úthringingum og voru samkvæmt skjalinu 35–40 

símar notaðir til þess.85  

Það þurfti marga sjálfboðaliða til að vinna á skrifstofum flokksins víðs vegar í 

bænum fyrir kjördag og á kjördegi. Þann 1. febrúar var haldinn fundur með hverfastjórn Austur- 

og Norðurmýrarhverfis til að athuga starfsmannamál og húsnæðismál. Tveimur vikum seinna voru 

haldnir tveir fundir um húsnæðis- og starfsmannamál, annar með stjórn Vöku og hinn í 

fulltrúaráðinu. Þann 22. febrúar var svo haldinn sameiginlegur hverfastjórnafundur þar sem 

verkefnayfirlit fyrir þær var lagt fram. Í framhaldi af þessum fundum var búið að semja lista yfir 

 
83 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
84 „1200–1300 manns á tveimur fundum borgarstjóra,“ 26. apríl 1966, 1, 11, 17, 31. 
85 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 

væntanlega starfsmenn utankjörfundaskrifstofu flokksins og var haldinn fundur með þeim 3. mars. 

2. mars var gerð kostnaðaráætlun fyrir hverfaskrifstofurnar og endanlega var gengið frá 

húsnæðismálum þeirra 9. mars. 2. maí  var svo farið að skrá sjálfboðaliða til þess að vinna á 

kjördegi og var farið að auglýsa eftir þeim sérstaklega í málgögnum flokksins. En einnig var 

auglýst eftir bílum og bifreiðastjórum og starfaði sérstök bílanefnd til þess að vinna að þessari hlið 

kosningastarfseminnar.86 Þegar loks kom að kjördegi gátu sjálfboðaliðar verið allt að 3000–4000 

talsins og var það mismunandi eftir kosningum hversu vel tókst að fá þá til starfa.87  Þessi 

kosningaundirbúningsvinna var að mestu leyti sjálfboðavinna, þó voru einstaka menn ráðnir í 

hlutastarf til þess að sinna ýmsum hliðum kosningastarfsins, eins og úthringingum vegna 

utankjörfundaatkvæða, en að auki voru nokkrir fastráðnir starfsmenn, eins og framkvæmdastjóri 

flokksins og annað skrifstofufólk sem hjálpuðu til við þennan undirbúning.88    

Þann 17. janúar var haldinn fundur um samningu hinnar svonefndu „Bláu bókar.“ Í 

henni var sagt frá afrakstri liðins kjörtímabils og kosningaloforðum Sjálfstæðisflokksins. Blá bókin 

var gefin út fyrir hverjar borgarstjórnarkosningar áratugum saman frá árinu 1946 og dreift á hvert 

heimili í borginni.89 Fundinn sátu Birgir Ísleifur Gunnarsson sem þá var í framboði fyrir flokkinn 

í borginni auk nokkurra manna úr skipulagsnefnd flokksins. Annar fundur var haldinn 27. janúar 

þar sem útboðið var sent, þann 31. janúar var haldinn fundur til þess að athuga tilboðin og hún sent 

í prentun. Henni var síðan dreift nokkrum dögum fyrir kosningar þann 16. maí. Að auki var samið 

sérstak „borgarstjórabréf til nýrra kjósenda“, þar sem nýir kjósendur voru hvattir til þess að kjósa 

Sjálfstæðisflokkinn og unnu sjálfboðaliðar við það að koma þessum bréfum til skila.90 Þessi aðferð 

var þó ekki eingöngu bundin við Sjálfstæðisflokkinn og var það þekkt að aðrir flokkar eða 

frambjóðendur sendu út bréf fyrir kosningar til þessara tilteknu kjósenda.91  

Þann 17. janúar sóttu fulltrúar allra flokka fund með Hagstofunni. á fundinum voru 

pantaðar ýmsar skrár með upplýsingum um kjósendur. Sjálfstæðisflokkurinn pantaði fimm 

 
86 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
87 Kjartan Gunnrasson (fyrrum framkvæmdastjóri Sjálfstæðisflokksins) viðtal við höfund, 30. nóvember 2020.   
88 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
89 „Misskilningur í forystugrein DV,“ 5. maí 1990, 49.  
90 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
91 „Góður hugur meðal stuðningsmanna G-listans,“ 13. júní 1971, 12. Dæmi um slíkt bréf má sjá í einkaskjalsafni 

Bjarna Benediktssonar, en bréfið er frá Steingrími Hermannsyni til nýrra kjósenda á Vestfjörðum: BR. 

Einkaskjalasafn Bjarna Benediktssonar. Askja 2-34, örk 3, Ungi kjósandi, 16. maí 1967.  

mismunandi gerðir skráa, fimm íbúaskrár, tvo kjörskrárstofna, sex kjörskrár, eina spjaldskrá og 

stafrófsskrá.92 Skrárnar voru svo prentaðar af Hagstofunni og borguðu flokkarnir gjald fyrir þær 

fyrir hverjar kosningar.93 Skrárnar bárust flokkunum á mismunandi tíma. Fyrsta skráin sem var 

tilbúin var stafrófsskrá gatna með íbúafjölda. Hagstofa afhenti flokkunum þá skrá 21. febrúar, ekki 

er tekið fram í skjalinu nákvæmlega hver tilgangur þessarar skrár var, en sagt er að búið hafi verið 

að ganga frá henni 4. mars. Þann 7. mars fengu flokkarnir afhenta íbúaskrá og var upp úr henni 

samin sérstök hverfaskrá sem yrði svo notuð á kjördegi. Samstundis voru flokksmerkingar á skrám 

flokksins samræmdar og var flokksmerking hinnar nýju íbúaskrár hafin 8. mars. Þeirri vinnu lauk 

11. mars og degi seinna voru þær klipptar eftir umdæmum ásamt leiðbeiningum um notkun þeirra 

og þær fjölritaðar. Að auki voru 60 bráðabirgðasímaskrár fjölritaðar og þeim komið fyrir á 

utankjörfundaskrifstofum flokksins. Þessar merkingar voru þó miðaðar við gamlar 

flokksmerkingar og ekki var endanlega gengið frá þessum merkingum fyrr en 17. mars. 

Sérstaklega er tekið fram að stúlkur voru fegnar til þess að annast þessa vinnu. Kjörskráin sjálf 

barst ekki til flokkanna fyrr en mánuði seinna, þann 19. apríl eða mánuði fyrir kosningar. Strax 

hafist handa við að merkja hana og var hún tilbúin 21. apríl. Merktar götuskrár voru síðan 

fjölritaðar í 300 eintökum þann 28. apríl, einnig var gengið frá kjörskránni og heimilisföngum bætt 

við hana 2. maí. Þann 12. maí komu svokölluð kjördeildaspjöld frá Hagstofunni sem voru merkt 

af sjö stúlkum eftir umdæmum. Spjöldunum var svo komið fyrir á hverfaskrifstofum flokksins þar 

næst í kjördeildirnar sjálfar, þegar kjördeildarfulltrúar flokksins tóku til starfa á kjördegi.94  

Á kjördegi sátu fulltrúar allra flokka í kjördeildum við hliðina á umsjónarmönnum 

kjördeildanna og merktu við hverjir hefðu kosið. Þegar kjósendur komu til að kjósa gáfu þeir upp 

nöfn sín, en gátu einnig borið fram nafnskírteini til þess að sleppa að segja það upphátt. Með 

reglulegu millibili sóttu flokkarnir merktar spjaldskrár frá kjördeildarfulltrúum og óku menn allt 

að á hálftíma fresti á milli skrifstofanna og kjördeildanna til þess að sækja slíkar upplýsingar.95 Á 

skrifstofunum voru sjálfboðaliðar sem önnuðust það að strika út þá sem hefðu kosið og hringja í 

þá sem ekki hefðu kosið og reka á eftir þeim og bjóðast til þess að keyra þá á kjörstað.96 Úrslit 

 
92 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
93 Kjartan Gunnrasson (fyrrum framkvæmdastjóri Sjálfstæðisflokksins) viðtal við höfund, 30. nóvember 2020.   
94 BR. Einkaskjalasafn Bjarna Benediktssonar. Askja 2-33, örk 3, Undirbúningur að borgarstjórnarkosningum 22. 

maí 1966. 
95 Kjartan Gunnrasson (fyrrum framkvæmdastjóri Sjálfstæðisflokksins) viðtal við höfund, 30. nóvember 2020.   
96 Valgerður A. Jóhannsdóttir. „Óvirðulegt nafn á göfugri stétt – rætt við kosingasmala,“ 31. maí 1986, 22–23.   

kosninganna urðu þau að Sjálfstæðisflokkurinn fékk 48,5% atkvæða og átta borgarfulltrúa í. Þetta 

voru verstu úrslit flokksins í Reykjavík frá stofnun hans, en flokkurinn hlaut svipað fylgi árin 1942 

og 1946. Árið 1970 fékk Sjálfstæðisflokkurinn svo 57,77% atkvæða, bestu kosningu sem 

Sjálfstæðisflokkurinn hefur fengið í Reykjavík til þessa.97 

1.8 Kostnaður við kosningar 1966–1971  

Starfsemi fyrir kosningar og kosningabaráttan sjálf voru afar kostnaðarsamar fyrir flokka og þá 

ekki síst Sjálfstæðisflokkinn sem var stærstur og rak eftir öllum sólarmerkjum að dæma 

umfangsmestu og dýrustu kosningabaráttuna. Í skýrslu sem var lögð fyrir miðstjórn flokksins árið 

1970 er greint frá fjárhagslegum örðugleikum hans. Flokknum hafði gengið erfiðlega að afla fjár 

frá árinu 1967 og fór staðan síversnandi. Tekjur flokksins voru þverrandi á meðan útgjöld flokksins 

lækkuðu ekki í nægilega í samræmi við minnkandi tekjur. Árið 1967 þegar haldnar voru 

alþingiskosningar varði Sjálfstæðisflokkurinn 4.480.396 krónum í kosningabaráttuna, eða 

76.685.075 krónur að núvirði. Ekki er tekið sérstaklega fram í hvað þessir peningar fóru, en má þó 

gera ráð fyrir að talsverðum fjármunum hafi verið eytt í til dæmis, bensínkostnað, útgáfukostnað 

á áróðri, laun til hlutastarfsmanna, veitingar fyrir sjálfboðaliða, ýmis gjöld vegna fundahalda og 

kosningaskemmtana og auglýsingar. Í skýrslunni er áætlað að kostnaður við 

borgarstjórnarkosningarnar 1970 yrði rúmlega 5 miljónir króna. Má því gera ráð fyrir að kostnaður 

hafi verið svipaður fyrir kosningarnar 1966.  Heildarútgjöld Sjálfstæðisflokksins fyrir árið 1967 

námu um 10.582.566 krónur og yrðu það 185.750.771 krónur að núvirði. Helstu tekjustofnar 

flokksins voru happdrætti og bein fjárframlög. Tekjurnar stóðust þó ekki undir kostnaði og voru 

heildartekjur flokksins árið 1967 9.455.840 krónur eða 161.843.276 krónur að núvirði. Velta og 

útgjöld Sjálfstæðisflokksins voru heldur lægri þegar ekki voru kosningar, eða rúmlega helmingur 

af framansagðri upphæð. Skuldastaða flokksins var heldur ekki góð og sýnir hve dýrt var að reka 

flokkinn. Árið 1970 námu skuldir flokksins rétt undir 6,4 milljónum króna. Flokkurinn var einnig 

í vanskilum við ýmsa aðila vegna ýmissa kosninga og skuldaði ýmsum bönkum talsverða 

peninga.98  

 
97 Vörður 50 ára, 101–103.  
98 BR. Einkaskjalasafn Bjarna Benediktssonar. Askja 2-40, örk 5, Rekstur Sjálfstæðisflokksins, skýrsla 19. febrúar 

1970.  



 

25 

 

1.9 Endalok kjörskrármerkinga og kosningasmölunar 

Eftir afnám kjörskrármerkingabannsins frá árinu 1957 varð alsiða að flokkarnir hefðu 

umboðsfulltrúa inni kjördeildum til þess að fylgjast með því að sínir kjósendur skiluðu sér á 

kjörstað. Fjórflokkurinn svokallaði stundaði og lagði mikla vinnu í þessa hlið kosningabaráttunnar 

og þótti þessi tilhögun á kosningum eðlileg. Þegar Samtök frjálslyndra og vinstrimanna buðu fram 

til kosninga 1971 voru þeir einir flokka sem ekki voru með kjörskrármerkingar eða nýttu sér 

spjaldskrár.99 Hefðu samtökin orðið langlífari mætti vel hugsa sér að þau hefðu kosið að gera það, 

en um það er þó erfitt að fullyrða.  

Fyrstur fjórflokkanna til þess að hætta hinni hefðbundnu kosningasmölun og 

kjörskrármerkingum var Alþýðuflokkurinn í Reykjavík árið 1978. Hann gerði hann sér mikinn mat 

úr því í kosningabaráttu þess árs. Yfirkjörstjórn Alþýðuflokksins í Reykjavík lýsti því yfir að hún 

myndi hætta þessu fyrirkomulagi vegna þess að það „jaðraði við persónunjósnir“. Í staðinn yrði 

sett upp trúnaðarmannakerfi og var það hlutverk trúnaðarmanna að hvetja vini og vandamenn að 

kjósa Alþýðuflokkinn, en þeim var ekki heimilt að veita flokknum upplýsingar um skoðanir 

kjósenda. Skrám sem Alþýðuflokkurinn hafði safnað saman í gengum árin var fargað og skoraði 

Alþýðuflokkurinn á hina flokkana að fylgja sínu fordæmi.100 Þessi yfirlýsing vakti talsverða 

athygli í fjölmiðlum og tóku sumir eins og Haraldur Ólafsson dósent við Háskóla Íslands og seinna 

þingmaður Framsóknarflokksins og Oddur Benediktsson stærðfræðingur, undir með 

Alþýðuflokknum. Þeir ásökuðu flokkana um að stunda persónunjósnir í kringum kosningarnar.101 

Hinir flokkarnir tóku þó ekki undir með Alþýðuflokknum. Töldu ritstjórar Þjóðviljans þetta 

einungis vera kosningabrellu og að Alþýðuflokkurinn hefði einungis gefist upp á þessu kerfi vegna 

skorts á mannafla. Bentu ritstjórarnir einnig á að Alþýðuflokkurinn hugðist ekki hætta þessu 

fyrirkomulagi annars staðar á landinu.102 Morgunblaðið tók í svipaðan streng,103 sem og 

blaðamaðurinn Úlfar Þormóðsson.104 Alþýðuflokkurinn hélt áfram að gera sér mat úr ákvörðun 

sinni í síðari kosningum og hætti einnig að merkja við kjörskrár annars staðar á landinu.105 

 
99 „Kosningasmalarnir byrjaðir að hóa,“ 19. maí 1971, 9. 
100 „Alþýðuflokkurinn hættir skráningu kjósenda í kjördeildum,“ 25. maí 1978, 1.   
101 Haraldur Ólafsson, „Siðlausar persónunjósnir eru blettur á kosningabaráttunni,“ 4. júní 1978, 8. Oddur 

Benediktsson, „Hnýsni á kjördegi,“ 13. júlí 1978, 7.    
102 „Hætta við njósnir í Reykjavík en halda þeim áfram út á landi,“ 25. maí, 4.  
103 „Hafnarfjörður: Alþýðuflokkur stundaði „persónunjósnir“,“ 22. júní 1978, 2. 
104 Úlfar Þormóðsson, „Heilagur Benedikt og Faríseinn,“ 19. júní 1978, 14.  
105 „„Erum tilbúnir“ það verður að stefna orkufrekum iðnaði,“ 17. maí 1982, 7. Jón Baldvin Hannibalsson „Ný lög 

banna persónunjósnir flokka: Eru kjörskrármerkingar flokkanna lagabrot?,“ 18. maí 1982, 1.    

Sumarið 1978 var lagt fram frumvarp til laga um skráningu persónuupplýsinga. Í því 

var m.a. kveðið á um bann við kerfisbundna skráningu pólitískra skoðana fólks.106 Frumvarpið var 

hins vegar ekki tekið til umræðu á þinginu, en var tekið upp aftur í forsætisráðherratíð Gunnars 

Thoroddsens og samþykkt. Í 5. grein laganna „um kerfisbundna skráningu á upplýsingum, er varða 

einkamálefni.“ segir að „óheimilt er að skrá upplýsingar er varða … skoðanir [manna] á 

stjórnmálum eða einstökum stjórnmálalegum efnum.“107 Með þessum lögum urðu merktar 

kjörskrár flokkanna í raun ólöglegar, þó enn væri heimild að fylgjast með því hverjir kysu. 

Framsóknarflokkurinn og Alþýðubandalagið voru með fulltrúa í kjördeildum í merkingum í 

alþingiskosningunum 1983, en hættu því þegar kosið var til sveitarstjórna árið 1986.108 

Sjálfstæðisflokkurinn var þaðan af einn eftir með fulltrúa í kjördeildum að merkja við hverjir hefðu 

kosið og hélt hann því áfram þar til Persónuvernd athugasemd við fyrirkomulagið árið 2002 og 

heyrðu kjördeildarmerkingar þar af leiðandi sögunni til.109 

 

 

 

 

 

 

 

 

 

 

 

 
106 Benedikt Gröndal, „Leyniskrár flokkanna um skoðanir kjósenda,“ 12. júní 1978, 12–13.   
107Lög um kerfisbundna skráningu á upplýsingum er varða einkamálefni, Stjórnartíðindi 1981 A, 130–137. Jón 

Baldvin Hannibalsson „Ný lög banna persónunjósnir flokka: Eru kjörskrármerkingar flokkanna lagabrot?,“ 18. maí 

1982, 1.   
108 „D-listinn merkir einn við kjósendur – aðrir flokkar hættir að hafa fólk í kjördeildum,“ 24. apríl 1987, 5.   
109 „Ekki fólk í kjördeildum,“ 11. febrúar 2003, 2. „Bannað að segja frá kjörsókn,“ 15. mars 2003, 6. 

2. Útbreiðslustarfsemi Sjálfstæðisflokksins utan Reykjavíkur 

2.1 Stofnun Sjálfstæðisflokksins og starfsemi hans utan Reykjavíkur 

Grunneiningar Sjálfstæðisflokksins hafa ávallt verið flokksfélögin út um landið sem hvert nær yfir 

tiltekið svæði.110 Þegar Sjálfstæðisflokkurinn var stofnaður vorið 1929 bundu nokkur 

stjórnmálafélög sig við flokkinn, þar á meðal Vörður og Heimdallur í Reykjavík,111 

Landsmálafélagið Fram í Hafnarfirði,112 og Skjöldur á Seyðisfirði.113 Eftir stofnun flokksins voru 

stofnuð allmörg félög sjálfstæðismanna og ungra sjálfstæðismanna víðs vegar á landinu.114 Enn 

fremur var ýtt undir stofnun þessara félaga með kosningaferðum Jóns Þorlákssonar og Gunnars 

Thoroddsen um Vesturland og Norðurland og ferðum Ólafs Thors og Magnúsar Jónssonar sumarið 

og haustið 1930.115 Á alþingishátíðinni 1930 var Samband ungra Sjálfstæðismanna stofnað og 

sendu 13 félög fulltrúa á fundinn.116 Sjálfstæðisfélögum fjölgaði á fjórða áratugnum, t.d. voru 

stofnuð nokkur sjálfstæðisfélög á Vestfjörðum 1934.117 Sama ár var félag stofnað í Hrísey og má 

til gamans geta að 40 af 195 atkvæðisbærum mönnum í eynni gerðust meðlimir þess.118   

Í skipulagsreglum Sjálfstæðisflokksins frá 1932 er samband flokksfélaganna og 

miðstjórnar flokksins skilgreint. Í reglunum segir að í hverju kaupstaðarkjördæmi skuli vera félag 

sjálfstæðismanna sem ætti að vera í sambandi við miðstjórn flokksins og vera málsvari hans á 

félagssvæði félagsins. Í öðrum alþingiskjördæmum skyldi vera héraðsnefnd í stað félags sem 

gegndi sama hlutverki og félag sjálfstæðismanna gegndi í kaupstöðum. Félögin áttu að funda að 

minnsta kosti einu sinni á ári og liðsinna miðstjórn flokksins við öflun upplýsinga um kjördæmi 

sín. Félögunum og héraðsnefndunum var falið að tilnefna frambjóðendur til alþingiskosninga, en 

leita aðstoðar miðstjórnar flokksins ef illa gekk að finna ásættanlega frambjóðanda. Félögin fengu 

ekki peninga frá miðstjórn og ekki er tekið fram í reglunum hvort að félögin eigi að greiða 

flokknum félagagjöld.119 Þegar skipulagsreglurnar voru endurskoðaðar á landsfundi flokksins 

 
110 Sigurður Líndal. „Íslenzkir stjórnmálaflokkar. Önnur grein,“ 50. 
111 Sigurður Líndal. „Íslenzkir stjórnmálaflokkar. Önnur grein,“ 48. 
112 „Tuttugu ára afmæli landsmálafélagsins „Fram,“ 29. mars 1947, 1. 
113 „Stofnþing Sambands austfirska sjálfstæðisfjelaga,“ 6. desember 1930, 1.  
114 „Skýrslur um félögin,“ 19. mars 1930, 1–2.  
115 Hannes Hólmsteinn Gissurarson. Sjálfstæðisflokkurinn í 60 ár, 11. 
116 „Stofnþing Sambands ungra Sjálfstæðismanna,“ 12. júlí 1930, 1.  
117 „Sjálfstæðisfélag Ísfirðinga,“ 9. janúar 1934, 1. „Ný Sjálfstæðisfélög,“ 3. mars 1934, 43. „Nýtt Sjálfstæðisfélag,“ 

8. mars 1934, 48. „Sjálfstæðisfjelag,“ 15. maí 1934, 2.    
118 „Sjálfstæðisfélag stofnað,“ 21. september 1934, 3. Kosningaskýrslur 1874–1946, 362. 
119 BR. Einkaskjalasafn Bjarna Benediktssonar. Askja 2-40, örk 3, Reglur um skipulag Sjálfstæðisflokksins. Settar af 

Miðstjórn flokksins í des. 1932 með hliðsjón af ályktunum landsfundar 1932. 

1936, var reglunum er vörðuðu flokksfélögin haldið að mestu leyti óbreytum. Því var bætt við að 

þar sem aðstæður leyfðu ætti að stofna félag ungra sjálfstæðismanna og ef nokkur félög óskuðu 

þess að mynda sameiginlegt félag sem næði yfir stærra félagssvæði yrði það leyfilegt.120  

Nýmæli urðu í starfsemi Sjálfstæðisflokksins árið 1937 þegar fyrsta 

sjálfstæðiskvennafélagið, Hvöt var stofnað í Reykjavík 1937. Í kjölfarið voru stofnuð 

sjálfstæðiskvennafélög í Hafnarfirði, á Akureyri, á Ísafirði, á Siglufirði og í Vestmannaeyjum.121 

Árið 1938 voru einnig stofnuð sérstök málfundafélög sjálfstæðisverkamanna og sjómanna, hið 

fyrsta var Óðinn í Reykjavík, sem var stofnaður árið 1938.122 Fleiri málfundafélög voru stofnuð á 

næstu tveimur árum.123  

Gunnar Thoroddsen var ráðinn af miðstjórn flokksins árið 1937 til þess að sinna 

erindrekstri úti á landi. Eitt af verkefnum hans var að liðsinna sjálfstæðismönnum úti á landi að 

stofna félög víðs vegar á landinu og starfaði hann í tvö ár í þessum tilgangi. Í ferðum sínum stofnaði 

hann mörg félög Sjálfstæðismanna.124 Þau voru orðin 70 talsins um miðjan febrúar 1940. 40 

almenn félög Sjálfstæðismanna, 12 félög ungra sjálfstæðismanna, 12 málfundafélög 

sjálfstæðisverkamanna og 6 sjálfstæðiskvennafélög.125 Málfundafélögum sjálfstæðisverkamanna 

fjölgaði á næstu mánuðum og voru þau orðin 17 talsins 1. maí 1940.126 Meðlimir 

málfundafélaganna voru 746 talsins um þetta leyti.127 Skipulagsreglunum var breytt árið 1940 í 

samræmi við þessar breytingar á starfsháttum Sjálfstæðisflokksins. Í endurskoðuðu 

skipulagsreglunum urðu félögin að fá formlega viðurkenningu frá miðstjórn flokksins. Nýstofnuð 

félög áttu að senda miðstjórn flokksins lög félagsins og meðlimaskrá. Að auki þurftu félögin að 

halda einn aðalfund fyrir lok júnímánaðar og senda miðstjórn flokksins skýrslu um starfsemi þess, 

meðlimatölu og hverjir sátu í stjórn, til að halda viðurkenningu sinni. Því var einnig bætt við að í 

 
120 BR. Einkaskjalasafn Bjarna Benediktssonar. Askja 2-40, örk 3, Skipun og starfsreglur Sjálfstæðisflokksins. 

Samþykktar á landsfundi flokksins 1936. 
121 „Sjálfstæðisfélag kvenna,“ 25. september 1937, 2. „Sjálfstæðiskvennafjelögin nýju,“ 3. desember 1937, 3. 

„Sjálfstæðiskvennafjelagið Brynja á Ísafirði,“ 24. október 1937, 2. „Sjálfstæðiskvennafjelag stofnað á Akureyri,“ 3. 

desember 1937, 7. „Stofnfundur fjelags Sjálfstæðiskvenna í Hafnarfirði,“ 22. apríl 1937, 1. „Hvöt 30 ára, fyrsta 

Sjálfstæðiskvennafélagið,“ 15. febrúar 1967, 15. 
122 Gunnar Thoroddsen. „Nýmæli í starfsemi Sjálfstæðisflokksins,“ 20. október 1938, 2.  
123 „Málfundafélög sjálfstæðra verkamanna,“ 1. maí 1940, 38. 
124 Gunnar Thoroddsen. „Nýmæli í starfsemi Sjálfstæðisflokksins,“ 20. október 1938, 2. 
125 Magnús Jónsson. Sjálfstæðisflokkurinn, 96. Hannes Hólmsteinn Gissurarson. Sjálfstæðisflokkurinn í 60 ár, 32. 
126 „Málfundafélög sjálfstæðra verkamanna,“ 1. maí 1940, 38. 
127 BR. Einkaskjalasafn Bjarna Benediktssonar. Askja 2-1, örk 3, Málfundafélög sjálfstæðisverkamanna og 

sjómanna. 1940. 

þeim kaupstaðarkjördæmum, þar sem mörg félög voru starfandi, væri skylda að stofna 

fulltrúaráð.128   

Sautján árum síðar þegar margþætt endurskipulagning hófst á starfsemi 

Sjálfstæðisflokksins var tekinn saman listi yfir starfandi Sjálfstæðisfélög. Þau voru 99 talsins um 

land allt.129 47 almenn félög og héraðsnefndir, 24 félög ungra sjálfstæðismanna, 8 

sjálfstæðiskvennafélög, 2 landssambönd (S.U.S. og Landssamband Sjálfstæðiskvenna), 2 

fjórðungssambönd ungra Sjálfstæðismanna, 9 fulltrúaráð, eitt fjórðungssamband sjálfstæðismanna 

á Vestfjörðum. Einungis 5 málfundafélög sjálfstæðisverkamanna voru enn starfandi og því um 

talsverða fækkun að ræða frá árinu 1940.130 Starfandi málfundafélögum fækkaði talsvert í stríðinu 

og var landssamband sjálfstæðisverkamanna og sjómanna lagt niður árið 1948 og í stað þess 

stofnað Verkalýðsráð Sjálfstæðisflokksins 1951, sem tók það að sér að vera bakhjarl 

Sjálfstæðisflokksins í verkalýðshreyfingunni.131 

Talsverðar breytingar voru gerðar á skipulagsreglum Sjálfstæðisflokksins árið 1961 

í kjölfar nýrrar kjördæmaskipanar. Reglum í sambandi við flokksfélögin var talsvert breytt. Helstu 

nýmælin voru þau að gert ráð fyrir að í hverju kjördæmi yrði stofnað kjördæmisráð sem færi með 

sameiginleg málefni flokkssamtaka innan sérhvers kjördæmis. Það var á herðum fulltrúaráða 

kjördæmisins að skipa einn fulltrúa í kjördæmisstjórn fyrir hverja 10 fulltrúaráðsmeðlimi, og áttu 

sjálfstæðisfélögin að tilnefna einn fulltrúaráðsmeðlim fyrir hverja 50 skráða félaga.  

Kjördæmisráðið gat ef það hafði burði til þess, stofnað sérstakar skipulagsnefndir, fjármálanefndir 

og staðið að eigin blaðaútgáfu. Flokksfélögin áttu ekki lengur að vera í beinum samskiptum við 

miðstjórn, það féll í hlut kjördæmisráðanna. Einnig var sú breyting gerð að flokksfélögin þurftu, 

auk ofan nefndra skilyrða, að vera með 20 fullgilda meðlimi til þess að fá viðurkenningu frá 

kjördæmisstjórnum.132 Þessum breytingum var hrint í framkvæmd árið 1962 og voru stofnuð 7 

kjördæmisráð, 24 ný sjálfstæðisfélög og ný 23 fulltrúaráð.133 Sjö árum eftir þessar breytingar árið 

 
128 Magnús Jónsson. Sjálfstæðisflokkurinn, 96–101. 
129 100 ef Verkalýðsráð flokksins er talið með. 
130 BR. Einkaskjalasafn Bjarna Benediktssonar. Askja 2-40, örk 4, listi starfandi flokksfélög, 26. mars 1957. 
131 Hannes Hólmsteinn Gissurarson. Stétt með stétt, 30, 33. 
132 BR. Einkaskjalasafn Bjarna Benediktssonar. Askja 2-40, örk 3, Reglur um skipulag Sjálfstæðisflokksins. 

Samþykktar 20. október 1961. 
133 Hannes Hólmsteinn Gissurarson. Sjálfstæðisflokkurinn í 60 ár, 79. 

1968 voru starfandi sjálfstæðisfélög 162 talsins, 69 almenn félög, 27 félög ungra sjálfstæðismanna, 

19 sjálfstæðiskvennafélög, 34 fulltrúaráð, 7 kjördæmisráð, 4 málfundafélög og 2 landssambönd.134 

Starfsemi félaganna var margvísleg og mismikil eftir félögum og er því ekki unnt að 

fjalla um þau öll nema með almennum hætti. Sum félög ráku málgögn á sínum félagssvæðum, eins 

og á Akureyri (Íslendingur), Akranesi (Framtak), Kópavogi (Vogar) Hafnarfirði (Hamar), 

Siglufirði (Siglfirðingur), Norðfirði (Þór), Vestfjörðum (Vesturland), Vestmannaeyjum (Víðir og 

Fylkir) og á Suðurlandi (Suðurland). Einnig breiddi Sjálfstæðisflokkurinn um sveitir landsins út 

vikuútgáfuna af Morgunblaðinu¸ sem hét Ísafold og Vörður og seinna Íslendingur – Ísafold. 135 

Sums staðar, ráku félögin skemmtistaði, eins og „Sjallann“ á Akureyri og „Ölver“ á Akranesi.136 

Helsti þáttur útbreiðslustarfsemi þessara félaga var þó fyrst og fremst fólgin í fundahöldum, þá 

einkum í hinum vinsælu héraðsmótum flokksins sem voru haldin víðs vegar á landinu. 

Héraðsmótin voru í raun skemmtanir, fremur en formlegir stjórnmálafundir og voru mótin fjölsótt. 

Þessu fyrirkomulagi var komið á fyrst árið 1938 og var fastur liður í félagsstarfsemi 

Sjálfstæðisflokksins á sjötta og sjöunda áratug síðustu aldar. Sem dæmi má nefna að á árinu 1956 

var haldið 31 héraðsmót víðs vegar á landinu.137 Draga fór úr vinsældum þeirra upp úr 1970.138 

Síðustu héraðsmótin virðast hafa verið haldin í tilefni 50 ára afmælis flokksins árið 1979.139  

2.2 Trúnaðarmannakerfið  

Samkvæmt skipulagsreglum flokksins frá árinu 1940 áttu að starfa að minnsta kosti einn 

trúnaðarmaður á vegum flokksins í hverjum hreppi í sérhverju „sveitakjördæmi“, sem var fyrir 

utan félagssvæðis almenns sjálfstæðisfélags. Þar sem félag var starfandi áttu trúnaðarmenn að vera 

í stöðugum samskiptum við stjórn almenna sjálfstæðisfélagsins í kjördæminu. Þar sem ekkert slíkt 

félag var starfandi áttu trúnaðarmennirnir að stofna héraðsnefnd og sjá til þess að minnsta kosti 

einn fundur yrði haldinn á ári í nefndinni. Frambjóðendum eða þingmönnum kjördæmisins var 

falið að skipa trúnaðarmenn í samráði við miðstjórn flokksins í Reykjavík.140 Ekki er minnst 

sérstaklega á trúnaðarmenn í fyrri skipulagsreglum flokksins frá árinu 1932 og 1936. Í staðinn er 

 
134 BR. Einkaskjalasafn Bjarna Benediktssonar. Askja 2-40, örk 4, Flokkssamtök Sjálfstæðisflokksins. Desember 

1968. 
135 Hannes Hólmsteinn Gissurarson. Sjálfstæðisflokkurinn í 60 ár, 23, 40, 57, 59. 
136 Hannes Hólmsteinn Gissurarson. Sjálfstæðisflokkurinn í 60 ár, 63. Ásmundur Ólafsson. „Starfsamur 

stjórnmálaflokkur með ýmsan rekstur bæði í menningar- og atvinnulífi,“ 29. apríl 2015, 35.  
137 BR. Einkaskjalasafn Bjarna Benediktssonar. Askja 2-41, örk 6, Héraðsmót og samkomur 1956.  
138 Hannes Hólmsteinn Gissurarson. Sjálfstæðisflokkurinn í 60 ár, 28, 73. 
139 „Afmælishátíðir Sjálfstæðisflokksins,“ 3. júlí 1979, 5.  
140 Magnús Jónsson. Sjálfstæðisflokkurinn, 100. 

gert ráð fyrir að í sérhverjum hreppi skuli vera svokallaðir „héraðsnefndarmenn“ sem kosnir eru 

af sjálfstæðisfélagi þess hrepps eða félagssvæðis. Á þeim stöðum þar sem ekki fyrirfinnst 

sjálfstæðisfélag ætti miðstjórn flokksins að skipa í þá í fyrstu en að öðru leyti réðu kjósendur 

flokksins í þessum hreppum hverjir yrði héraðsnefndarmenn.141 Trúnaðarmenn voru taldir 

mikilvægir fyrir flokksstarfsemina úti á landi og segir í einu bréfi til trúnaðarmanna um land allt 

að þeir séu „máttarstóplar“ flokksins í byggðum landsins og að það sé að verulegu leyti undir þá 

komið að flokknum gangi vel í kosningum.142  

Þegar skipulagsreglum flokksins var breytt til muna árið 1961 var gamla 

trúnaðarmannakerfið lagt niður og í staðinn var komið á fót fulltrúaráðum sem störfuðu með 

svipuðum hætti og fulltrúaráðið í Reykjavík.143 Í nýju skipulagsreglunum var gert ráð fyrir að einn 

fulltrúi væri fyrir hverja 100 íbúa sérhvers lögsagnarumdæmis. Þeir áttu aldrei að vera færri en 12 

eða fleiri en 40.144 Að hvaða leyti þessum reglum var fylgt er þó erfitt að segja. Í grein sinni um 

íslenska stjórnmálaflokka nefnir Sigurður Líndal að þessum reglum sé til dæmis ekki fylgt í 

Reykjavík þar sem fulltrúar voru 1100 talsins árið 1970.145 Þetta er hins vegar ekki gott dæmi 

vegna þess að í skipulagsreglunum var það sérstaklega tekið fram að þetta tiltekna ákvæði ætti 

ekki við um fulltrúaráðið í Reykjavík.146 

Árið 1938 voru samdar sérstakar reglur fyrir trúnaðarmenn Sjálfstæðisflokksins úti 

á landi og hvernig þeim bæri að haga sjálfboðavinnu sinni í þágu flokksins. Í 

trúnaðarmannareglunum er útbreiðslustarfi Sjálfstæðisflokksins skipt upp í þrennt, í fyrsta lagi 

„útgáfu blaða og tímarita,“ í öðru lagi „fundarhöld og ferðalög, þar á meðal erindreki flokksins“ 

og í þriðja lagi „persónuleg viðtöl og vinna einstaklinganna að hverskonar áhugamálum flokksins.“ 

 
141 BR. Einkaskjalasafn Bjarna Benediktssonar. Askja 2-40, örk 3, Reglur um skipulag Sjálfstæðisflokksins. Settar af 

Miðstjórn flokksins í des. 1932 með hliðsjón af ályktunum landsfundar 1932. BR. Einkaskjalasafn Bjarna 

Benediktssonar. Askja 2-40, örk 3, Skipun og starfsreglur Sjálfstæðisflokksins. Samþykktar á landsfundi flokksins 

1936. 
142 ÞÍ. Einkaskjalasafn Geirs Hallgrímssonar. C/15-1, Trúnaðarmannabréf, september 1954. 
143 Hannes Hólmsteinn Gissurarson. Sjálfstæðisflokkurinn í 60 ár, 74. BR. Einkaskjalasafn Bjarna Benediktssonar. 

Askja 2-40, örk 3, Reglur um skipulag Sjálfstæðisflokksins. Samþykktar 20. október 1961. 
144 BR. Einkaskjalasafn Bjarna Benediktssonar. Askja 2-40, örk 3, Reglur um skipulag Sjálfstæðisflokksins. 

Samþykktar 20. október 1961. 
145 Sigurður Líndal. „Íslenzkir stjórnmálaflokkar. Önnur grein,“ 50. 
146 BR. Einkaskjalasafn Bjarna Benediktssonar. Askja 2-40, örk 3, Reglur um skipulag Sjálfstæðisflokksins. 

Samþykktar 20. október 1961. 

Í reglunum er tekið fram að þriðji liðurinn af útbreiðslustarfseminni hafi verið vanræktur og því 

þyrfti að skerpa á honum.147  

Starfsemi trúnaðarmannana var þríþætt samkvæmt reglunum. Í fyrsta lagi var 

verkefni þeirra að aðstoða flokkinn við að safna saman upplýsingum um „flokksafstöðu“ kjósenda 

í þeirra nærumhverfi. Miðstjórn flokksins sendi trúnaðarmönnum flokksmerktar spjaldskrár yfir 

flesta kjósendur í landinu snemma fyrir kosningar. Trúnaðarmenn áttu að fara í gegnum þær, 

leiðrétta villur í flokksmerkingum eða bæta við flokksmerki, bæta við nöfnum ef þau vantaði, 

leiðrétta röðun á bæjunum svo að það væri eftir þeirri boðleið sem var notuð í manntalsskýrslum. 

Á kjördegi áttu trúnaðarmenn flokksins svo að fylgjast með því hvort kjósendur kysu eður ei. 

Ætlast var að trúnaðarmenn skráðu í spjaldskrána hvers vegna viðkomandi kjósandi skilaði sér 

ekki á kjörstað, hvort um „… gildar ástæður …“ voru fyrir því eða „… hvort um áhugaleysi var 

að ræða.“ Að lokinni kosningu áttu trúnaðarmenn að senda uppfærðu spjaldskrárnar aftur til 

miðstjórnar flokksins í Reykjavík.148 Þessar reglur voru einnig að hluta til í skipulagsreglum 

flokksins frá árinu 1936, í 6. grein skipulagsreglna er fjallað um starf héraðsnefndarmanna:   

„[Héraðsnefndarmenn] skulu og hvert sinn, er ný kjörskrá er samin fyrir hreppinn, 

útvega afrit af henni og merkja það eftir afstöðu hvers kjósanda í landsmálum, svo nákvæmlega, 

sem unnt er. Senda hana síðan formanni héraðsnefndar, eða félags, ef félag er til, … en formaður 

sendir það til miðstjórnar flokksins, eða afrit af því.“149 

Annar þáttur starfseminnar var sá, sem átti sér stað á milli kosninga, að breiða út 

stefnu flokksins meðal kjósenda í kjördæminu. Í starfsreglunum voru ráð um hvernig best væri að 

afla flokknum meira fylgis á meðal kjósenda. Fyrst og fremst ættu trúnaðarmennirnir að einblína 

sér að þeim kjósendum er þeir vissu væru „óákveðnir í skoðunum sínum.“ Trúnaðarmennirnir áttu 

að „tala við hvern einasta þessara manna“ og útskýra fyrir þeim stefnu flokksins í ýmsum 

málefnum og sjá til þess að þeir hefðu aðgang að málgögnum flokksins með einum eða öðrum 

hætti. Þó mátti ekki gleyma yfirlýstum flokksmönnum eða kjósendum flokksins, trúnaðarmenn 

áttu að beita sér fyrir því að þessir kjósendur væru með flokkslínuna á hreinu í sem flestum málum 

 
147 BR. Einkaskjalasafn Ólafs Thors. Askja 14-11, Drög að skipulagsstarfsemi Sjálfstæðisflokksins fyrir 

trúnaðarmenn hans úti á landi. 1938.  
148 BR. Einkaskjalasafn Ólafs Thors. Askja 14-11, Drög að skipulagsstarfsemi Sjálfstæðisflokksins fyrir 

trúnaðarmenn hans úti á landi. 1938. 
149 BR. Einkaskjalasafn Bjarna Benediktssonar. Askja 2-40, örk 3, Skipun og starfsreglur Sjálfstæðisflokksins. 

Samþykktar á landsfundi flokksins 1936. 

með því að tala við þá og að breiða út málgögnum flokksins. Einnig áttu trúnaðarmenn ekki að 

hika við það að ræða við „flokksandstæðinga“ Sjálfstæðisflokksins. Trúnaðarmenn ættu að reyna 

að fá þá á band flokksins, með því að hægt og rólega grafa undan skoðunum þeirra og fá þá til að 

„sjá ljósið,“ ef svo má að orði komast.150   

Þriðji þátturinn í starfsemi trúnaðarmannana var að vera útsendarar flokksins og vera 

í stöðugum bréfasamskiptum við miðstjórnina. Trúnaðarmenn áttu að gera miðstjórn flokksins 

grein fyrir öllum hræringum í pólitíkinni í sinni sveit, sérstaklega ef það snerti „velferð flokksins.“ 

Ætlast var af trúnaðarmönnum að þeir veittu miðstjórninni allar þær upplýsingar sem hún óskaði 

frá þeim um stjórnmálaástandið í heimasveitinni. 151 Að hvaða leyti öllum þessum starfsreglum var 

fylgt er þó erfitt að segja, eins og segir í starfsreglunum að „… það er með þessar reglur sem aðrar, 

að árangurinn fer að mestu leyti eftir því, hvernig þeim er framfylgt.“152 Því eins og síðar verður 

rætt um, var trúnaðarmannakerfi flokksins missterkt eftir héruðum.  

Af miðstjórnarinnar hálfu var trúnaðarmönnum send sérstök bréf, þau voru annað 

hvort voru kölluð miðstjórnarbréf eða trúnaðarmannabréf. Samkvæmt Hannesi Hólmsteini 

Gissurarsyni voru þessu bréf send „frá upphafi“ af miðstjórn flokksins, þó án þess að tilgreina það 

nákvæmlega hvaða upphaf hann á við.153 Trúnaðarmannabréfin svokölluðu voru ítarlegar 

greinargerðir þar sem skýrt var frá afstöðu flokksins um ýmis málefni líðandi stundar og gert grein 

fyrir störfum flokksins í ríkisstjórn og á Alþingi. Í einu bréfinu er tilgangur þeirra útskýrður með 

þeim hætti, að með bréfunum væri hægt að veita trúnaðarmönnum flokksins fullkomnara yfirlit 

yfir starfsemi flokksins svo að trúnaðarmenn gætu staðið sig betur sem málsvarar flokksins.154 

Bréfin voru send með óreglulegu millibili og voru löng og ítarleg. Þeim var skipt upp í málaflokka 

og voru bréfin á milli 12 – 25 blaðsíður á lengd.155 Upp úr 1960 lögðust þessi bréf af og í stað voru 

send „fréttabréf miðstjórnar“ sem hóf göngu sína í janúar 1963.156 Fréttabréfið var að mestu leyti 

 
150 BR. Einkaskjalasafn Ólafs Thors. Askja 14-11, Drög að skipulagsstarfsemi Sjálfstæðisflokksins fyrir 

trúnaðarmenn hans úti á landi. 1938. 
151 BR. Einkaskjalasafn Ólafs Thors. Askja 14-11, Drög að skipulagsstarfsemi Sjálfstæðisflokksins fyrir 

trúnaðarmenn hans úti á landi. 1938. 
152 BR. Einkaskjalasafn Ólafs Thors. Askja 14-11, Drög að skipulagsstarfsemi Sjálfstæðisflokksins fyrir 

trúnaðarmenn hans úti á landi. 1938. 
153 Hannes Hólmsteinn Gissurarson. Sjálfstæðisflokkurinn í 60 ár, 63. 
154 ÞÍ. Einkaskjalasafn Geirs Hallgrímssonar. C/15-1, Trúnaðarmannabréf, september 1954.  
155 ÞÍ. Einkaskjalasafn Geirs Hallgrímssonar. C/15-1, Trúnaðarmannabréf, 15. júní  1955.  ÞÍ. Einkaskjalasafn Geirs 

Hallgrímssonar. C/15-1, Trúnaðarmannabréf, 17. júlí  1957. 
156 BR. Einkaskjalasafn Bjarna Benediktssonar. Askja 2-41, örk 3. Fréttabréf miðstjórnar Sjálfstæðisflokksins nr. 1. 

Janúar 1963. 

af sama sniði og trúnaðarmannabréfin, nema að því leytinu til að fréttabréfið var prentaður 

bæklingur, en ekki vélritað eins og trúnaðarmannabréfin. Síðasta fréttabréfið kom út í febrúar árið 

1966 og höfðu þá alls 11 tölublöð verið rituð.157  Þau voru hins vegar endurvakin 1987 og eru enn 

gefin út í dag. 

2.3 Kjörskrármerkingar og kosningar  

Trúnaðarmönnum Sjálfstæðisflokksins úti á landi falið að skrásetja skoðanir fólks og leggja 

flokknum í té þessar upplýsingar fyrir kosningar. Þetta var þó ekki eingöngu bundið við 

Sjálfstæðisflokkinn og eru heimildir fyrir því að Framsóknarflokkurinn hafi verið með 

sambærilegar skrár að minnsta kosti síðan 1934.158 Flokksmerktar kjörskrár voru mikilvægur 

þáttur í kosningastarfi Sjálfstæðisflokksins og annarra flokka í Reykjavík. Þó er erfitt að leggja 

mat á það hversu mikla ástundun trúnaðarmenn Sjálfstæðisflokksins á landsbyggðinni lögðu í 

þessar skráningar, enda liggja þessar skrár ekki fyrir nema að takmörkuðu leyti. Því er ekki erfitt 

að hugsa sér að í þeim kjördæmum þar sem flokkurinn var hvað veikastur og hafði færri 

trúnaðarmenn á sínu bandi, hafi þessar skráningar verið talsvert stopulli.    

Í einkaskjalasafni Ólafs Thors er að finna flokksmerkta íbúaskrá yfir kjósendur og 

tilvonandi kjósendur Gullbringu- og Kjósarsýslu frá árinu 1942. Á forsíðu skrárinnar stendur 

„Skrifstofa“ er því ekki ólíklegt að hún hafi verið geymd á skrifstofu flokksins á einhverjum 

tímapunkti.159 Ólafur Thors var kosinn á þing árið 1926 og í ævisögu hans er sagt frá því að hann 

hefði þekkt sína kjósendur nægilega vel til þess að vita hvenær þeir kysu. Hann vissi þess vegna í 

kosningunum 1926 að fyrstu tölur yrðu honum í óhag, en þegar liði á kvöldið færi hann með sigur 

á hólmi.160 Árið 1942 hafði hann verið þingmaður kjördæmisins í 16 ár og þekkti hann ugglaust 

sína kjósendur vel þegar hér var komið sögu. Seinni hluta árs 1942 voru kjósendur í Gullbringu- 

og Kjósarsýslu 3240 talsins, kjörsókn var hins vegar dræmari í kjördæminu en á landsvísu, 74,2% 

í alþingiskosningunum í júlí 1942 og 77,6% í alþingiskosningunum í október sama ár.161 Í 

kjördæminu voru starfandi, á blaði að minnsta kosti, fimm félög sjálfstæðismanna. Þar af þrjú í 

Keflavík, eitt félag ungra sjálfstæðismanna og eitt almennt sjálfstæðisfélag og eitt málfundafélag 

 
157 BR. Einkaskjalasafn Bjarna Benediktssonar. Askja 2-41, örk 3. Fréttabréf miðstjórnar Sjálfstæðisflokksins nr. 11  

febrúar 1966. 
158 „Á sálnaveiða-sokka. Rætt við Jón Sigurðsson,“ 26. maí 1968, 4–5.  
159 BR. Einkaskjalasafn Ólafs Thors. Askja 57-2, Skýrsla um kjósendur í Gullbringu- og Kjósarsýslu, 1942. 
160 Matthías Johannessen. Ólafur Thors 1, 99–100.  
161 Kosningaskýrslur 1874–1946, 446–447. 

sjálfstæðisverkamanna162 eitt í Grindavík og eitt í Miðneshreppi.163 Þó skal sá varnagli sleginn að 

öll þessara félaga fyrir utan sjálfstæðisfélag Keflavíkur virðast ekki hafa verið langlíf og þurfti að 

endurvekja þau eftir stríð.164 Því óvíst hversu virk þau voru þegar umrædd skýrsla var samin. 

Gullbringu- og Kjósarsýslukjördæmi teygði sig yfir öll Suðurnesin, Garðabæ, 

Álftanes, Kópavog, Seltjarnarnes, Mosfellsbæ, Kjalarnes og nærliggjandi sveitir. Í skýrslunni eru 

nöfn 2687 kjósenda í kjördæminu, en það vantar nöfn frá Mosfellshreppi, þar sem voru 282 manns 

á kjörskrá árið 1942,165 að auki vantar nöfn úr tveimur umdæmum í Keflavík. Í skýrslunni er 

kjósendum skipt upp í hreppa og er fyrsti hreppurinn Grindavíkurhreppur og sá síðasti 

Kjósarhreppur. Alls voru tólf hreppar í sýslunni, sá fjölmennasti var Keflavík með 865 manns á 

kjörskrá árið 1942 og sá fámennasti var Bessastaðahreppur með 72 á kjörskrá. Í skýrslunni eru 

skráð nafn kjósandans, heimili, atvinnustaða, aldur, flokkur og síðan athugasemdir. Alls eru 2000 

flokksmerktir í skýrslunni eða 74% kjósenda. Ástæðan á bakvið þetta tiltölulega lága hlutfall er sú 

að í Seltjarnarneshreppi, þar sem skráð eru 349 nöfn, eru einvörðungu 23 flokksmerktir eða um 

7%. Hvers vegna svo er, er ómögulegt að vita. Í öðrum hreppum eru flokksmerktir allt frá 66% í 

upp í 95% kjósenda eins og sjá má í töflu 1.4. Í Grindavík og í Keflavík var kjósendum deilt upp í 

umdæmi eins og tíðkaðist í Reykjavík. Grindavík var skipt í þrjú umdæmi og Keflavík í sjö 

umdæmi.166  

Rétt eins og í umdæmisskýrslu Bjarna Benediktssonar frá árinu 1934, eru flokkarnir 

táknaðir með bókstöfum. S fyrir Sjálfstæðisflokkinn, F fyrir Framsóknarflokkinn, J (stundum A) 

fyrir Alþýðuflokkinn og K fyrir Sósíalistaflokkinn. Í nokkrum tilfellum er sett spurningarmerki 

við hliðina á flokksmerkingunni, sem þýðir að ekki er víst hvort að kjósandinn kjósi flokkinn, en 

er talinn líklegur til þess. Annars staðar er greinilegt að sumir kjósendur hafa flakkað á milli flokka, 

því við suma eru tveir bókstafir merktir, eins og til dæmis J-K eða F-J. Í einu tilviki er bókstafurinn 

B við hliðina á nafni kjósanda sem býr í Bessastaðahreppi, en líklegt er að um prentvillu eða eldri 

merkingu sé að ræða, því Bændaflokkurinn heyrði sögunni til árið 1942.   

 

 
162 Gunnar Thoroddsen. „Nýmæli í starfsemi Sjálfstæðisflokksins,“ 2. „Sjálfstæðisfjelag Keflavíkur 10 ára,“ 28. 

nóvember 1948, 12. „Skýrslur um félögin,“ 19. mars 1932, 1–2.   
163 „Sjálfstæðisfjelög á Suðurnesjum,“ 3. nóvember 1938, 2.  
164 „Stofnað fjelag ungra Sjálfstæðismanna í Keflavík og nágrenni,“ 8. október 1947, 12. „Félag Sjálfstæðismanna 

stofnað í Miðneshreppi,“ 14. apríl 1953, 2. „Félag Sjálfstæðismanna stofnað í Grindavík,“ 28. febrúar 1959, 16. 

Málfundafélagið var ekki endurvakið.    
165 Kosningaskýrslur 1874–1946, 447. 
166 BR. Einkaskjalasafn Ólafs Thors. Askja 57-2, Skýrsla um kjósendur í Gullbringu- og Kjósarsýslu, 1942. 

Tafla 1.4 Fylgi flokka í Gullbringu-og Kjósarsýslu 1937–1942  

 S F J K Aðrir 
Kosningar 

Júní 1937 
1504 

(62,6%) 

105* 

(4,4%) 

593 

(24,7%) 

58 

(2,4%) 

118** 

(4,9%) 
Skýrsla 

Sjálfstæðisflokks 

Fyrri hluta 1942 

1332 

 (66,6%) 

215  

(10,8%) 

377 

(18,9%) 

76 

(3,8%) 

1 

Kosningar 

Júní 1942 
1247 

(52,2%) 

334 

(14,1%) 

548 

(23,1%) 

215 

(9,0%) 

0 

Kosningar 

Október 1942 
1266 

(50,3%) 

349 

(13,9%) 

577 

(22,1%) 

280 

(11,1%) 

0 

 
Skýring: Ekki er getið um hvenær skýrslan var skrifuð, en að öllum líkindum fyrir júlí 1942. Heimildir: BR. 

Einkaskjalasafn Ólafs Thors. Askja 57 – 2, Skýrsla um kjósendur í Gullbringu- og Kjósarsýslu, 1942. 

Kosningaskýrslur 1874 – 1946, 405, 460, 469. *Hvorki Framsókn né Bændaflokkurinn buðu fram í kjördæminu vegna 

kosningabandalaga. Atkvæðatalan táknar því fjölda atkvæða landlista þessara tveggja flokka. **Framboð 

Þjóðernissina. 

Eins og fram hefur komið voru 2000 kjósendur flokksmerktir í skýrslunni og sýnir 

tafla 1.4 hvernig þeir skiptust eftir flokkum svo og hver niðurstaðan var í undangengnum 

kosningum. 1332 manns eru merktir sjálfstæðismenn, 215 eru merktir framsóknarmenn, 337 eru 

merktir jafnaðarmenn og 76 eru taldir vera kommúnistar og einn er merktur Bændaflokknum. Ef 

tölurnar eru bornar saman við kosningaúrslit alþingiskosninganna 1937 og 1942, sést að höfundar 

þessarar skýrslu lögðu líklega meiri áherslu á að skrá niður sína kjósendur frekar en kjósendur 

annarra flokka. Áætlað fylgi Sjálfstæðisflokksins er nokkuð svipað í skýrslunni og það sem hann 

fær í kosningunum tveimur. Það ber þó að hafa í huga, að það vantar skráningar úr Mosfellshreppi, 

úr tveimur umdæmum í Keflavík og almennilega skráningu yfir Seltjarnarneshrepp. Það verður 

eining að hafa í huga að alþingiskosningarnar 1937 voru óvenjulegri vegna þess að 

Sjálfstæðisflokkurinn og Bændaflokkurinn voru í kosningabandalagi, hin svokallaða 

„breiðfylking“ og buðu ekki hvor á móti öðrum.167 Hið sama átti við um Framsóknarflokkinn og 

Alþýðuflokkinn, er því fylgi Sjálfstæðisflokksins og Alþýðuflokksins talsvert hærra í 

kosningunum 1937 en ella í kjördæminu. Einnig sést á töflunni að tiltölulega lítið flakk var á 

fylginu á milli kosninga. Mesta breytingin á milli ára er fylgi Kommúnistaflokksins og arftaka 

hans Sósíalistaflokksins, sem fór úr 2,4% árið 1937 yfir í 11,1% í seinni alþingiskosningunum árið 

1942. Af skýrslunni má leiða, að Sjálfstæðisflokkurinn vissi að mestu leyti hverjir voru kjósendur 

hans í kjördæminu og höfðu þar að auki ágæta yfirsýn yfir hverjir það voru, sem kusu aðra flokka. 

 

 
167 „Breiðfylking Íslendinga gegn samfylkingu þeirra rauðu,“ 9. maí 1937, 5.  



 

37 

 

Tafla 1.5 Áætlað fylgi flokka í Gullbringu- og Kjósarsýslu eftir hreppum 1942 
 

Skýring: Með „hlutfall merktra“ er átt við, hve mörg nöfn er að búið merkja flokksafstöðu af skráðum nöfnum. 

Heimildir: BR. Einkaskjalasafn Ólafs Thors. Askja 57 – 2, Skýrsla um kjósendur í Gullbringu- og Kjósarsýslu, 1942. 

Sveitarstjórnarkosningar á flestum stöðum á landinu voru ekki flokksbundnar og 

sums staðar voru menn sjálfkjörnir í hreppsnefndir.168 Þess vegna er ekki hægt að bera saman 

hreppatölur í skýrslunni við úrslit kosninga hreppsnefndakosninga. Hreppatölurnar eru samt 

áhugaverðar þar eð þær sýna hvernig fylgi flokksins lá í kjördæminu. Í töflu 1.5 kemur fram að 

fylgi Sjálfstæðisflokksins mismikið eftir hreppum. Hann var nær allsráðandi í sumum hreppum 

 
168 Kosningaskýrslur 1874–1946, 417, 420. 

Grindavík S F J K 
Hlutfall merktra: 

229/293 
172 

 (75,1%) 

17 

(7,4%) 

24 

(10,5%) 

16 

(7%) 

Hafnir S F J K 
Hlutfall merktra: 

76/80 
54 

(71,1%) 

10 

(13,2%) 

12 

(15,8%) 

0 

(0%) 

Miðneshreppur S F J K 
Hlutfall merktra: 

301/337 
184 

(61,1%) 

18 

(6%) 

70 

(23,3%) 

29 

(9,6%) 

Gerðahreppur S F J K 
Hlutfall merktra: 

169/230 
136 

(80,5%) 

5 

(3%) 

26 

(15,4%) 

2 

(1,2%) 

Keflavík S F J K 
Hlutfall merktra: 

734/808 
415 

(56,5%) 

82 

(11,2%) 

216 

(29,4%) 

21 

(2,9%) 

Vatnsleysuströnd S F J K 
Hlutfall merktra: 

124/137 
82 

(66,1%) 

27 

(21,8%) 

15 

(12,1%) 

0 

(0%) 

Garðahreppur S F J K 
Hlutfall merktra: 

82/125 
63 

(76,8%) 

13 

(15,9%) 

6 

(7,3%) 

0 

(0%) 

Bessastaðir S F J K 
Hlutfall merktra: 

64/92 
23 

(35,9%) 

28 

(43,8%) 

7 

(10,9%) 

5 

(7,8%) 

Seltjarnanes S F J K 
Hlutfall merktra: 

23/349 
21 

(87,5%) 

2 

(8,3%) 

0 

(0%) 

1 

(4,2%) 

Kjalarneshreppur S F J K 
Hlutfall merktra: 

96/113 
89 

(92,7%) 

4 

(4,2%) 

1 

(1%) 

2 

(2%) 

Kjósarhreppur S F J K 
Hlutfall merktra: 

102/123 
93 

(91,2%) 

9 

(8,8%) 

0 

(0%) 

0 

(0%) 

með meira en 90% fylgi samkvæmt skýrslunni. Annars staðar var fylgið minna eins og í Keflavík, 

en þar var Alþýðuflokkurinn með hartnær 30% fylgi og má gera ráð fyrir að kjósendur 

Alþýðuflokksins hafi verið fleiri í Keflavík en kemur fram í þessari skýrslu. Auk þess átti 

Alþýðuflokkurinn nokkuð fylgi í Miðneshreppi (Sandgerði). Þetta er í samræmi við sem sést á 

öðrum stöðum á landinu, en Alþýðuflokkurinn sótti fylgi sitt einkum til þéttbýlisins og hafði 

tiltölulega lítið fylgi á dreifðari stöðum. Framsóknarflokkurinn var heldur veikur í kjördæminu og 

er hann iðulega annar eða þriðji stærsti flokkurinn í hinum ýmsu hreppum kjördæmisins. Hann var 

þó stærstur í Bessastaðahreppi.169  

Skýrslan er athyglisverð heimild um starfsaðferðir og fylgi flokkanna í Gullbringu- 

og Kjósarsýslu árið 1942. Hún sýnir m.a. að Sjálfstæðisflokkurinn sótti fylgi sitt alls staðar í 

kjördæminu og að Alþýðuflokkurinn var sterkastur í þéttbýliskjörnum, eins og Keflavík og 

Sandgerði. Það væri ugglaust hægt að gera ítarlegri greiningu á fylgi flokkanna út frá starfstöðu, 

aldri og búsetu. Ekki er gerð tilraun til þess í þessari ritgerð, þó skal það sagt að afar áhugavert 

væri ef fleiri ámóta skýrslur fyndust frá fleiri flokkum, sem næði yfir lengra tímabil og yfir allt 

landið. Ef fleiri slíkar skýrslur skiluðu sér á skjalasöfn væri það afar áhugavert rannsóknarefni fyrir 

fræðimenn. 

2.4 Erindrekstur 

Frá stofnun Sjálfstæðisflokksins höfðu ferðir manna á vegum miðstjórnar flokksins út á 

landsbyggðina verið mikilvægur þáttur í að treysta starfsemi flokksins utan Reykjavíkur. Má segja 

að fyrstu erindrekaferðirnar hafi verið þær sem að Ólafur Thors, Magnús Jónsson, Jón Þorláksson 

og Gunnar Thoroddsen fóru í um haustið 1930. Í þeim ferðum efndu þeir til stofnuar félaga 

sjálfstæðismanna ungra sem aldna um allt land.170 Auk ferða þessara framámanna í flokknum voru 

flokksmenn sem áttu erindi út á land beðnir um að sinna erindum fyrir flokkinn og hafa samband 

við forystumenn flokksins á einstaka stöðum.171  

Skipulagður erindrekstur á vegum Sjálfstæðisflokksins h ófst þó ekki fyrr en sjö árum 

seinna eða árið 1937, en þá var Gunnar Thoroddsen ráðinn af miðstjórn flokksins til þess að ferðast 

um landið til þess að stofna flokksfélög og að kanna stöðu flokksins utan Reykjavíkur.172 Hann 

 
169 BR. Einkaskjalasafn Ólafs Thors. Askja 57-2, Skýrsla um kjósendur í Gullbringu- og Kjósarsýslu, 1942. 
170 Hannes Hólmsteinn Gissurarson. Sjálfstæðisflokkurinn í 60 ár, 11.  
171 „Hef kynnzt mörgum hliðum mannlífsins,“ 1. febrúar 1976, 14.  
172 Guðni Th. Jóhannesson. Gunnar Thoroddsen, 122–123. Hannes Hólmsteinn Gissurarson. Sjálfstæðisflokkurinn í 

60 ár, 45.  

ferðaðist í tvígang hringinn í kringum landið í slíkum erindagjörðum, stofnaði fjöldamörg 

sjálfstæðisfélög, hélt fyrirlestra og stjórnmálanámskeið fyrir unga sjálfstæðismenn. Hann greindi 

frá ferðum sínum í málgögnum Sjálfstæðisflokksins á meðan hann var á ferðinni um landið og hélt 

fyrirlestra um ferðir sínar þegar hann sneri aftur heim til Reykjavíkur.173 Gunnar sagði upp störfum 

haustið 1939 og tók Jóhann Hafstein við af honum sem aðalerindreki flokksins.174 Starfaði hann 

með sama hætti, hann ferðaðist um landið, hélt fundi með sjálfstæðismönnum og blés lífi í 

starfsemi félaga sjálfstæðismanna og stuðlaði að stofnun nýrra félaga.175 Jóhann Hafstein gegndi 

starfi sem erindreki flokksins til ársins 1942, er hann var ráðinn framkvæmdastjóri hans.176 

Upphaflega var miðstjórn flokksins falið að ráða til sín erindreka eins og ofan greinir. 

Þessu fyrirkomulagi var breytt á landsfundi Sjálfstæðisflokksins árið 1943. Sett var á laggirnar 

sérstök skipulagsnefnd Sjálfstæðisflokks og var Eyjólfur Jóhannsson skipaður formaður hennar.177 

Skipulagsnefndinni var falið að ráða erindreka og aðra starfsmenn flokksins í samráði við 

miðstjórnina Í henni sátu sjö manns kjörnir af þingflokki við upphaf hvers nýs kjörtímabils, en að 

auki gátu landssambönd flokksins tilnefnt menn í hana. Hlutverk skipulagsnefndar var að sjá til 

þess að skipulagsreglum flokksins yrði fylgt og átti að hafa umsjón með starfsemi flokksins í 

samráði við miðstjórn flokksins.178 Svo virðist sem að enginn fastur erindreki starfaði á vegum 

Sjálfstæðisflokksins á árunum 1943–1945. Tveir erindrekar voru ráðnir árið 1946, annar þeirra var 

Jónas G. Rafnar sem starfaði á nýstofnaðri skrifstofu flokksins á Akureyri og varð seinna 

alþingsmaður Akureyrar og Norðurlands eystra. Hann lauk störfum sem erindreki 1963.179 Hinn 

þeirra hét Gunnar Helgason og starfaði sem erindreki flokksins til ársins 1961, en auk þess gegndi 

hann ýmsum öðrum trúnaðarstörfum fyrir flokkinn, eins og að vera formaður Heimdallar og 

Verkalýðsráðs Sjálfstæðisflokksins um tíma.180 Eftir kjördæmabreytinguna 1959 voru ráðnir 

 
173 „Fylgi Sjálfstæðisflokksins vaxandi út um allt land. Frá ferðalagi Gunnars Thoroddsens um Norður- og 

Vesturland,“ 20. september 1938, 3. Gunnar Thoroddsen. „Nýmæli í starfsemi Sjálfstæðisflokksins,“ 20. október 

1938, 2. Gunnar Thoroddsen. „Sólmánuður á Austfjörðum,“ 28. október 1939, 5. „Landsmálafélagið Vörður. 

Fundur,“ 12. október 1938, 7.  „Fulltrúaráðsfundur,“ 6. október 1939, 7.  
174 „Tveggja ára erindrekastarf fyrir Sjálfstæðisflokkinn,“ 16. nóvember 1939, 2, 7.  
175 „Fundir í Sjálfstæðisfjelögunum á Eyrarbakka og Stokkseyri,“ 9. janúar 1940, 7. „Nýtt Sjálfstæðisfjelag stofnað í 

Árnessýslu,“ 20. júní 1940, 3.  
176 Hannes Hólmsteinn Gissurarson. Sjálfstæðisflokkurinn í 60 ár, 30. 
177 Hannes Hólmsteinn Gissurarson. Sjálfstæðisflokkurinn í 60 ár, 38. 
178 BR. Einkaskjalasafn Ólafs Thors. Askja 11-3, Nokkrar heimildir að almennu stjórnmálayfirliti frá Landsfundi 

Sjálfstæðisflokksins 17. júní 1943.   
179 Hannes Hólmsteinn Gissurarson. Sjálfstæðisflokkurinn í 60 ár, 45. 
180 “Gunnar Helgason,“ 8. nóvember 2006, 36. 

erindrekar sem störfuðu í einstaka kjördæmum, eins og til dæmis Högni Torfason á Vestfjörðum 

og Halldór Blöndal á Norðurlandi eystra.181  

Fjöldi manns störfuðu sem erindrekar Sjálfstæðisflokksins, annað hvort í fullu starfi 

eða í hlutastarfi á stuttu tímabili.  Fram til 1971 störfuðu auk ofangreindra „aðalerindreka“ 

eftirtaldir menn á einhverjum tímapunkti sem erindrekar flokksins; alþingismennirnir Axel 

Jónsson, Birgir Ísleifur Gunnarsson, Hermann Guðmundsson (gekk í Sósíalistaflokkinn), Magnús 

Jónsson frá Mel, Ragnar Jónsson og Sverrir Hermannsson. Barði Friðriksson starfsmaður 

Vinnuveitendasambandsins, Baldvin Tryggvason sparisjóðsstjóri, Leifur Auðunsson bóndi á 

Leifsstöðum í Eyjafirði, Höskuldur Ólafsson bankastjóri og Sigurður Helgason sýslumaður. Þetta 

er þó ekki tæmandi listi. Samkvæmt Hannesi H. Gissurarsyni lagðist skipulagður erindrekstur á 

vegum flokksins af upp úr 1971. Hannes telur ástæðuna fyrir því vera að bættar samgöngur, ný 

tækni, eins og símatækni, sjónvarp og útvarp hafi gert erindrekastarfið úrelt.182 Þó eflaust sé 

eitthvað til í þessu, er einnig líklegt að þessi starfsemi hafi lagst af vegna kostnaðar. Í skýrslu um 

rekstur Sjálfstæðisflokksins frá árinu 1970 kemur fram að flokkurinn eyddi 735.000 krónum í 

erindrekstur árið 1967 og 698.000 krónum árið 1968. Kostnaður tengdur erindrekstri var því 

rúmlega 13% af útgjöldum flokksins á þessum tveimur árum. Árið 1968–1969 voru því þrjár 

erindrekastöður lagðar niður á landsbyggðinni og er líklegt að þær hafi allar verið lagðar niður á 

næstu árum.183  

Veturinn 1970–1971 var Sverrir Hermannsson ráðinn af Jóhanni Hafstein til þess að 

ferðast um landið fyrir landsfund Sjálfstæðisflokksins sem haldinn var um vorið 1971 og var 

tilgangur ferðarinnar að grafa undan stuðningi við Gunnar Thoroddsen í varaformannskjörið. 

Sverrir hélt 40 fundi með flokksmönnum víðs vegar á landinu í þessu skyni.184 Má áætla að þessi 

ferð hafi verið með þeim síðustu um landið og er ekki ólíklegt að Hannes H. Gissurarson eigi við 

þessa ferð, er hann skrifar að erindrekstri hafi verið hætt eftir 1971. Þessar aðferðir til að breiða út 

stefnu flokksins og til að kanna aðstöðu hans víðs vegar á landinu var ekki eingöngu bundnar við 

Sjálfstæðisflokkinn. Erindrekar störfuðu á vegum ýmissa flokka og félagssamtaka og var starf 

þeirra ekki ólíkt því sem erindrekar Sjálfstæðisflokksins unnu á vegum hans. Til dæmis má nefna 

 
181  „Fullkomnari hafnir og vegir,“ 30. janúar 1963, 1. „Halldór Blöndal,“ 24. ágúst 1988, 35.   
182 Hannes Hólmsteinn Gissurarson. Sjálfstæðisflokkurinn í 60 ár, 46–47. 
183 BR. Einkaskjalasafn Bjarna Benediktssonar. Askja 2-40, örk 5, Rekstur Sjálfstæðisflokksins, skýrsla 19. febrúar 

1970. 
184 Indriði G. Þorsteinsson. Skýrt og skorinort, 195. Guðni Th. Jóhannesson. Gunnar Thoroddsen. 360–362. 

erindreka Samtaka hernaðarandstæðinga,185 Alþýðusambandsins186 og Skátahreyfingarinnar.187 

Það voru því viðtekinn vinnubrögð að senda menn frá Reykjavík út á land til þess að hvetja menn 

til dáða og til að efla félagsstarfsemi, hvort sem um var að ræða Sjálfstæðisflokkinn eða 

Skátahreyfinguna.   

2.5 Erindrekstur 1957–1958  

Lítið sem ekkert hefur verið skrifað um erindrekastarf Sjálfstæðisflokksins enda heimildir um þau 

störf af skornum skammti.  Í einkaskjalasafni Bjarna Benediktssonar er þó að finna merkilegar 

erindrekaskýrslur frá árunum 1957–1958, auk þess sem höfundur hefur undir höndum fleiri slíkar 

skýrslur um starf erindrekanna frá árinu 1957.188 Verður því fjallað um erindrekstur 

Sjálfstæðisflokksins úti á landi á árunum 1957–1958 þegar hann var í stjórnarandstöðu. 

Umfjöllunin mun því snúast um starf erindrekanna, starfshætti og afrakstur erindrekstrarins.  

Þann 15. mars 1956 slitu Framsóknarmenn stjórnarsamstarfið við Sjálfstæðisflokkinn eftir 

þriggja ára setu í ríkisstjórn, undir forystu Ólafi Thors forsætisráðherra. Efnt var til 

alþingiskosninga um sumarið 1956. Hræðslubandalagið hlaut 33,9% atkvæða og 25 þingmenn, 

Alþýðubandalagið 19,2% og 8 þingmenn og Sjálfstæðisflokkurinn 42,4% og 21 þingmann, 

tveimur færri en í kosningunum 1953, en þá hlaut flokkurinn 37,1% atkvæða.189 

Sjálfstæðisflokkunum gekk misvel á landsvísu. Bróðurpartur fylgis flokksins var í Reykjavík, en í 

kosningunum 1956 hlaut flokkurinn 50,4% eða ríflega 11% aukning frá kosningunum 1953.190 Úti 

á landi tapaði flokkurinn fylgi í 9 af 28 kjördæmum og jók fylgi sitt í 16 þeirra. Fylgið var þó 

heldur stöðugt víðast hvar, nema á Seyðisfirði þar sem Sjálfstæðisflokkurinn fór úr 51,2% niður í 

22,5%. Hann naut mikils fylgis á Suðvesturlandi, Vesturlandi og sums staðar á Vestfjörðum og á 

Suðurlandi. Hann var hins vegar fylgislítill á Norðurlandi utan kaupstaðanna og á Austurlandi. 

Vorið 1957 ákvað flokksforystan að snúa vörn í sókn og hefja víðtæka endurskipulagningu 

á starfsemi flokksins. Kosið var í nýja skipulagsnefnd og var Birgir Kjaran hagfræðingur og seinna 

alþingismaður kjörinn formaður hennar. Nefndin fundaði einu sinni í viku og gaf reglulega skýrslu 

um starfsemi hennar til formanns og varaformanns Sjálfstæðisflokksins. Mörg mál voru á borði 

 
185 „Virkt sumarstarf,“ 28. maí 1977, 20.  
186 „Á sálnaveiða-sokka. Rætt við Jón Sigurðsson,“ 26. maí 1968, 4.  
187 „Fyrsti erindreki B.Í.S.,“ 16. „Erindrekstur,“ 19.  
188 Þessar skýrslur verða gerðar aðgengilegar.  
189 Matthías Johannessen. Ólafur Thors 2: 265–266.  
190 Kosningaskýrslur 1949–1987, 668 

skipulagsnefndarinnar þetta vor, alls 42 samkvæmt minnisblaði. Málin eða verkefnin voru af 

ýmsum toga, sum þeirra umfangsmeiri en önnur, eins og „[h]eildarkskipulag flokksins og 

uppbygging í einstökum kjördæmum“ og stofnun „flokksmiðstöðva“ á Vestur- og Austurlandi. 

Önnur mál voru minni í sniðum eins og að athuga „afurðasölumál bænda“. En fyrst og fremst var 

verkefni skipulagsnefndarinnar upplýsingasöfnun um ýmis málefni er vörðuðu starfsemi flokksins 

og leiðir til þess að breiða út stefnu hans. Fram kemur að nefndin hafi látið semja fyrir sig skrár 

og greinargerðir um ýmis ópólitísk félög og öflug félagssamtök, svo sem samvinnufélög og 

ungmennafélög. Nefndin hafði einnig í huga að athuga starfsemi stúdentafélaga á Íslandi sem og 

íslenskra stúdenta erlendis, búnaðarsamtaka og byggingasamvinnufélaga, auk ýmissa skráa um 

innri flokksstarfsemi Sjálfstæðisflokksins, eins og skrá yfir öll starfandi sjálfstæðisfélög í 

landinu.191 Á þessum vorfundum skipulagsnefndarinnar var ákveðið að efna  til víðtæks 

erindrekstrar á vegum flokksins til þess að  „… endurskipuleggja samtök ungra sjálfstæðismanna 

víðsvegar um land og til að skipuleggja samtök Sjálfstæðismanna í verkalýðsfélögunum um allt 

land …“ og til þess að koma á fót trúnaðarkerfi sjálfstæðiskvenna víðs vegar á landinu.192  

Í greinargerð sambandsstjórnar S.U.S. til skipulagsnefndar Sjálfstæðisflokksins, 

dagsett 1. apríl 1957, kemur fram að brýn nauðsyn væri að leggjast í endurskipulagningu 

trúnaðarmannakerfis þess úti á landi. Könnun á stöðu trúnaðarmanna samtakanna hafði leitt í ljós  

að þeir sem áður höfðu verið trúnaðarmenn sambandsins höfðu „færzt upp“, þ.e. væru orðnir of 

gamlir til þess að vera í S.U.S. Stjórn S.U.S. óskaði þess vegna að þessari endurskipulagningu yrði 

hrint í framkvæmd yfir sumarmánuðina 1957 og að skipulagsnefndin veitti S.U.S. fjármagn til þess 

að ráða 1 eða 2 menn sem ynnu að erindrekstri hálfan daginn hvor í 2 til 3 mánuði yfir 

sumarmánuðina.193 Skipulagsnefnd flokksins varð við þessari beiðni stjórnarinnar og voru tveir 

menn ráðnir til þess að sinna erindrekstri á vegum S.U.S. yfir sumarmánuðina, þeir Birgir Ísleifur 

Gunnarsson og Bragi Hannesson. Sumarið 1956 hafði Gunnar G. Schram verið erindreki S.U.S.194 

Erindrekstur á vegum S.U.S. og skipulagsnefndarinnar hófst í maí 1957 og lauk í 

september sama ár. Í yfirlitsskýrslu um erindreksturinn kemur fram að tilgangur hans hafi verið 

 
191 BR. Einkaskjalasafn Bjarna Benediktssonar. Askja 2-40, örk 8, Nokkur verkefni til athugunar fyrir 

Skipulagsnefnd, án dagsetningar. 
192 BR. Einkaskjalasafn Bjarna Benediktssonar. Askja 2-40, örk 8. Bréf skipulagsnefndar til varaformanns 

Sjálfstæðisflokksins dags. 8. apríl 1957. 
193 BR. Einkaskjalasafn Bjarna Benediktssonar. Askja 2-40, örk 6, Greinargerð, 1. apríl 1957.   
194 BR. Einkaskjalasafn Bjarna Benediktssonar. Askja 2-40, örk 6, Skýrsla um störf S.U.S. Nóv. 1955 – okt. 1957. 

1957. 



 

43 

 

þríþættur. Í fyrsta lagi að koma skipulagi á samtökum sjálfstæðismanna í verkalýðsfélögum um 

land allt. Í öðru lagi að efla samtök ungra sjálfstæðismanna og í þriðja lagi að til þess að kanna 

stöðu flokksins um land allt. Fjórir menn voru ráðnir í erindreksturinn sumarið 1957.195 Sigurður 

Helgason, lögfræðingur og síðar sýslumaður sinnti almennum erindrekstri. Sigurjón Jónsson 

járnsmiður og einn af stofnefndum Verkalýðsráðs Sjálfstæðisflokksins og Magnús Jóhannesson 

húsasmiður og þáverandi formaður Óðins sinntu erindrekstri í verkalýðsmálum og Birgir Ísleifur 

sinnti erindrekstri á vegum S.U.S. Erindrekarnir ferðuðust á mismunandi staði á landinu, 

víðföralsti þeirra var Sigurjón Jónsson sem ferðaðist um nánast allt Vesturland, og um allt 

Norðurland og Austurland. Magnús Jóhannesson ferðaðist um Vestfirðina, Snæfellsnesið og 

Dalasýslu. Sigurður Helgason ferðaðist um Dalasýslu, Vestur-Húnavatnssýslu og allt Austurland 

og Birgir Ísleifur ferðaðist um Skagafjarðarsýslu, Barðastrandarsýslu og Austur-

Húnavatnssýslu.196  Birgir fór hins vegar aftur í erindrekstur sumarið 1958.197 Auk þessara fjögurra 

voru fimm aðrir sem sinntu erindrekstri að einhverju leyti um þetta sumar. Gunnar Helgason 

aðalerindreki flokksins sinnti verkalýðsmálum á Suðvesturhorni landsins. Jóhann Sigurðsson 

verkamaður og Jónas Gíslason prestur og seinna vígslubiskup fóru á Siglufjörð og Jónas Rafnar 

þingmaður sinnti erindrekstri í Suður-Þingeyjarsýslu og Barði Friðriksson í Norður-

Þingeyjarsýslu.198  

Eftir dvöl í sýslu eða landssvæði skrifuðu erindrekarnir skýrslur um ferðir sínar. 

Skýrslurnar eru mislangar, allt frá tveimur blaðsíðum upp í 13. Skýrslurnar eru skrifaðar með 

svipuðum hætti. Þær byrja með lýsingum á tilgangi ferðarinnar, svo er farið yfir starfsaðferðir, við 

hvern var talað við og hvers vegna. Yfirleitt er fjallað um hvern tiltekinn hrepp fyrir sig, meta fylgi 

flokksins í hverjum hreppi, við hverja var talað við í hreppnum, lýsing á atvinnuháttum og stöðu 

flokksins þar almennt. Í sumum tilvikum fjalla erindrekarnir um hugsanleg framboð til 

alþingiskosninga og segja frá því hverjir heimamenn telja álítileg framboðsefni. Að lokum fjalla 

erindrekarnir um hvað betur mætti fara í starfsemi flokksins á tilteknum svæðum.    

Yfirleitt hófu erindrekarnir ferðir sínar á því að ræða við forystumenn flokksins á 

hverjum tilteknum stað, þó ekki alltaf. Er Sigurður Helgason fór til Dalasýslu, náði hann á tali 

 
195 Ekki er minnst á Braga Hannesson í yfirlitsskýrslunni, en í skýrslu S.U.S. er sagt að hann hafi ferðast um Vestur-

Ísafjarðarsýslu. 
196 Í vörslu höfundar. Yfirlit um erindrekstur sumarið 1957. Skýrsla. 
197 Sjá til dæmis, BR. Einkaskjalasafn Bjarna Benediktssonar. Askja 2-41, örk 6, Skýrsla um ferð í 

Borgarfjarðarsýslu í ágúst 1958. 
198 Í vörslu höfundar. Yfirlit um erindrekstur sumarið 1957. Skýrsla. 

Friðjón Þórðarson, þáverandi þingmann og sýslumann Dalamanna, sem benti honum á hverja hann 

ætti að heimsækja.199 Í ferð sinn um Vestur-Húnavatnssýslu heimsótti Sigurður, Jón Ísberg á 

Blönduósi, frambjóðanda flokksins í kjördæminu í alþingiskosningunum 1953 og 1956,200 Sigurð 

Tryggvason sparisjóðsstjóra og Sigurð Pálmason kaupmann til að fá ráð um hvernig best væri að 

haga ferðum sínum um sýsluna.201 Þegar Birgir Ísleifur ætlaði að kanna möguleikann á því að 

stofna félag ungra sjálfstæðismanna í Borgarfjarðarsýslu heimsótti hann fyrst Pétur Ottesen 

alþingismann, sem sagði honum að best væri ef hann ferðaðist ekki neitt um sýsluna á þessu stígi 

máls og varð því úr þeirri ferð.202 Í öðrum tilvikum voru ferðirnar skipulagðar af sjálfstæðisfélagi 

svæðisins eða í boði einhvers heimamanns.203  

Erindrekarnir dvöldu mislengi á svæðunum sem þeir heimsóttu, en að jafnaði í viku 

til 10 daga. Í dreifbýlinu gengu erindrekarnir á milli bæja og tóku á tali bændur og heimilisfólk á 

hverjum bæ fyrir sig.  Í skýrslu Sigurðar Helgasonar um erindreksturinn á Austurlandi tekur hann 

fram að „[á] flestum bæjum þáði maður einhverjar góðgerðir, svo að gera má minnst ráð fyrir 1 

klukkutíma á hverjum bæ.“204 Í þéttbýlinu töluðu þeir fyrst og fremst við framámenn í flokknum, 

en einnig við óbreytta sjálfstæðismenn og fólk almennt. Í sumum skýrslnanna gera erindrekarnir 

ítarlega grein fyrir því hverja þeir töluðu við og sóttu heim. Viðmælendurnir eru nefndir á nafni, 

auk fylgja bæjarnöfn eða götuheiti viðmælenda yfirleitt með. Oftast er um sjálfstæðismenn að ræða 

eða þá sem erindrekinn taldi líklega sjálfstæðismenn. Í stökum tilfellum eru „andstæðingar“ 

flokksins nefndir. Sigurður Helgason lagði einkum áherslu á að hitta óákveðna kjósendur og þá 

sem trúnaðarmenn flokksins teldu vera „óánægða framsóknarmenn“.205 Erindrekarnir lögðu þó 

mismikla áherslu á að nefna menn. Ötulasti í þessari iðju var Sigurður Helgason. Í skýrslu um 

Austurland nafngreinir hann 160 manns,206 í skýrslusinni um í Vestur-Húnavatnssýslu 60 

manns,207 í Austur-Skaftafellssýslu 50 manns208 og í Dalsýslu 40 manns.209 Jóhann Sigurðsson 

 
199 Í vörslu höfundar. Skýrsla um erindrekstur í Dalasýslu í september 1957. Skýrsla. 
200 Kosningaskýrslur 1949–1987,  632, 674. 
201 Í vörslu höfundar. Skýrsla um erindrekstur í Vestur-Húnavatnssýslu í júlí 1957. Skýrsla. 
202 BR. Einkaskjalasafn Bjarna Benediktssonar. Askja 2-41, örk 6, Skýrsla um ferð í Borgarfjarðarsýslu í ágúst 

1958. 
203 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur í júní 1957. Í vörslu 

höfundar. Skýrsla um erindrekstur í Skagafjarðarsýslu dagana 4. – 12. júlí 1957. Skýrsla. 
204 Í vörslu höfundar. Skýrsla um ferð til Austurlands í júní 1957. Skýrsla. 
205 Í vörslu höfundar. Skýrsla um ferð til Austurlands í júní 1957. Skýrsla. 
206 Í vörslu höfundar. Skýrsla um ferð til Austurlands í júní 1957. Skýrsla. 
207 Í vörslu höfundar. Skýrsla um erindrekstur í Vestur-Húnavatnssýslu í júlí 1957. 
208 BR. Einkaskjalasafn Bjarna Benediktssonar. Askja 2-41, örk 6, Skýrsla um ferð til Austur-Skaftafellssýslu. 
209 Í vörslu höfundar. Skýrsla um erindrekstur í Dalasýslu í september 1957. Skýrsla. 

verkamaður sem ferðaðist fyrir flokkinn til Siglufjarðar, skráði sérstaklega þá sem hann taldi vera 

viljuga til að starfa fyrir flokkinn, alls 13 manns. Auk þeirra skrásetti hann 15 aðra menn sem að 

hans mati væru „okkar menn en þurfa vakningu“.210 Hvernig flokkurinn ætti að standa að þessari 

vakningu, kemur þó ekki fram. Erindrekarnir taka það fram í skýrslunum að þeir sem eru 

nafngreindir séu einungis brot af viðmælendum þeirra, en hvers vegna erindrekarnir töldu það 

nauðsynlegt að nafngreina magra viðmælendur sína á þessum stöðum er spurning sem erfitt er að 

svara. Líklegast var gert til þess auðvelda skipulagningu flokksstarfseminnar á þessum svæðum 

eða til að vita hvaða menn ættu skilið fyrirgreiðslu hjá flokknum, ef til þess kæmi. 

Erindrekarnir í ferðum sínum lögðu mat á hve mikið fylgi Sjálfstæðisflokkurinn átti 

stöðunum sem þeir sóttu heim og skýrðu frá hver undirstaða fylgisins væri á hverjum stað fyrir sig 

og þá einkum ef fylgið var tiltölulega lítið. Það fór þó mikið eftir erindrekum hversu nákvæmir 

þeir voru í að leggja mat á fylgi flokksins. Sigurður Helgason í skýrslunni sinni um ferð sína til 

Austurlands gaf upp nákvæmari tölur yfir fylgi flokksins í hverjum hreppi fyrir sig, heldur en aðrir. 

Þó lagði hann ekki slíkt mat á fylgi flokksins annars staðar nema með almennum hætti. Sigurður 

segir í skýrslunni að í Norður-Múlasýslu „… eigum við að eiga ca. 385 atkvæði, en er það töluvert 

meira en í raun.“211 Atkvæði Sjálfstæðisflokksins í kosningunum 1956 var 337 og 309 árið 1959.212 

Að öðru leyti er lítið um harðar tölulegar upplýsingar um fylgi flokksins á hverjum stað, einungis 

ef fylgið er lítið, mikið eða eitthvað þar á milli. Sigurjón Jónsson sem átti að sinna verkalýðsmálum 

gerir grein fyrir því hve mikið fylgi flokksins er innan þeirra verkalýðsfélaga sem hann heimsótti 

og hve margir sjálfstæðismenn voru í stjórnum þeirra, hvað þeir hétu og hvort þeir væru fúsir að 

berjast enn frekar fyrir flokkinn og gerast trúnaðarmenn hans innan verkalýðsfélaganna.213  

Erindrekunum var einnig falið að kanna möguleg framboð og frambjóðendur þar sem þeir 

ferðuðust. Samkvæmt skipulagsreglum flokksins var það í höndum heimamanna að ákvarða hver 

yrði í framboði á sérhverjum stað. Ef ágreiningur varð um hver skyldi fara í framboð gátu 

heimamenn efnt til prófkjörs.214 Á þeim stöðum þar sem framboðið var augljóst, eins og í 

Dalasýslu og Austur-Skaftafellssýslu skiptu erindrekarnir sér lítið að þessum málum, en nefna þó 

 
210 Í vörslu höfundar. Siglufjörður erindrekstur júlí ’57. Skýrsla. 
211 Í vörslu höfundar. Skýrsla um ferð til Austurlands í júní 1957. Skýrsla. 
212 Kosningaskýrslur 1949–1987, 668, 720. 
213 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur í Borgarnesi og á 

Akranesi í ágúst 1957, Skýrsla um erindrekstur í Strandasýslu í júlí 1957, Skýrsla um erindrekstur í júní 1957, 

Skýrsla um erindrekstur á Austfjörðum í ágúst 1957. 
214 BR. Einkaskjalasafn Bjarna Benediktssonar. Askja 2-40, örk 3, Skipun og starfsreglur Sjálfstæðisflokksins. 

Samþykktar á landsfundi flokksins 1936. 

að tilvonandi frambjóðendur í þessum sýslum, þeir Friðjón Þórðarson og Sverrir Júlíusson, séu 

vinsælir.215 Sagan var hins vegar önnur þar sem ekki voru augljósir kostir í framboð. Í skýrslunum 

sést að oft var erfitt að finna æskilega frambjóðendur fyrir flokkinn á þeim svæðum þar sem hann 

var fylgislítill og flokksstarfsemin þar af leiðandi í molum. Eins og á Austurlandi, en þar áttu 

Sjálfstæðisflokkurinn enga þingmenn eftir að Lárus Jóhannesson þingmaður Seyðfirðinga, féll í 

alþingiskosningunum 1956.216  

Norður-Múlasýsla var fylgisminnsta kjördæmi flokksins á landsvísu og hlaut hann þar 

14,6% í téðum alþingiskosningunum. Staðan í hinum tveimur kjördæmunum var varla skárri, í 

Suður-Múlasýslu hlaut flokkurinn 25,3% atkvæða og á Seyðisfirði hafði fylgi flokksins hrunið 

með látum, var það 51,2% árið 1953, en einungis 28,8% í kosningunum 1956.217 Flokkstarfsemin 

á Austurlandi hafði verið í molum um allnokkra hríð og bitnaði það einkum á frammistöðu 

flokksins í kosningum. Flokksmenn að austan höfðu kvartað undan því í þónokkurn tíma að 

flokksforystan syndi héraðinu ekki nægilega mikla athygli og kvartaði undan forystuleysi.218 Það 

er ekki ósennilegt að þessar kvartanir hafi átt þátt í að erindrekarnir sinntu þessari sýslu eins 

gaumgæfilega og hér greinir. Erindrekar áttu þó ekki að ákveða hverjir frambjóðendurnir yrðu, 

einungis að athuga hvert hljóðið var í mönnum.219 Í Norður- Múlasýslu hafði Árni G. Eylands 

stjórnarráðsfulltrúi verið frambjóðandi flokksins í kosningunum 1956, en hann þótti þó ekki 

sigurlíklegur og var að auki óvinsæll meðal bænda. Tveir aðrir hugsanlegir frambjóðendur eru líka 

nefndir í skýrslunum, þeir Sveinn Jónsson, bóndi á Egilsstöðum og Jónas Pétursson á Klaustri. 

Þeir höfðu að mati erindrekanna hvor um sig sína kosti og galla.220 Fór það svo að haldið var 

prófkosning í kjördæminu fyrir fyrri alþingiskosningarnar ársins 1959, Sveinn og Jónas voru báðir 

á lista flokksins, en hvorugir komust þó á þing.221 Jónas Pétursson varð þó seinna þingmaður 

Austurlands 1959 – 1971.222  

 
215 BR. Einkaskjalasafn Bjarna Benediktssonar. Askja 2-41, örk 6, Skýrsla um ferð til Austur-Skaftafellssýslu. Í 

vörslu höfundar. Skýrsla um erindrekstur í Dalasýslu í september 1957. Skýrsla. 
216 Kosningaskýrslur 1949–1987, 676. 
217 Kosningaskýrslur 1949–1987, 668, 676. 
218 BR. Einkaskjalasafn Bjarna Benediktssonar. Askja 2-13, örk 6. Bréf frá Gesti Jóhannssyni 1. desember 1952.   

BR. Einkaskjalasafn Bjarna Benediktssonar. Askja 2-20, örk 3. Bréf frá Arnþóri Þórólfssyni. 8. apríl 1956. Í sömu 

öskju, bréf frá Árna Vilhjálmssyni 8. maí 1956.  
219 Indriði G. Þorsteinsson. Skýrt og skorinort, 125–126. Í þessari heimild er að vísu verið að fjalla um kosningarnar 

1959 
220 Í vörslu höfundar. Skýrsla um ferð til Austurlands í júní 1957. Skýrsla. 
221 „Sveinn á Egilsstöðum og Helgi á Helgafelli eftir á lista Sjálfstæðisflokksins í Norður-Múlasýslu,“ 23. maí 1959, 

16. 
222 „Jónas Pétursson.“ 

Á Seyðisfirði blasti við hið sama leiðtogaleysi og hrjáði flokkinn í Norður-Múlasýslu. 

Theodór Blöndal útibússtjóri sem hafði verið í forystu fyrir flokknum var orðinn gamall og hugðist 

flytja suður á boginn. Framámenn í flokknum gátu ekki komið sér saman um leiðtoga var því 

starfsemin í molum. Fylgið meðal verkamanna var einnig lítið og segir Sigurður Helgason 

ástæðuna vera sú að  

„Of mikið bil er á milli aðalmanna okkar á Seyðisfirði og svo verkamanna hins vegar. 

Aðalmenn okkar keyra um í nýjum bílum, en gera sér ekki nóg mikið að far um að tala við 

og ná hylli verkamma. … Er það spá mín, að óbreyttum ástæðum, þá munum við tapa fylgi 

við næstu bæjarstjórnarkosningar.“223 

Að auki hafði fyrrum þingmaður Seyðfirðinga Lárus Jóhannesson fjarlægst kjósendur og 

ekki varið tíma sínum á Seyðisfirði. Enginn framámanna Sjálfstæðisflokksins á Seyðisfirði virtist 

vilja fara í framboð fyrir flokkinn, óeining var innan hans, auk þess sem að menn teldu sigurlíkur 

flokksins litlar, gerði það að verkum að framboð þótti ekki sérlega eftirsóknarvert. Erindrekarnir 

tveir, Sigurður Helgason og Sigurjón Jónsson stinga ekki upp á neinum til þess að fara í framboð 

fyrir flokkinn þar.224 Fór það svo að Erlendur Björnsson bæjarfógeti Seyðisfjarðar fór í framboð 

til Alþingis 1959, en fylgi flokksins féll enn meir og má með sanni segja að spá Sigurðar 

Helgasonar hafi gengið upp.225 Í Suður-Múlasýslu var þó einungis einn maður nefndur sem 

hugsanlegur frambjóðandi, Einar Sigurðsson, sem oftast var þekktur sem Einar ríki. Hann fór í 

framboð fyrir flokkinn í fyrri alþingiskosningunum árið 1959 í sýslunni og í þeim seinni fyrir 

Austurland allt, hann náði þó ekki inná þing.226 

Skýrslur erindrekanna sýna enn fremur hve mikil tengsl voru á milli stjórnar yfir 

atvinnutækjunum og fylgis. Á fimmta og sjötta áratug síðustu aldar var fyrirgreiðslukerfi 

flokkanna einna sterkast og sést það bersýnilega í þessum skýrslum.227 Á Austurlandi þar sem 

flokkurinn átti enga þingmenn, töldu erindrekarnir það höggva verulega í raðir sjálfstæðismanna 

að þeir gætu ekki leitað til flokksins til þess að fá fyrirgreiðslu og þyrftu þess í stað að leita til 

þingmanna annarra flokka. Það var því „… ósk og von manna hér á Austurlandi, að hingað komi 

 
223 Í vörslu höfundar. Skýrsla um ferð til Austurlands í júní 1957. Skýrsla. 
224 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur á Austfjörðum í ágúst 

1957. Í vörslu höfundar. Skýrsla um ferð til Austurlands í júní 1957. Skýrsla. 
225 Kosningaskýrslur 1949–1987, 728. 
226 Kosningaskýrslur 1949–1987, 719, 743. 
227 Gunnar Helgi Kristinsson. „Clientelism in a Cold Climate: The Case of Iceland“, 173–174.  

maður frá flokknum, sem dveldi hér svo þeir gætu snúið sér til hans með ýmsa fyrirgreiðslu.“228 

Enn fremur segir í skýrslu Sigurjóns Jónssonar um stöðuna á Neskaupstað að  

„Ekki töldu menn hér almennt, að fylgi kommúnista byggðist á því, að hér væri svo mikið 

af virkilegum kommúnistum, heldur væri hitt, að þeir réðu yfir atvinnutækjunum, og svo 

væri því ekki að neita, að þeir hefðu haldið uppi miklu atvinnulífi á staðnum, og meira en 

væri á nærliggjandi fjörðum.“229 

Erindrekarnir töldu að hið mikla vald kaupfélaganna víðs vegar á landinu væri 

veigamesta atriði‘ í því að skýra hvers vegna fylgi Sjálfstæðisflokksins væri lítið á sumum svæðum 

og fylgi Framsóknarflokksins mikið. Þeir töldu, að margir verkamenn sem endranær hefðu stutt 

Sjálfstæðisflokkinn eða barist fyrir hann opinberlega, þyrðu það ekki vegna ótta við að missa 

vinnuna og þess vegna „deigir til átaka“.230 Á mörgum stöðum á landinu hafi kaupfélagið verið 

eini atvinurekandinn og því þótti heimamönnum ekki skynsamlegt að styggja við 

kaupfélagsstjórunum. Það var því talið mikilvægt að sjálfstæðismönnum tækist að koma á 

samkeppni við kaupfélögin þar sem þau réðu ríkjum til þess að auka fylgi flokksins, bæði innan 

verkalýðsfélaga og meðal almennra kjósenda úti á landsbyggðinni. Í yfirlitsskýrslunni um 

erindreksturinn stendur beinlínis:  

„Ljóst er að víða er grundvöllur fyrir auknum áhrifum Sjálfstæðismanna í verkalýðfélögum 

úti um land ef skipulega er unnið. En það er engu að síður ljóst, að yfirráð yfir 

atvinnutækjum er mjög veigamikið atriði í því sambandi.“231 

Leiðin sem að erindrekarnir töldu skilvirkust í þessum efnum var að stofna 

verslunarfélög sem gætu verið í beinni samkeppni við kaupfélögin. Í ferð Sigurðar Helgasonar til 

Vestur-Húnavatnssýslu er lagður grundvöllur fyrir stofnun slíks félags.232 Í sýslunni var 

kaupfélagið nánast eini atvinnurekandinn og var því nauðsynlegt að koma á samkeppni við það að 

mati erindrekanna. 233 Þegar höfðu verið stofnuð verslunarfélög í Rangárvallasýslu og Vestur-

Skaftafellssýslu, þar sem staða flokksins var talsvert sterkari.234 Á Hvammstanga rak 

 
228BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur á Austfjörðum í ágúst 

1957. 
229 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur á Austfjörðum í ágúst 

1957. 
230 Í vörslu höfundar. Yfirlit um erindrekstur sumarið 1957. Skýrsla. 
231 Í vörslu höfundar. Yfirlit um erindrekstur sumarið 1957. Skýrsla. 
232 Í vörslu höfundar. Skýrsla um erindrekstur í Vestur-Húnavatnssýslu í júlí 1957. Skýrsla. 
233 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur í júní 1957. 
234 Í vörslu höfundar. Yfirlit um erindrekstur sumarið 1957. Skýrsla. 

kaupmaðurinn Sigurður Pálmason verslun, sem hann stofnaði árið 1913,235 sem var í beinni 

samkeppni við kaupfélagið. Velta verslunarinnar var 3.000.000 króna eða ríflega 106 miljónir á 

gengi dagsins í dag og slátraði hún 1700 fjár á hausti hverju. Sigurður var hins vegar orðinn 

aldurhniginn og vildu börn hans ekki taka við rekstrinum. Margir bændur versluðu eingöngu við 

Sigurð og var þeim því illa við ef verslunin hyrfi og þeir þyrftu að byrja að versla við kaupfélagið, 

sem hafði þegar gert yfirtökutilboð á sláturhúsi Sigurðar. Verkefni Sigurðar Helgasonar erindreka 

var því að kanna hverjir í sýslunni væru viljugir að stofna verslunarfélag til að halda versluninni 

gangandi. Gekk hann á milli bæja og talaði við bændur og skráði nöfn þeirra bænda sem hlynntir 

voru stofnun slíks félags, alls 35 talsins. Sigurður taldi því nægur grundvöllur vera fyrir rekstrinum 

og leggur því fram næstu skref í þessari yfirtöku: 

„1. Metnar verði eignirnar og sendur sérfróður maður í þessum rekstri, til þess að kanna 

rekstur þess nánar. 2. Verði menn sammála um rekstrargrundvöll, þá verði sen (svo) fyrst 

stofnað félagið. Er mikil nauðsyn að þessu öllu sé hraðað sem mest. Virðist liggja fyrir, að 

verzlunarfélagið taki við rekstrinum frá áramótum. 3. Feginn verði mjög góður maður til 

þess að veita því forstöðu. Verður hann helzt bæði vera pólitískur og góður í faginu.“236 

Upp úr þessu varð að Sigurður Tryggvason sparisjóðsstjóri tók við verslununni árið 

1959 og varð hún endurbætt til muna og starfaði til ársins 1986, er hún varð gjaldþrota.237 Þess má 

til gamans geta að árið 1961 slátraði verslunin rúmlega 4.000 fjár, en til samanburðar slátraði 

Kaupfélag Vestur-Húnvetninga 32.440 fjár.238 Sigurður Helgason kannaði einnig hug manna um 

stofnun slíks félags í Austur-Skaftafellssýslu og virtist sú hugmynd eiga nokkurt fylgi þar meðal 

bænda.239  

Auk þessara leiða til þess að auka fylgi flokksins bentu erindrekarnir á ýmsar aðrar 

leiðir til þess að betrumbæta útbreiðslustarfsemi flokksins úti á landi. Ein leiðin sem erindrekarnir 

ítrekuðu oft í skýrslunum var að breiða þyrfti út málgögnum flokksins á skilvirkari hátt. 

Morgunblaðið var samkvæmt erindrekunum lítt lesið á landsbyggðinni, það væri dýrt og 

dreifingarkerfið lélegt. Vörður – Ísafold, sem var vikuleg útgáfu Morgunblaðsins sem reynt var að 

dreifa um byggðir landsins var einungis keypt af hörðustu sjálfstæðismönnum og þótti ekki 

 
235 Guðjón Guðmundsson. „Verslun Sigurðar Pálmasonar á Hvammstanga,“ 17. ágúst 1988, 23.  
236 Í vörslu höfundar. Skýrsla um erindrekstur í Vestur-Húnavatnssýslu í júlí 1957. Skýrsla. 
237 „Hálfrar aldar verslun á Hvammstanga“, 26. september 1959, 2. „Ný verzlun á Hvammstanga,“ 13. ágúst 1965, 

12.  Guðjón Guðmundsson. „Verslun Sigurðar Pálmasonar á Hvammstanga,“ 17. ágúst 1988, 23.  
238 „Slátrun á Hvammstanga,“ 14. nóvember 1961, 2. 
239 BR. Einkaskjalasafn Bjarna Benediktssonar. Askja 2-41, örk 6, Skýrsla um ferð til Austur-Skaftafellssýslu. 

skemmtilegt. Tíminn þótti aftur á mót skemmtilegur aflestrar og barst á alla bæi daglega, „áróður“ 

hans hafði talsverð áhrif á skoðanir manna, jafnvel sjálfstæðismanna að mati erindrekanna. 

Erindrekarnir töldu því nauðsynleg að fá kaupmenn og kaupfélög víða um land til þess að dreifa 

Morgunblaðinu betur. 240  

Sumar tillögurnar voru þó staðbundnari, ein athyglisverð var tillaga Sigurjóns 

Jónssonar um hvernig mætti draga úr áhrifum kommúnista í verkalýðsfélaginu á Hvanneyri. Á 

Hvanneyri tíðkaðist sá siður að nefndarmenn í verkalýðsfélaginu þar  

„… færu til Rússlands og ekki væru skipaðir eingöngu kommúnistum væru oft menn, sem 

ekki hefðu farið utan áður og því oftast næmari fyrir að hrífast af því er þeir sæu (svo). 

Gunnar [Bjarnason kennari við bændaskólann á Hvanneyri] hvaðst (svo) hafa orðið var við 

þetta hjá beztu mönnum. Hann hvaðst (svo) telja að bezta leiðin væri til að uppræta þessi 

áhrif, væri ef kostur væri á að gefa þeim kost á að fara strax í aðra fer t.d. til Bandaríkjanna, 

því hann sagðist vera vissu um, að Rússland þyldi ekki þann samanburð. Ég get þess 

sérstaklega, því mér finnst þessi tillaga mjög athugunar verð.“241 

En hvort eitthvað varð úr þessum ferðum til Bandaríkjanna hefur höfundur ekki 

rannasakað nánar.  

Í yfirlistskýrslu um erindreksturinn er farið yfir hver árangur erindrekstrarins hafi verið og 

auk þess eru gerðar ýmsar athuganir varðandi stöðu flokksins og hvað mætti gera til þess að bæta 

hana út frá athugunum og skýrslum erindrekanna. Í fyrsta lagi voru stofnaðar sérstakar 

verkalýðsmálanefndir sjálfstæðismanna og trúnaðarmannakerfi komið á fót í öllum 

verkalýðsfélögum landsins, með þeim hætti væri hægt að skipuleggja baráttu Sjálfstæðisflokksins 

um áhrif innan verkalýðshreyfingarinnar hvarvetna í landinu. Auk þess var trúnaðaramannakerfið 

endurskipulagt í þremur örmum flokksins, verkalýðsarmsins, ungliðaarmsins og almenna armsins. 

Í öðru lagi voru stofnuð ýmis konar félög sjálfstæðismanna víðs vegar á landinu. 

Fjórðungssamband sjálfstæðismanna á Austurlandi var stofnað og starfsemi héraðsnefnda 

flokksins í Múlasýslunum var endurvakin. Samtök ungra sjálfstæðismanna voru stofnuð í 

Barðastrandarsýslu og Múlasýslunum tveimur og félag endurreist á Sauðárkróki. Auk þess var 

hafinn undirbúningur að stofnun félags ungra sjálfstæðismanna í Austur-Skaftafellssýslu, en 

ekkert varð þó úr þeim undirbúningi, því slíkt félag var ekki stofnað í sýslunni fyrr árið 1965.242 Í 

 
240 Í vörslu höfundar. Yfirlit um erindrekstur sumarið 1957. Skýrsla. 
241 BR. Einkaskjalasafn Bjarna Benediktssonar. Askja 2-41, örk 6, Skýrsla um erindrekstur í Borgarnesi og á 

Akranesi í ágúst 1957. 
242 „Aðalfundur F.U.S. í A-Skaftafellssýslu,“ 20. nóvember 1965, 11. 

þriðja lagi var lögð undirbúningsvinna í stofnun verslunarfélags í Vestur-Húnavatnssýslu til þess 

að grafa undan einokunarvaldi kaupfélaganna og var einnig efnt til bændaráðstefnu til þess að 

fjalla um þessi mál. Í fjórða lagi var afraksturinn sá að nú byggi flokkurinn yfir mikilvægum 

upplýsingum um stöðu flokksins alls staðar á landinu og þar af leiðandi væri hægt að grípa til 

viðeigandi ráðstafana til að afla flokknum aukins fylgis.243 

 Erindrekstur var mikilvægur þáttur í útbreiðslustarfsemi flokksins utan Reykjavíkur og 

gegndi lykilhlutverki í að halda starfsemi flokksins uppi á dreifbýlli landshlutum. Erindrekarnir 

voru eins og nafnið gefur til kynna ráku erindi flokksforystunnar í Reykjavík út á landi og gerði 

henni kleift að afla sér upplýsinga um menn og málefni þar sem samgöngur voru lélegar og 

samskipti við flokksmenn voru erfið. Erindrekstur var einnig leið fyrir flokksmenn til að komast 

upp metorðastiga flokksins, enda urðu margir erindrekanna að framámönnum í flokknum eins og 

til dæmis Gunnar Thoroddsen, Jóhann Hafstein og Birgir Ísleifur Gunnarsson. Má segja að 

mikilvægi þessarar erindrekstrarstarfsemi sannist með því að líta á hve lengi hún var stunduð af 

flokknum með skipulögðum hætti.  

2.6 Persónunjósnir eða eðlilegar kosningaaðferðir?  

Í umræðunum á Alþingi 2010 sem minnst var á í inngangi ritgerðarinnar, ásökuðu Vinstri 

grænir, Samfylkingin og Borgarahreyfingin, Sjálfstæðisflokkinn um að hafa stundað álíka 

persónunjósnir og tíðkuðust í Austur-Evrópu á tímum kalda stríðsins og líktu vinnubrögðum 

trúnaðarmanna Sjálfstæðisflokksins við austurþýsku leynilögregluna Stasi. Einnig var þeirri 

spurningu varpað fram, hvort Sjálfstæðisflokkurinn væri enn að stunda slíkar „njósnir.“ Einar K. 

Guðfinnsson þingmaður Sjálfstæðisflokksins vísaði þessum ásökunum á bug, taldi að þetta hafi 

verið alsiða á þessum árum og ekki væri hægt að líkja þessari skoðanaskráningu við leynilögreglur 

ráðstjórnarríkjanna sálugu. Ragnheiður Elín Árnadóttir þingmaður Sjálfstæðisflokksins sló í sömu 

strengi og Einar, hún sagðist ekki vita hvort að slíkum aðferðum hafði verið beitt í gamla daga og 

fortók að Sjálfstæðisflokkurinn notaði slík vinnubrögð í nútímanum.244 Björn Bjarnason, sonur 

Bjarna Benediktssonar og fyrrverandi alþingismaður og ráðherra, tók undir með Einari K. 

Guðfinnssyni á bloggsíðu sinni. Björn sagði þessar ásakanir vera ekkert nema „gamalkunnur 

rógburður um Sjálfstæðisflokkinn.“ Björn viðurkenndi að flokkurinn hafi merkt við nöfn fólks á 

kjörskrá eftir pólitískum skoðunum þess, þetta hafi hins vegar verið tíðarandinn á þessum árum. 

 
243 Í vörslu höfundar. Yfirlit um erindrekstur sumarið 1957. Skýrsla. 
244 „Stórfellt njósnaprógramm,“ 15. desember 2010, 2. 

Ekki væri hægt að líkja kosningaaðferðum flokks í lýðræðisríki við vinnubrögðum leyniþjónustu 

Walters Ulbricht. Stasi var ekki kosningavél, heldur kúgunartæki. Hann bætti einnig við að 

flokkurinn hafði ekki hugmyndir um hvernig fólk kaus í raun og veru þegar það var loks komið 

inn í kjörklefann. Þessar merkingar hafi einfaldlega verið byggðar á mati trúnaðarmanna og ekki 

verið byggðar á öðrum heimildum. Því alveg fráleitt að kalla þetta persónunjósnir að mati 

Björns.245  

Í viðtali í Frjálsri verslun má segja að Guðni Th. Jóhannesson hafi tekið undir með 

sjálfstæðismönnum, hann taldi að of mikið væri gert úr því að Sjálfstæðisflokkurinn hefði verið 

með vinnustaðatrúnaðarmenn og verið með merktar kjörskrár. Það hafi einfaldlega verið venjan á 

þessum árum.246 Rétt er að Sjálfstæðisflokkurinn reyndi að hafa trúnaðarmenn á öllum 

vinnustöðum þar sem fleiri en fimm unnu.247 Á móti má til dæmis nefna að Sósíalistafélag 

Reykjavíkur var með svipað fyrirkomulag, sem var þó ekki eins umfangsmikið, var það markmið 

félagsins að hafa „áhugalið“ á hverjum „meiri háttar vinnustað“.248 Enn fremur þótti sendiherra 

Bandaríkjanna fyrirkomulag Sósíalistaflokksins í Reykjavík nógu grunsamlegt til þess að gera 

ráðamönnum á Íslandi vart við það. Í minnisblaði dagsett 18. ágúst 1948 ritað af sendiherra 

Bandaríkjanna á Íslandi, Richard P. Butrick segir hann um skipulag Sósíalistaflokksins í Reykjavík 

segir  

„Reykjavík is divided into 28 districts. In each district, a person is designated who is 

responsible for knowing who owns each piece of property in the district, who occupies 

each property, the occupation of each occupant and the place where her or she works and 

who move in and out of the district. Other data collected are: the political leanings of each 

person and the manner in which they can be “reached” or affected. This information is 

conveyed to the district leader by “cell” leaders and is in turn passed on to the Russian 

Legation. … The procedures are typical, and it is probable that files are being collected on 

almost every person in Reykjavik.”249  

Má sjá á þessari lýsingu að kerfi sósíalista í Reykjavík var ansi líkt kosningavél 

Sjálfstæðisflokksins. Íslenskir ráðamenn létu sendiherrann vita að þetta skipulag væri ekki 

óeðlilegt. Í öðru minnisblaði frá ónefndum manni til Bjarna Benediktssonar segir einmitt svo  

 
245 Björn Bjarnason. „Í tilefni af ævisögu Gunnars Thoroddsen,“ 22. janúar 2011, bjorn.is.  
246 „Gunnar vildi inn á miðjuna,“ 84. 
247 Sigurður Líndal. „Íslenzkir stjórnmálaflokkar. Önnur grein,“ 50. 
248 Sigurður Líndal. „Íslenzkir stjórnmálaflokkar. Önnur grein,“ 53. 
249 BR. Einkaskjalasafn Bjarna Benediktssonar. Askja 2-13, örk 2. Memorandum. 18. ágúst 1948.   

„Ég sagði [Butrick], að skipulag það, sem í memorandum þessu er sagt frá, væri í höfuð 

atriðum ekki ólíkt því, sem aðrir flokkar hefðu hér í bænum og fram að þessu hefði skipulag 

kommúnista ekki reynst áhrifaríkara en annarra við almennar kosningar, þó vafalaust væri, 

að þeir hefðu reynt að fullkomna það á síðustu tímum.“250 

 Út frá þessu má segja að Björn Bjarnason hafi haft rétt fyrir sér á bloggsíðu sinni, á þessum 

árum var það einfaldlega alsiða að flokkarnir merktu við kjósendur á kjörskrá og beittu þessum 

upplýsingum í kosningum. Einnig er líklegt að spjaldskrár flokkanna hafi verið notaðar af 

flokkunum til þess að hylga sínum kjósendum og útiloka kjósendur annarra flokka að einhverju 

marki um fyrirgreiðslu. Sjálfstæðisflokkurinn var ekki eini flokkurinn sem notaði slíkar aðferðir í 

undirbúningi við kosningar. Fylgst var með því hvaða kjósendur skiluðu sér á kjörstað og einnig 

með því hvaða kjósendur skiluðu sér ekki á kjörstað og nöfn þessara manna skráð svo hægt væri 

að reka á eftir þeim við næstu kosningar. Flokkarnir stunduðu allir að einhverju leyti 

„persónunjósnir“ einfaldlega vegna þess að þeir teldu sig hagnast einhvern veginn á því.  Á 

Austurlandi til dæmis á Austurlandi stunduðu flokkarnir símanjósnir til þess að verða sér út um 

upplýsingar um pólitískar skoðanir fólks. En í þá daga var það heldur auðvelt því allir í sveitinni 

gátu hlerað símtal tveggja einstaklinga. Þessum njósnum var hætt þegar sjálfvirki síminn kom til 

sögunnar.251  

Munurinn á því sem Sjálfstæðisflokkurinn gerði í þessu sambandi í Reykjavík, var 

einfaldlega sá að hann var stærstur og valdamestur og var því í betri stöðu til þess að fylgja þessum 

kjörskráamerkingum eftir. Flokksmerkingarnar ásamt öðrum voru notaðar til þess að mismuna 

fólki í veitingu ýmissa fyrirgreiðslna eins og kemur fram í endurminningum Ellerts B. Schram, en 

í þeim segir að nöfn umsækjenda á lóðarúthlutunum voru send í Valhöll þar sem þau voru borin 

saman við spjaldskrár flokksins.252 En það er alveg ljóst að þar sem aðrir flokkar voru valdamestir, 

eins og Alþýðuflokkurinn á Ísafirði og Hafnarfirði, Framsóknarflokkurinn á Norður og 

Austurlandi, og Alþýðubandalagið á Neskaupstað, að flokkarnir beittu svipuðum vinnubrögðum 

og Sjálfstæðisflokkurinn gerði þar sem hann var valdamestur. Þeir sem krefjast þess að 

Sjálfstæðisflokkurinn geri einhvers konar „uppgjör“ í sambandi við vinnubrögð hans í kalda 

stríðinu verða að horfast í augu við það, að allir „fjórflokkanna“ tóku þátt í þessu kerfi og er því 

 
250 BR. Einkaskjalasafn Bjarna Benediktssonar. Askja 2-15, örk 1. Minnisblað til Bjarna Benediktssonar, ódagsett. 

Þó líklegast skömmu eftir 18. ágúst 1948.  
251 Indriði G. Þorsteinsson. Skýrt og skorinort, 139. 
252 Björn Jón Bragason og Ellert B. Schram. Ellert, 79.  

uppgjörið þarft hjá öllum, ekki einungis Sjálfstæðisflokknum. Það væri því afar áhugavert 

rannsóknarefni að skoða framkvæmd fyrirgreiðslupólitíkur á fleiri stöðum á landinu með tilliti til 

umræddra flokksmerkinga, en það er fyrir utan ramma þessarar ritgerðar.  

3. Niðurstöður 
Allt frá stofnun Sjálfstæðisflokksins árið 1929 lagði hann mikið upp úr skipulagðri 

upplýsingasöfnun um kjósendur hvarvetna á landinu, hvort sem þeir voru sjálfstæðismenn eður ei. 

Í Reykjavík var sú vinna í höndum Varðar og foringjaráði hans fyrstu tíu árin eftir stofnun 

Sjálfstæðisflokksins. Í foringjaráðinu störfuðu svokallaðir „foringjar“ sem störfuðu eftir hverfum 

af þýskri fyrirmynd. Foringjum Varðar fjölgaði með hverjum kosningunum og voru orðnir 80 

talsins árið 1937. Þeirra hlutverk var að skrá niður stjórnmálaskoðanir fólks og sjá til þess að 

kjósendur sem teldust líklegir sjálfstæðismenn skiluðu sér á kjörstað. Foringjaráðið var lagt niður 

árið 1938 þegar ákveðið var að stofna Fulltrúaráð sjálfstæðisfélaganna í Reykjavík til að samhæfa 

skipulag allra sjálfstæðismannafélaga í Reykjavík og leysti fulltrúaráðið forystuhlutverk Varðar af 

hólmi. Í Reykjavík sem og annars staðar hélt flokkurinn uppi öflugu trúnaðarmannakerfi sem óx 

fiskur um hrygg á tímum fulltrúaráðsins. Í stað foringjanna gömlu var komið á 

umdæmisfulltrúakerfi og var Reykjavík skipt upp í umdæmi. Hlutverk umdæmisfulltrúanna var að 

mestu leyti hið sama og foringjanna gömlu, að skrá skoðanir fólks og vera málsvarar 

Sjálfstæðisflokksins.  Fjöldi umdæmisfulltrúa var breytilegur en þeim fjölgaði þegar fór að líða á 

kalda stríði, þrátt fyrir tilraunir vinstri stjórnarinnar 1956–1959 til að brjóta á bak aftur 

kosningavélina, efldist hún til muna á þessum árum og var talinn lykilþáttur í stórsigri 

Sjálfstæðisflokksins í borgarstjórnarkosningunum 1958. Kringum 1970 var einn af hverjum 50 

atkvæðisbærum mönnum í Reykjavík fulltrúi í fulltrúaráðinu, en á sama tíma var 

Sjálfstæðisflokkurinn orðinn skuldugur og rekinn með talsverðum halla. 

Lengi vel voru stjórnmálaflokkar með fulltrúa í kjördeildum sem merktu við hjá sér 

hverjir hefðu skilað sér á kjörstað og var þeim upplýsingum komið á kosningamiðstöðvar 

flokkanna víðs vegar á landinu. Flokkarnir ráku svo á eftir kjósendum sem þeir töldu vera sínir, 

sem eftir áttu að kjósa, ýmist með úthringingum og í sumum tilfellum með heimsóknum. Þegar fór 

að líða á 8. áratuginn fóru sífellt fleiri að gagnrýna þetta fyrirkomulag og varð Alþýðuflokkurinn 

í Reykjavík fyrstur til að leggja það niður árið 1978. Fleiri flokkar fylgdu í kjölfarið og var 

Sjálfstæðisflokkurinn síðastur til þess, en hann var enn með sjálfboðaliða í kjördeildum árið 2002.  

Í ritgerðinni hefur verið sýnt fram á að skýrar leiðbeiningar voru frá flokksforystunni 

um nauðsyn þess að trúnaðarmenn flokksins skráðu hjá sér upplýsingar um pólitískar skoðanir 

fólks í þeim tilgangi að afhenda flokknum í Reykjavík upplýsingarnar, sem síðar gætu nýst við 

framkvæmd kosninga og í veitingu fyrirgreiðslu. Sjálfstæðisflokkurinn reyndi að halda uppi 

kjörskrármerkingum í hverju einasta kjördæmi með því að hafa einn eða fleiri trúnaðarmenn í 

sérhverjum hreppi. Hlutverk þeirra var að skrá niður skoðanir nágranna, vina og vandamanna sinna 

og að breiða út stefnu flokksins. Þessar skráningar voru þó engan veginn tæmandi og miðað við 

þær skrár sem til eru er ljóst að oft vantaði upplýsingar í þær og er því erfitt að leggja mat á það 

að hvaða leyti þetta kerfi var starfrækt utan Reykjavíkur. Vísbendingar eru um að þar sem 

flokkurinn var fylgislítill, hafi hann ekki haft burði til þess að viðhalda slíku skráningarkerfi og 

eins og sýnt hefur verið fram á í umfjölluninni um erindrekaferðirnar, var trúnaðarmannakerfi og 

flokksstarfsemin í sumum sveitum landsins nánast engin. Úr þessu var talsvert bætt eftir að ný 

kjördæmaskipan tók við og þegar nýjar skipulagsreglur voru samdar á landsfundi flokksins árið 

1961, þá jókst flokksstarfsemin til muna, eða alltént á blaði og var gamla trúnaðarmannakerfið lagt 

niður.  

Erindrekar Sjálfstæðisflokksins ferðuðust með skipulögðum hætti um landið á 

árunum 1937–1971. Í þessum ferðum var blásið líf í félagsstarfsemi Sjálfstæðisflokksins vítt og 

breitt um landið. Fyrstur slíkra erindreka var Gunnar Thoroddsen og sá síðasti líklega Sverrir 

Hermannsson. Erindrekarnir skrifuðu ítarlegar skýrslur um ferðir sínar. Þær sýna meðal annars 

hve mikilvægt sjálfstæðismenn töldu stjórn yfir atvinnutækjunum vera til þess að afla flokknum 

fylgis. Erfiðlega gekk að skipuleggja flokksstarfsemina þar sem völd kaupfélaganna voru mikil. 

Auk þess hve mikilvægt það var fyrir flokkinn að vera með menn í valdastöðum svo þeir gætu 

veitt kjósendum sínum fyrirgreiðslu. Erindrekarnir gegndu hlutverki tengiliða á milli 

flokksforystunnar í Reykjavík og flokksmanna á landsvísu og gáfu forystu flokksins mikilvægar 

upplýsingar um hagi flokksins á landinu og hvaða menn gætu hugsanlega leitt flokkinn á þeim 

svæðum sem erindrekarnir sóttu heim. Erindrekaferðirnar lögðust af upp úr 1971 m.a. vegna bættra 

samganga, fjarskiptatækni, en einnig vegna kostnaðar.  

Heimildir 
Óútgefnar heimildir  

BR. = Borgarskjalasafn Reykjavíkur  

- Einkaskjalasafn Bjarna Benediktssonar.  

- Einkaskjalasafn Ólafs Thors.  

ÞÍ = Þjóðskjalsafn Íslands 

- Einkaskjalasafn Geirs Hallgrímssonar.   

Skjöl í vörslu höfundar 

- Birgir Ísleifur Gunnarsson. Skýrsla um erindrekstur í Skagafjarðarsýslu dagana 4. – 12. 

júlí 1957. 24. júlí 1957. Skýrsla.  

- Jóhann Sigurðsson. Siglufjörður erindrekstur í júlí ’57. 19. júlí 1957. Skýrsla. 

- Jónas Gíslason. Skýrsla um ferð til Siglufjarðar. 1. október 1957. Skýrsla.    

- Sigurður Helgason. Skýrsla um erindrekstur í Dalasýslu í september 1957. Skýrsla. 

- Sigurður Helgason. Skýrsla um erindrekstur í Vestur-Húnavatnssýslu í júlí 1957. Skýrsla. 

- Sigurður Helgason. Skýrsla um ferð til Austurlands í júní 1957. Skýrsla. 

- Yfirlit um erindrekstur sumarið 1957. Skýrsla. 

Viðtöl 

Kjartan Gunnarsson (framkvæmdastjóri Sjálfstæðisflokksins 1980–2006), viðtal við höfund, 30. 

nóvember 2020. 

Vefheimildir  

„Helgi Bergs.“ Alþingi. Síðast uppfært 6. nóvember 2019. Sótt 13. desember 2020.  

https://www.althingi.is/altext/cv/is/?nfaerslunr=241. 

Björn Bjarnason. „Í tilefni ævisögu Gunnars Thoroddsen“. Bjorn.is. 22. janúar 2011. Sótt 15. 

október 2020.  https://www.bjorn.is/pistlar/nr/5714. 

Gunnar Karlsson. „Hvers konar fjölmiðlar voru á Íslandi 1918?“ Vísindavefurinn. 30. október 

2018. Sótt 11. desember 2020. https://www.visindavefur.is/svar.php?id=75846. 

„Jónas Pétursson.“ Alþingi. Síðast uppfært 5. mars 2020. Sótt 13. desember 2020.  

https://www.althingi.is/altext/cv/is/?nfaerslunr=354. 

„What is door knocking?“ Verkamannaflokkur Bretlands. Sótt 13. desember 2020. 

https://labour.org.uk/members/activist-area/budding-activists/doorknocking/. 

Útgefnar heimildir 

„„Erum tilbúnir“ það verður að stefna orkufrekum iðnaði.“ Alþýðumaðurinn, 17. maí 1982, 7.   

„1200 – 1300 manns á tveimur fundum borgarstjóra.“ Morgunblaðið, 26. apríl 1966, 1, 10 – 11, 

17, 31.   

„Afmælishátíðir Sjálfstæðisflokksins.“ Morgunblaðið, 3. júlí 1979, 5. 

„Alþýðuflokkurinn hættir skráningu kjósenda í kjördeildum.“ Alþýðublaðið, 25. maí 1978, 1.   

„Andlát Baldvin Tryggvason.“ Morgunblaðið, 31. júlí 2019. 

„Á sálnaveiða-sokka. Rætt við Jón Sigurðsson.“ Alþýðublaðið, 26. maí 1968, 4–5.  

„Bannað að segja frá kjörsókn.“ Fréttablaðið, 15. mars 2003, 6. 

„Bjarni Sigurðsson skrifstofustjóri – minning.“ Morgunblaðið, 3. nóvember 1957, 10.  

„Breiðfylking Íslendinga gegn samfylkingu þeirra rauðu.“ Morgunblaðið, 9. maí 1937, 5.  

„Brot úr sögu Sjálfstæðishúsa.“ Við byggjum – Byggingarblað Sjálfstæðismanna, 10. júlí 1973, 

3.  

„D-listinn merkir einn við kjósendur – aðrir flokkar hættir að hafa fólk í kjördeildum.“ 

Dagblaðið Vísir, 24. apríl 1987, 5. 

„Ekki fólk í kjördeildum.“ Dagblaðið Vísir, 11. febrúar 2003, 2.  

„Erindrekstur:“ Skátablaðið 40 nr. 1 (1974): 19. 

„Fagnaður á 50 ára afmæli Framsóknarfélags Árnesinga.“ Tíminn, 12. júní 1982, 8–9.  

„Félag Sjálfstæðismanna stofnað í Grindavík.“ Morgunblaðið, 28. febrúar 1959, 16.  

„Félag Sjálfstæðismanna stofnað í Miðneshreppi.“ Morgunblaðið, 15. apríl 1953, 2. 

 „Fjármálastjórn utan ríkisbúskaparins.“ Stefnir: tímarit um þjóðmál og fleira. 5 nr. 1 (1934): 38 

– 54. 

„Frá Fulltrúaráði Sjálfstæðisfélaganna.“ Morgunblaðið, 20. apríl 1966, 31.   

„Fullkomnari hafnir og vegir – Síldarverksmiðjur á Vestfjörðum. Áframhaldandi velmegun í 

skjóli viðreisnarstefnunnar.“ Vesturland, 30. janúar 1961, 1.  

„Fulltrúaráðsfundur.“ Morgunblaðið, 19. mars 1940, 6. 

„Fulltrúaráðsfundur.“ Morgunblaðið, 6. október 1939, 7. 

„Fundir í Sjálfstæðisfjelögunum á Eyrarbakka og Stokkseyri.“ Morgunblaðið, 9. janúar 1940, 7.  

„Fylgi Sjálfstæðisflokksins vaxandi út um land allt. Frá ferðalagi Gunnars Thoroddsens um 

Norður- og Vesturland.“ Morgunblaðið, 20. september 1938, 3.  

„Fyrsti erindreki B.Í.S. Hallgrímur Sigurðsson ráðinn erindreki B.Í.S.“ Skátablaðið 12 nr. 1 

(1946): 16–17.  

„Góður hugur meðal stuðningsmanna G-listans.“ Þjóðviljinn, 13. júní 1971, 12.  

„Gunnar Helgason.“ Morgunblaðið, 8. nóvember 2006, 36. 

„Gunnar vildi inn á miðjuna.“ Frjáls verslun 73 nr. 2 (2011): 84–85.  

„Hafnarfjörður: Alþýðuflokkur stundaði „persónunjósnir“.“ Morgunblaðið, 24. júní 1978, 2. 

„Halldór Blöndal.“ Dagblaðið Vísir, 24. ágúst 1988, 35.  

„Hálfrar aldar verzlun á Hvammstanga.“ Morgunblaðið, 26. september 1959, 2.  

„Hef kynnzt mörgum hliðum mannlífsins.“ Morgunblaðið, 1. febrúar 9176, 14.  

